
Монгол Улсын Их Хурлын зургаа дахь удаагийн сонгуулийн 2012 оны намрын ээлжит бус чуулганы 09 дүгээр сарын 07-ны өдөр (Баасан гариг)-ийн хуралдаан 10 цаг 35 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 

Улсын Их Хурлын дарга З.Энхболд хуралдааны ирц, хэлэлцэх асуудлын дарааллыг танилцуулж, хуралдааныг даргалав.

Өглөөний хуралдаанд ирвэл зохих 71 гишүүнээс 53  гишүүн ирж, 74,6 хувийн ирцтэй байв. Үүнд:

Чөлөөтэй: Н.Алтанхуяг, С.Батболд, С.Дэмбэрэл, Д.Лүндээжанцан, Б.Наранхүү, Ц.Нямдорж.

Тасалсан: Р.Амаржаргал, Су.Батболд, Ц.Дашдорж, С.Оюун, Ш.Түвдэндорж, Ч.Хүрэлбаатар.

Хоцорсон: З.Баянсэлэнгэ-1.00, Б.Болор-1.40, Л.Гантөмөр-1.20, Ц.Даваасүрэн-0.50, Я.Санжмятав-1.00, О.Содбилэг-0.50, Ж.Энхбаяр-1.00.

Нэг. Шүүхийн захиргааны тухай хуулийн 13 дугаар зүйлд хэсэгчлэн тавьсан Ерөнхийлөгчийн хоригийг Улсын Их Хурал хүлээн зөвшөөрсөнтэй холбогдуулан Хууль зүйн байнгын хорооноос боловсруулан оруулсан Шүүхийн захиргааны тухай хуульд нэмэлт, өөрчлөлт оруулах тухай, Хуульчийн эрх зүйн байдлын тухай хуульд өөрчлөлт оруулах тухай, Монгол Улсын Ерөнхийлөгчийн тухай хуульд нэмэлт, өөрчлөлт оруулах тухай хуулийн төслүүд.

Хэлэлцэж буй асуудалтай холбогдуулан Ерөнхийлөгчийн Тамгын газрын дарга П.Цагаан, Ерөнхийлөгчийн хуулийн бодлогын зөвлөх Ч.Өнөрбаяр, Улсын дээд шүүхийн Ерөнхий шүүгч Ц.Зориг, Шүүхийн ерөнхий зөвлөлийн Гүйцэтгэх нарийн бичгийн дарга Н.Ганбаяр, Улсын дээд шүүхийн Захиргааны хэргийн танхимын тэргүүн шүүгч О.Зандраа, Ерөнхийлөгчийн хуулийн бодлого хариуцсан шадар туслах Л.Төр-Од, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Д.Нарантуяа, Хууль зүйн байнгын хорооны зөвлөх Б.Баасандорж, референт К.Пүрэвсүрэн нарын бүрэлдэхүүнтэй ажлын хэсэг байлцав.
Хуулийн төслийн талаарх Байнгын хорооноос гаргасан санал, дүгнэлтийг Улсын Их Хурлын гишүүн Р.Гончигдорж танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт болон санал гараагүй.

Улсын Их Хурлын дарга З.Энхболд Монгол Улсын Их Хурлын чуулганы хуралдааны дэгийн тухай хуулийн 31-ийн 8-д заасныг үндэслэн хуулийн төслүүдийг батлах санал хураалт явуулав.

З.Энхболд: 1.Шүүхийн захиргааны тухай хуульд нэмэлт, өөрчлөлт оруулах тухай хуулийн төслийг баталъя. 

Зөвшөөрсөн

45

Татгалзсан

5

Бүгд


50

90,0 хувийн саналаар хууль батлагдлаа.

2.Хуульчийн эрх зүйн байдлын тухай хуульд өөрчлөлт оруулах тухай хуулийн төслийг баталъя. 

Зөвшөөрсөн

41

Татгалзсан

11

Бүгд


52

78,8 хувийн саналаар хууль батлагдлаа.

3.Монгол Улсын Ерөнхийлөгчийн тухай хуульд нэмэлт, өөрчлөлт оруулах тухай хуулийн төслийг баталъя. 

Зөвшөөрсөн

44

Татгалзсан

8

Бүгд


52

84,6 хувийн саналаар хууль батлагдлаа.

Уг асуудлыг 10 цаг 42 минутад хэлэлцэж дуусав.

Хоёр. Шүүх байгуулах тухай хуульд нэмэлт, өөрчлөлт оруулах тухай хуулийн төсөл, Шүүгчийн орон тоо тогтоох тухай, Тогтоолын хавсралтад нэмэлт оруулах тухай Улсын Их Хурлын тогтоолын төслүүд /анхны хэлэлцүүлэг/.

Хэлэлцэж буй асуудалтай холбогдуулан Улсын дээд шүүхийн Ерөнхий шүүгч Ц.Зориг, Шүүхийн ерөнхий зөвлөлийн Гүйцэтгэх нарийн бичгийн дарга Н.Ганбаяр, Улсын дээд шүүхийн Захиргааны хэргийн танхимын тэргүүн шүүгч О.Зандраа, Улсын ерөнхий прокурорын орлогч Ц.Бямбацогт, Шүүхийн ерөнхий зөвлөлийн Захиргаа, удирдлагын хэлтсийн дарга С.Энхбаяр, Улсын ерөнхий прокурорын Тамгын хэлтсийн дарга Б.Үнэнбат, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Д.Нарантуяа, Хууль зүйн байнгын хорооны зөвлөх Б.Баасандорж, референт К.Пүрэвсүрэн нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт  бэлтгэсэн талаарх Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Л.Цог танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй.

З.Энхболд: 1.Хуулийн төслийг анхны хэлэлцүүлгээр батлуулъя гэсэн Байнгын  хорооны горимын саналыг дэмжье.

Зөвшөөрсөн

41

Татгалзсан

13

Бүгд


54

75,9 хувийн саналаар санал дэмжигдлээ.
Улсын Их Хурлын дарга З.Энхболд Хууль зүйн байнгын хорооноос гаргасан горимын санал дэмжигдсэн тул хуулийн төслүүдийг батлах санал хураалт явуулав.

2.Шүүх байгуулах тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

44

Татгалзсан

10

Бүгд


54

81,5 хувийн саналаар хууль батлагдлаа.
3.Шүүгчийн орон тоо тогтоох тухай Улсын Их Хурлын тогтоолын төслийг баталъя.

Зөвшөөрсөн

44

Татгалзсан

10

Бүгд


54

83,3 хувийн саналаар хууль батлагдлаа.

3.Прокурорын байгууллагын бүтэц, зохион байгуулалт, цалингийн сан тогтоох тухай тогтоолын хавсралтад нэмэлт оруулах тухай Улсын Их Хурлын тогтоолын төслийг баталъя.

Зөвшөөрсөн

42

Татгалзсан

8

Бүгд


54

77,8 хувийн саналаар хууль батлагдлаа.
Уг асуудлыг 10 цаг 50 минутад хэлэлцэж дуусав.


Гурав. Нийгмийн даатгалын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүд /анхны хэлэлцүүлэг/.

Хэлэлцэж буй асуудалтай холбогдуулан Улсын Их Хурлын  Тамгын газрын Байнгын хороодын ажлын албаны дарга Д.Одсүрэн, Эрх зүй, хууль тогтоомжийн хэлтсийн зөвлөх Я.Хишигт, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаарх Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн Л.Эрдэнэчимэг танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй.

З.Энхболд: 1.Улсын Их Хурлын гишүүн С.Дэмбэрэл, С.Ганбаатар нарын гаргасан Нийгмийн даатгалын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн “тухайн шатны засаг даргатай зөвшилцөж” гэснийг “Нийгмийн даатгалын үндэсний зөвлөлийн аймаг, нийслэл, дүүрэг дэх салбар нэгжтэй зөвшилцөж” гэж өөрчлөх саналыг дэмжье.

Зөвшөөрсөн

33

Татгалзсан

19

Бүгд


52

63,5 хувийн саналаар санал дэмжигдлээ.

2.Улсын Их Хурлын гишүүн С.Дэмбэрэл, С.Ганбаатар нарын гаргасан Нийгмийн халамжийн тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн “тухайн шатны засаг даргатай зөвшилцөж” гэснийг “хөдөлмөр, нийгмийн зөвшлийн гурван талт үндэсний хорооны аймаг, нийслэл, дүүрэг дэх салбар нэгжтэй зөвшилцөж” гэж өөрчлөх саналыг дэмжье.

Зөвшөөрсөн

26

Татгалзсан

26

Бүгд


52

50,0 хувийн саналаар санал дэмжигдсэнгүй.

Нийгмийн даатгалын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв.

Уг асуудлыг 10 цаг 55 минутад хэлэлцэж дуусав.

Дөрөв. Монгол Улсын 2012 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2012 оны төсвийн тухай хуульд өөрчлөлт оруулах тухай, Хүний хөгжил сангийн 2012 оны төсвийн тухай хуульд нэмэлт, өөрчлөлт оруулах тухай хуулийн төслүүд /хоёр дахь хэлэлцүүлэг/.

Хэлэлцэж буй асуудалтай холбогдуулан Сангийн сайд Ч.Улаан, Сангийн яамны Төсвийн хөрөнгө оруулалтын хэлтсийн дарга М.Батгэрэл, мөн яамны Орлогын хэлтсийн дарга Б.Доржсэмбэд, Нэгдсэн төсвийн хэлтсийн дарга Н.Нарангэрэл, Хүний хөгжил сангийн хэлтсийн дарга О.Хуягцогт, Санхүүгийн зохицуулах хорооны дарга Д.Баярсайхан, Улсын Их Хурлын Тамгын газрын Байнгын хороодын ажлын албаны дарга Д.Одсүрэн, Эрх зүй, хууль тогтоомжийн хэлтсийн зөвлөх Б.Балган, зөвлөх С.Энхцэцэг, Төсвийн байнгын хорооны зөвлөх Ё.Мөнхбаатар, референт Ё.Энхсайхан нарын бүрэлдэхүүнтэй ажлын хэсэг байлцав.

Хуулийн төслийн хоёр дахь хэлэлцүүлэгтэй холбогдуулан Төсвийн байнгын хорооноос гаргасан санал, дүгнэлтийг Улсын Их Хурлын гишүүн, Улсын Их Хурлын дэд дарга С.Баярцогт танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн С.Бямбацогт, Б.Бат-Эрдэнэ, Д.Оюунхорол, Н.Энхболд нарын асуусан асуултад Сангийн сайд Ч.Улаан, Улсын Их Хурлын гишүүн, Төсвийн байнгын хорооны дарга Ц.Даваасүрэн нар хариулж тайлбар хийв.


Нэг. Төсвийн байнгын хорооны дэмжигдсэн саналууд байна. 
1/ Улсын Их Хурлын гишүүн Д.Эрдэнэбат, Ж.Батзандан, Н.Батцэрэг, Д.Батцогт, М.Батчимэг, Л.Цог нарын гаргасан Монгол Улсын Их Хурлын тухай хуулийн 421.3 дахь хэсгийг үндэслэн, Улсын Их Хурлын төсвийг Монгол Улсын 2012 оны төсвийн тухай хуульд заасан хэвээр үлдээх саналыг дэмжье.

Зөвшөөрсөн

29

Татгалзсан

27

Бүгд


56

51,8 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Н.Энхболд санал хэлэв.

2/ Улсын Их Хурлын гишүүн Д.Батцогт, А.Бакей, Р.Гончигдорж, Р.Бурмаа, М.Батчимэг нарын гаргасан  Аймаг, сум, дүүргийн иргэдийн Төлөөлөгчдийн Хурлын сонгуулийг зохион байгуулахад нэмж шаардагдах зардлыг Сонгуулийн ерөнхий хорооны даргын төсвийн багцад нэмж тусгах гэсэн саналыг дэмжье.

Зөвшөөрсөн

28

Татгалзсан

22

Бүгд


50

56,0 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Н.Энхболд, Ж.Энхбаяр нарын холбогдуулан асуусан асуултад Улсын Их Хурлын гишүүн, Төсвийн байнгын хорооны дарга Ц.Даваасүрэн, Сангийн сайд Ч.Улаан нар хариулж, тайлбар хийв.

3/ Улсын Их Хурлын гишүүн Б.Гарамгайбаатар, Х.Болорчулуун, Д.Ганбат, С.Одонтуяа, Л.Энх-Амгалан нарын гаргасан зээлийн батлан даалтын сангийн үйл ажиллагааг явуулах зорилгоор тухайн санд  шаардагдах  5.0 тэрбум төгрөгийн хөрөнгийг 2012 оны төсөвт багтаан зохицуулах саналыг дэмжье.

Зөвшөөрсөн

38

Татгалзсан

13

Бүгд


51

74,5 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүнх Ж.Энхбаярын асуусан асуултад Улсын Их Хурлын гишүүн С.Баярцогт, Сангийн сайд Ч.Улаан, Улсын Их Хурлын гишүүн, Төсвийн байнгын хорооны дарга Ц.Даваасүрэн нар хариулж, тайлбар хийв.

4/Улсын Их Хурлын гишүүн Б.Гарамгайбаатар, Х.Болорчулуун, Д.Ганбат, С.Одонтуяа, Л.Энх-Амгалан нарын гаргасан Санхүүгийн зохицуулах хорооны урсгал зардлыг 98.9 сая төгрөгөөр нэмэгдүүлж, Монгол Улсын Засгийн газар, Азийн хөгжлийн банк хооронд байгуулсан “JFPR9152-MON” төслийн үйл ажиллагааны зардалд 30.6 сая төгрөгийг төсөлд шинээр нэмж тусгах саналыг дэмжье.

Зөвшөөрсөн

35

Татгалзсан

15

Бүгд


50

70,0 хувийн саналаар санал дэмжигдлээ.

 
Дээрх саналтай холбогдуулан Улсын Их Хурлын гишүүн Ж.Энхбаярын асуусан асуултад Сангийн сайд Ч.Улаан, Улсын Их Хурлын гишүүн, Төсвийн байнгын хорооны дарга Ц.Даваасүрэн нар хариулж, тайлбар хийв.


5/Улсын Их Хурлын гишүүн Д.Ганбатын гаргасан эзэн богд Чингис хааны мэндэлсний 850 жилийн ойг тэмдэглэн өнгөрүүлэхэд шаардагдах 1,5 тэрбум төгрөгийг төсөвд нэмж тусгах саналыг дэмжье.

Зөвшөөрсөн

34

Татгалзсан

11

Бүгд


45

75,6 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Ж.Батсуурь, Ж.Энхбаяр, Н.Энхболд, Д.Оюунхорол нарын асуусан асуултад Улсын Их Хурлын гишүүн, Төсвийн байнгын хорооны дарга  Ц.Даваасүрэн, Сангийн сайд Ч.Улаан, Улсын Их Хурлын гишүүн Д.Ганбат, С.Баярцогт, Р.Гончигдорж урлыХ нар хариулж, тайлбар хийв. 

Хуулийн төслийн хоёр дахь хэлэлцүүлэгтэй холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Б.Балган, С.Энхцэцэг нар тайлбар хийв.

6/Улсын Их Хурлын гишүүн Л.Эрдэнчимэг, Г.Уянга нарын гаргасан цэцэрлэгийн хүүхдийн болон сургуулийн дотуур байрны хүүхдийн хоолны зардлыг 50-иас доошгүй хувиар нэмэгдүүлэхэд шаардагдах 7,5 тэрбум төгрөгийг төсөвт нэмж тусгах саналыг дэмжье.

Зөвшөөрсөн

35

Татгалзсан

12

Бүгд


47

74,5 хувийн саналаар санал дэмжигдлээ.

7/Төсвийн байнгын хорооны ажлын хэсгийн гаргасан Хөвсгөл аймгийн Жаргалант суманд баригдах “Уурын болон дулааны зуух” гэснийг Хөвсгөл аймгийн Цэцэрлэг сумын “Уурын болон дулааны зуух” гэж өөрчлөх гэсэн саналыг дэмжье.

Зөвшөөрсөн

37

Татгалзсан

15

Бүгд


52

71,2 хувийн саналаар санал дэмжигдлээ.

8/ Улсын Их Хурлын гишүүн С.Баярцогтын гаргасан Нийгмийн даатгалын сангийн чөлөөт үлдэгдлээр 2012 онд Засгийн газрын бонд худалдан авах хязгаарыг 150.0 тэрбум төгрөгөөр нэмэгдүүлж, 210.0 тэрбум болгон өөрчлөх гэсэн саналыг дэмжье.

Зөвшөөрсөн

29

Татгалзсан

27

Бүгд


56

52,7 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Ж.Энхбаяр, Н.Энхболд нарын асуусан асуултад Улсын Их Хурлын гишүүн С.Баярцогт, С.Эрдэнэ нар хариулж, тайлбар хийв.


9/Улсын Их Хурлын гишүүн С.Баярцогтын гаргасан төслийн хавсралтын XXIII.1.2.25-ын “Цэцэрлэгийн барилгын засвар /Сэлэнгэ, Хүдэр, 23 дугаар цэцэрлэг/” гэснийг “Сургуулийн барилгын засвар /Сэлэнгэ, Хүдэр/” гэж өөрчлөх  саналыг дэмжье.

Зөвшөөрсөн

37

Татгалзсан

18

Бүгд


55

67,3 хувийн саналаар санал дэмжигдлээ.


10/ Төсвийн байнгын хорооны ажлын хэсгийн гаргасан төслийн хавсралтын XV.1.1.2-ын “Бельгийн Вант Улс дахь ЭСЯ-нд газар худалдан авах” гэснийг  “Берлин дахь ЭСЯ-нд байр авах урьдчилгаа” гэж өөрчлөх саналыг дэмжье.


Зөвшөөрсөн
 
35

Татгалзсан

17

Бүгд


52

67,3 хувийн саналаар санал дэмжигдлээ.

11/ Төсвийн байнгын хорооны ажлын хэсгийн гаргасан архинд ногдуулах онцгой албан татварыг нэмэгдүүлэх замаар төсвийн орлогыг 21,7 тэрбум төгрөгөөр нэмэгдүүлэх саналыг  дэмжье.

Зөвшөөрсөн

35

Татгалзсан

13

Бүгд


48

72,9 хувийн саналаар санал дэмжигдлээ.


Хоёр. Төсвийн байнгын хорооны дэмжигдээгүй саналууд
1/Улсын Их Хурлын гишүүн М.Батчимэг, Б.Гарамгайбаатар нарын гаргасан Зэвсэгт хүчний хөгжлийн сангийн 2012 оны орлого, зарлагыг 2,270.0 сая төгрөгөөр бууруулах  гэсэн Байнгын хорооны  саналыг дэмжье.

Зөвшөөрсөн

39

Татгалзсан

14

Бүгд


53

73,6 хувийн саналаар санал дэмжигдсэнгүй.

Дээрх саналтай холбогдуулан Улсын Их Хурлын гишүүн Н.Энхболдын асуусан асуултад Улсын Их Хурлын гишүүн М.Батчимэг, Д.Бат-Эрдэнэ нар хариулж, тайлбар хийв.

Хэлэлцэж буй асуудалтай холбогдуулан ажлын хэсгээс Ж.Ганбат, Б.Нямаа нар хариулж, тайлбар хийв.

Хуулийн төслийн заалттай холбогдуулан Улсын Их Хурлын гишүүн У.Хүрэлсүх, Ж.Энхбаяр нар санал хэлэв.

2/ Улсын Их Хурлын гишүүн М.Батчимэг, Б.Гарамгайбаатар нарын гаргасан төслийн хавсралтын XXYII.1.6 дахь заалтын “Барилга, инженерийн батальоны барилга байгууламж” төслийн тодотголын дүнг 350.0 сая төгрөгөөр нэмэгдүүлж, ”барилга байгууламж” гэсний дараа “худалдан авах” гэж нэмэх  гэсэн Байнгын хорооны саналыг дэмжье.

Зөвшөөрсөн

28

Татгалзсан

25

Бүгд


53

52,8 хувийн саналаар санал дэмжигдсэнгүй.

3/ Улсын Их Хурлын гишүүн Б.Гарамгайбаатар, Х.Болорчулуун, Д.Ганбат, С.Одонтуяа, Л.Энх-Амгалан нарын гаргасан Монгол Улсын 2012 оны төсвийн тухай хуульд заасан зарим зам барилгын ажлыг Хөгжлийн банкнаас санхүүжүүлэхээр тусгасныг нарийвчлан судалж, 2012 онд хэрэгжүүлэх боломжтой гэж салбарын яамд нь тооцоо судалгаа хийсэн, нийт 92.1 тэрбум төгрөгийн 14 төсөл, арга хэмжээг /хавсралтад дурдсан/ төсвийн тодотголын хөрөнгө оруулалтын жагсаалтад хэвээр үлдээх гэсэн Байнгын хорооны саналыг дэмжье.

Зөвшөөрсөн

30

Татгалзсан

23

Бүгд


53

56,6 хувийн саналаар санал дэмжигдсэнгүй.


4/ Улсын Их Хурлын гишүүн Б.Гарамгайбаатар, Х.Болорчулуун, Д.Ганбат, С.Одонтуяа, Л.Энх-Амгалан нарын гаргасан Монгол Улсын 2012 оны төсвийн тухай хуульд заасан, Үндэсний статистикийн хорооны хөрөнгө оруулалтын зардал /их засвар/ 250.0 сая төгрөгийг төслийн хавсралтын тодотгол хэсэгт нэмж тусгах гэсэн Байнгын хороо саналыг дэмжье.

Зөвшөөрсөн

26

Татгалзсан

26

Бүгд


52

50,0 хувийн саналаар санал дэмжигдлээ.


5/Улсын Их Хурлын гишүүн М.Сономпилийн гаргасан Монгол Улсын 2012 оны төсвийн тухай хуульд заасан, Увс аймгийн Малчин, Тэс сумын 35 квт-ын 115 км цахилгаан дамжуулах шугамын дэд станцын барилга угсралтын ажилд шаардагдах 750.0 сая төгрөгийг төслийн хавсралтын тодотгол хэсэгт нэмж тусгах гэсэн Байнгын хорооны саналыг дэмжье.

Зөвшөөрсөн

31

Татгалзсан

23

Бүгд


54

57,4 хувийн саналаар санал дэмжигдсэнгүй.


6/Улсын Их Хурлын гишүүн С.Бямбацогтын гаргасан Монгол Улсын 2012 оны төсвийн тухай хуульд заасан, багуудыг “Жи-мобайл” сүлжээгээр холбоожуулахад шаардагдах 1.6 тэрбум төгрөгийг төслийн хавсралтын тодотгол хэсэгт нэмж тусгах гэсэн Байнгын хорооны дэмжигдээгүй саналыг дэмжье.

Зөвшөөрсөн

27

Татгалзсан

25

Бүгд


52

50,9 хувийн саналаар санал дэмжигдсэнгүй.


Улсын Их Хурлын гишүүн С.Бямбацогт дээрх саналтай холбогдуулан тайлбар хэлэв.


Улсын Их Хурлын гишүүн С.Бямбацогт гишүүний гаргасан саналтай холбогдуулан Улсын Их Хурлын гишүүн  Д.Дэмбэрэл “Жи-мобайл” гэсэн үгийг хасах санал гаргав.


Хуралдаан 13 цаг 02 минутад завсарлав.


Үдээс хойшхи хуралдаан 15 цаг 47 минутад эхэлж, ирвэл зохих 71 гишүүнээс 45 гишүүн ирж, 63,3 хувийн ирцтэй байв. Үүнд:


Чөлөөтэй: Н.Алтанхуяг, С.Батболд, С.Дэмбэрэл, Д.Лүндээжанцан, Б.Наранхүү, Ц.Нямдорж.


Тасалсан: Р.Амаржаргал, О.Баасанхүү, Су.Батболд, Х.Баттулга, Д.Бат-Эрдэнэ, Б.Болор, Х.Болорчулуун, Д.Оюунхорол, Ч.Сайханбилэг, М.Сономпил, Ш.Түвдэндорж, Х.Тэмүүжин, Д.Тэрбишдагва, Г.Уянга, Ч.Хүрэлбаатар.


Улсын Их Хурлын дарга З.Энхболд Монгол Улсын 2012 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2012 оны төсвийн тухай хуульд өөрчлөлт оруулах тухай, Хүний хөгжил сангийн 2012 оны төсвийн тухай хуульд нэмэлт, өөрчлөлт оруулах тухай хуулийн төслүүдийн хоёр дахь хэлэлцүүлгийн санал хураалтыг үргэлжлүүлэн явуулав.


З.Энхболд: 7/ Улсын Их Хурлын гишүүн О.Баасанхүү, Б.Наранхүү нарын гаргасан Монгол Улсын 2012 оны төсвийн тухай хуульд заасан, Чингэлтэй дүүргийн 7-9 дүгээр хорооны иргэдэд утаагүй зуух үнэ төлбөргүй олгоход зориулсан 396.7 сая төгрөгийг төслийн хавсралтын тодотгол хэсэгт нэмж тусгах гэсэн Байнгын хорооны саналыг дэмжье.

Зөвшөөрсөн

30

Татгалзсан

13

Бүгд


43

69,8 хувийн саналаар санал дэмжигдсэнгүй.

8/ Улсын Их Хурлын гишүүн Б.Гарамгайбаатар, Х.Болорчулуун, Д.Ганбат, С.Одонтуяа, Л.Энх-Амгалан нарын гаргасан жолоочийн хариуцлагын даатгалын сангийн эх үүсвэрт зориулан 1.5 тэрбум төгрөгийг төсөлд шинээр нэмж тусгах гэсэн Байнгын хорооны саналыг дэмжье.

Зөвшөөрсөн

39

Татгалзсан

5

Бүгд


44

70,5 хувийн саналаар санал дэмжигдсэнгүй.

9/Улсын Их Хурлын гишүүн М.Батчимэг, Б.Гарамгайбаатар нарын гаргасан Зэвсэгт хүчний жанжин штабын 2012 оны төсвөөс хэмнэгдсэн цалингийн үлдэгдэл 4.0 тэрбум төгрөгийг нэг удаагийн тэтгэмжийн зардлыг санхүүжүүлэхээр төсөлд нэмж тусгах гэсэн Байнгын хороо саналыг дэмжье.

Зөвшөөрсөн

30

Татгалзсан

14

Бүгд


44

68,2 хувийн саналаар санал дэмжигдсэнгүй.

10/Улсын Их Хурлын гишүүн М.Батчимэгийн гаргасан Тагнуулын ерөнхий газрын улсын төсөвт төвлөрүүлэх орлогоос 120.0 сая төгрөгийг хасч, Мэдээллийн технологи, шуудан, харилцаа, холбооны газрын улсын төсөвт төвлөрүүлэх орлогод мөн дүнгээр шилжүүлэх гэсэн Байнгын  хорооны саналыг дэмжье. 

Зөвшөөрсөн

34

Татгалзсан

11

Бүгд


45

75,6 хувийн саналаар санал  дэмжигдсэнгүй.

11/ Улсын Их Хурлын гишүүн С.Бямбацогтын гаргасан төслийн хавсралтын XXI.1.1.8, XXI.1.1.103, XXI.1.1.25, XXI.2.1.37, XXI.2.1.51 дэх заалт дахь хөрөнгө оруулалтын хэмжээг Монгол Улсын 2012 оны төсвийн тухай хуульд заасны дагуу төслийн тодотголын хэсэгт нэмж тусгах гэсэн Байнгын хорооны саналыг дэмжье.


Зөвшөөрсөн

35

Татгалзсан

10

Бүгд


45

77,8 хувийн саналаар санал дэмжигдсэнгүй.


12/Улсын Их Хурлын гишүүн Ж.Эрдэнэбатын гаргасан олон хүүхэд төрүүлж өсгөж байгаа эхэд өгөх урамшуулалд зориулж 8.5 тэрбум төгрөг, одонтой эхчүүдэд өгөх урамшуулалд зориулж 25.0 тэрбум төгрөгийг тус тус нэмж тусгах гэсэн Байнгын хорооны  саналыг дэмжье.

Зөвшөөрсөн

29

Татгалзсан

16

Бүгд


45

64,4 хувийн саналаар санал дэмжигдсэнгүй.


13/Улсын Их Хурлын гишүүн Ж.Эрдэнэбатын гаргасан хүүхдэд олгож байгаа нэрийн дор өрх бүрт хавтгайруулан мөнгө тараахын оронд амьжиргааны баталгаажих түвшингээс доогуур орлоготой иргэд, өрх, ахмад настан, хөгжлийн бэрхшээлтэй иргэдэд олгох гэж өөрчлөх гэсэн Байнгын хорооны саналыг дэмжье.

Зөвшөөрсөн

30

Татгалзсан

15

Бүгд


45

66,7 хувийн саналаар санал дэмжигдсэнгүй.


14/Улсын Их Хурлын гишүүн Ж.Эрдэнэбатын гаргасан төсвийн алдагдлыг бууруулах зорилгоор гол нэр төрлийн бараа бүтээгдэхүүний үнэнд шууд нөлөөлөх нефть бүтээгдэхүүний импортын татварыг нэмэхгүй байх гэсэн Байнгын хорооны саналыг дэмжье.

Зөвшөөрсөн

27

Татгалзсан

18

Бүгд


45

60,0 хувийн саналаар санал дэмжигдсэнгүй.


Хуулийн төслүүдийг гурав, дөрөвдүгээр хэлэлцүүлэгт бэлтгүүлэхээр Төсвийн байнгын хороонд шилжүүлэв.


Тав. Хөдөлмөр эрхлэлтийг дэмжих тухай хуульд нэмэлт оруулах тухай, Онцгой албан татварын тухай хуульд нэмэлт, өөрчлөлт оруулах тухай, Гаалийн тариф, гаалийн татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай, Хүний хөгжил сангийн тухай хуульд нэмэлт оруулах тухай хуулийн төслүүд, тогтоолд нэмэлт оруулах тухай, Засгийн газрын үнэт цаас гаргахыг зөвшөөрөх тухай Улсын Их Хурлын тогтоолын төслүүд /хэлэлцэх эсэх/.


Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх Б.Балган, Төсвийн байнгын хорооны зөвлөх Ё.Мөнхбаатар, референт Ё.Энхсайхан, Ц.Батбаатар нарын бүрэлдэхүүнтэй ажлын хэсэг байлцав.


Хуулийн төслийн талаарх төсөл санаачлагчийн илтгэлийг Улсын Их Хурлын гишүүн, Сангийн сайд Ч.Улаан, хуулийн төслийн хэлэлцэх эсэх асуудлаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн С.Ганбаатар нар танилцуулав.


Төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй.


Улсын Их Хурлын гишүүн С.Бямбацогт Хүний хөгжил сангийн тухай хуульд нэмэлт оруулах тухай хуулийг хэлэлцэх асуудлыг  хойшлуулах санал гаргав.

З.Энхболд: 1.Улсын Их Хурлын гишүүн С.Бямбацогтын гаргасан горимын саналыг дэмжье.

Зөвшөөрсөн

31

Татгалзсан

17

Бүгд


48

64,6 хувийн саналаар санал дэмжигдлээ.

2.Хөдөлмөр эрхлэлтийг дэмжих тухай хуульд нэмэлт оруулах тухай, Онцгой албан татварын тухай хуульд нэмэлт, өөрчлөлт оруулах тухай, Гаалийн тариф, гаалийн татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төслүүд, Тогтоолд нэмэлт оруулах тухай, Засгийн газрын үнэт цаас гаргахыг зөвшөөрөх тухай хуулийн төсөл болон Улсын Их Хурлын тогтоолын төслүүдийг хэлэлцэх нь зүйтэй гэсэн саналыг дэмжье.

Зөвшөөрсөн

44

Татгалзсан

10

Бүгд


54

81,5 хувийн саналаар санал дэмжигдлээ.

Хуулийн төслүүдийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв.

Уг асуудлыг 16 цаг 10 минутад хэлэлцэж дуусав.

Улсын Их Хурал дахь нам, эвслийн бүлгийн ахлагч Д.Эрдэнэбат, Н.Батцэрэг, Улсын Их Хурлын гишүүн Н.Энхболд нар горимын санал хэлэв.

Бусад. Улсын Их Хурлын дарга З.Энхболд Ажилласан жил, тэтгэврийн даатгалын шимтгэлийг нөхөн тооцох тухай хуулийн эцсийн найруулгыг уншиж танилцуулав.

Улсын Их Хурлын гишүүдээс хуулийн төслийн эцсийн найруулгатай холбогдуулан санал гараагүй.

Улсын Их Хурлын гишүүд эцсийн найруулгыг  16 цаг 18 минутад сонсов.

16 цаг 20 минутад Төсвийн байнгын  хороо хуралдах болсон тул  чуулганы нэгдсэн хуралдаан завсарлав.
Улсын Их Хурлын чуулганы нэгдсэн хуралдаанаар хэлэлцэх асуудлыг Мягмар гаригт хэлэлцэхээр тогтов.

Хуралдаан 19 цаг 00 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ НАРИЙН БИЧГИЙН ДАРГА



Ц.ШАРАВДОРЖ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ





Б.БАТГЭРЭЛ

    
УЛСЫН ИХ ХУРЛЫН 2012 ОНЫ НАМРЫН ЭЭЛЖИТ БУС ЧУУЛГАНЫ
09 ДҮГЭЭР САРЫН 07-НЫ ӨДӨР /БААСАН ГАРИГ/-ИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

З.Энхболд: -Гишүүдэд энэ өдрийн мэнд хүргэе. Суудалдаа сууцгаана уу. Танхимд орж орчихээд картаа хийж ирцэнд бүртгүүлээгүй гишүүд байвал ирцэнд бүртгүүлнэ үү.

Улсын Их Хурлын 2012 оны ээлжит бус чуулганы 09 дүгээр сарын 07-ны өдрийн нэгдсэн хуралдаан ирц хүрсэн учраас нээгдэж байна. Ирвэл зохих 71-ээс ирсэн 40, 56,3 хувийн ирцтэй байна.

Өнөөдрийн хэлэлцэх асуудал танилцуулъя. 

1 дүгээр асуудал. Ерөнхийлөгчийн хоригийг хүлээн авсантай холбогдуулан Байнгын хорооноос оруулах хуулийн төслийг хэлэлцэнэ.

 
2 дугаар асуудал. Шүүх байгуулах тухай хуульд нэмэлт, өөрчлөлт оруулах тухай хуулийн төсөл, Шүүгчийн орон тоо тогтоох тухай, Тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслүүд /анхны хэлэлцүүлэг/;
 
3 дугаар асуудал.  Нийгмийн даатгалын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүд /анхны хэлэлцүүлэг/;
4 дүгээр асуудал. Монгол Улсын 2012 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2012 оны төсвийн тухай хуульд өөрчлөлт оруулах тухай, Хүний хөгжил сангийн 2012 оны төсвийн тухай хуульд нэмэлт, өөрчлөлт оруулах тухай хуулийн төслүүд /хоёр дахь хэлэлцүүлэг/;
5 дугаар асуудал. Төсвийн тодотголыг дагаж өргөн баригдсан Хөдөлмөр эрхлэлтийг дэмжих тухай хуульд нэмэлт оруулах тухай, Онцгой албан татварын тухай хуульд нэмэлт, өөрчлөлт оруулах тухай, Гаалийн тариф, гаалийн татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай, Хүний хөгжил сангийн тухай хуульд нэмэлт оруулах тухай хуулийн төслүүд, "Тогтоолд өөрчлөлт оруулах тухай", "Тогтоолд нэмэлт оруулах тухай", "Засгийн газрын үнэт цаас гаргахыг зөвшөөрөх тухай" Улсын Их Хурлын тогтоолын төслүүд /хэлэлцэх эсэх/;
Хамгийн сүүлийн 6 дугаар асуудал.   Монгол Улсын Их Хурлын тухай хуульд өөрчлөлт оруулах тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай  хуулийн төслүүд /эцсийн хэлэлцүүлэг/.
Одоо эхний асуудал.

Нэг. Шүүхийн захиргааны тухай хуулийн 13 дугаар зүйлд хэсэгчлэн тавьсан Ерөнхийлөгчийн хоригийг Улсын Их Хурал хүлээн зөвшөөрсөнтэй холбогдуулан Хууль зүйн байнгын хорооноос боловсруулан оруулсан Шүүхийн захиргааны тухай хуульд нэмэлт, өөрчлөлт оруулах тухай, Хуульчийн эрх зүйн байдлын тухай хуульд өөрчлөлт оруулах тухай, Монгол Улсын Ерөнхийлөгчийн тухай хуульд нэмэлт, өөрчлөлт оруулах тухай хуулийн төслүүдийг хэлэлцье.

Хууль зүйн байнгын  хорооны санал, дүгнэлтийг Улсын Их Хурлын гишүүн Р.Гончигдорж танилцуулна.

Р.Гончигдорж гишүүнийг индэрт урьж байна.

Р.Гончигдорж: -Улсын Их Хурлын дарга, эрхэм гишүүд ээ,

Улсын Их Хурлын 2012 оны ээлжит бус чуулганы 8 дугаар сарын 30-ны өдрийн нэгдсэн хуралдаанаар Шүүхийн захиргааны тухай хуулийн 13 дугаар зүйлд хэсэгчлэн тавьсан Монгол Улсын Ерөнхийлөгчийн хоригийг хүлээн зөвшөөрсөнтэй холбогдуулан Улсын Их Хурлын чуулганы хуралдааны дэгийн тухай хуулийн 31 дүгээр зүйлийн 31.8, 31.9-д заасны дагуу тус Байнгын хорооноос Шүүхийн захиргааны тухай хуульд нэмэлт, өөрчлөлт оруулах тухай, Хуульчийн эрх зүйн байдлын тухай хуульд өөрчлөлт оруулах тухай, Монгол Улсын Ерөнхийлөгчийн тухай хуульд нэмэлт, өөрчлөлт оруулах тухай хуулийн төслүүдийг боловсруулж нэгдсэн хуралдаанд оруулах асуудлыг Байнгын хороо 2012 оны 9 дүгээр сарын 05-ны өдрийн хуралдаанаараа хэлэлцлээ.

Ерөнхий зөвлөлийн бүрэлдэхүүнийг анхан шатны шүүхийн шүүгчдийн болон давж заалдах, хяналтын шатны шүүхийн шүүгчдийн зөвлөгөөнөөс тус бүр нэг, Хуульчдын холбооноос нэг, Хууль зүйн асуудал эрхэлсэн төрийн захиргааны төв байгууллагаас нэг хүний нэрийг тус тус санал болгосноор Монгол Улсын Ерөнхийлөгч томилох, Ерөнхий зөвлөлийн даргыг Ерөнхий зөвлөлийн гишүүд дотроосоо нэр дэвшүүлэн хуралдаанаараа хэлэлцэж, гишүүдийн олонхийн санал авсан хүнийг санал болгосноор Монгол Улсын Ерөнхийлөгч томилж байх тухай асуудлыг зохицуулсан Шүүхийн захиргааны тухай хуульд нэмэлт, өөрчлөлт оруулах тухай хуулийн төсөл, энэхүү төсөлтэй холбогдуулж Хуульчийн эрх зүйн байдлын тухай хуульд өөрчлөлт оруулах тухай, мөн Монгол Улсын Ерөнхийлөгчийн тухай хуульд нэмэлт, өөрчлөлт оруулах тухай хуулийн төслүүдийг Улсын Их Хурлын чуулганы хуралдааны дэгийн тухай хуулийн 31 дүгээр зүйлд заасны дагуу боловсруулж тус Байнгын хорооны хуралдаанд оролцсон гишүүд санал нэгтэйгээр Улсын Их Хурлын чуулганы нэгдсэн хуралдаанаар оруулж батлуулах нь зүйтэй гэж үзлээ. 
Улсын Их Хурлын эрхэм гишүүд ээ,            
Шүүхийн захиргааны тухай хуульд нэмэлт, өөрчлөлт оруулах тухай, Хуульчийн эрх зүйн байдлын тухай хуульд өөрчлөлт оруулах тухай, Монгол Улсын Ерөнхийлөгчийн тухай хуульд нэмэлт, өөрчлөлт оруулах тухай хуулийн төслүүдийн талаар Хууль зүйн байнгын хорооноос гаргасан санал, дүгнэлтийг хэлэлцэн баталж өгөхийг Та бүхнээс хүсье. Анхаарал тавьсанд баярлалаа.

З.Энхболд: -Р.Гончигдорж гишүүнд баярлалаа. Ажлын хэсгийг танилцуулъя.

Ерөнхийлөгчийн Тамгын газрын П.Цагаан, Ерөнхийлөгчийн хуулийн бодлогын зөвлөх Ч.Өнөрбаяр, Улсын дээд шүүхийн Ерөнхий шүүгч Ц.Зориг, Шүүхийн ерөнхий зөвлөлийн гүйцэтгэх нарийн бичгийн дарга Н.Ганбаяр, Улсын дээд шүүхийн Захиргааны хэргийн танхимын тэргүүн шүүгч О.Зандраа, Ерөнхийлөгчийн хуулийн бодлого хариуцсан шадар туслах Л.Төр-Од нар ирсэн байна.

Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байвал нэрээ өгнө үү.

-Асуулттай гишүүд алга байна.

Байнгын хорооны санал, дүгнэлттэй холбогдуулан үг хэлэх гишүүд байна уу?

-Үг хэлэх гишүүд алга байна.

Одоо Монгол Улсын Их Хурлын чуулганы хуралдааны дэгийн тухай хуулийн 31-ийн 8-д заасныг үндэслэн хуулийн төслүүдийг батлах санал хураалт явуулъя.

Эхний санал хураалт:

Шүүхийн захиргааны тухай хуульд нэмэлт, өөрчлөлт оруулах тухай хуулийн төслийг батлах санал хураалт явуулъя. Санал хураалт явагдаж байна.

Санал хураалтад 50 гишүүн оролцож, 45 гишүүн зөвшөөрч, 90,0 хувийн саналаар батлагдаж байна.

Хоёр дахь санал хураалт:

Хуульчийн эрх зүйн байдлын тухай хуульд өөрчлөлт оруулах тухай хуулийн төслийг батлах санал хураалт явуулъя. Санал хураалт явагдаж байна.
Санал хураалтад 52 гишүүн оролцож, 41 гишүүн зөвшөөрч, 78,8 хувийн саналаар батлагдаж байна.

Монгол Улсын Ерөнхийлөгчийн тухай хуульд нэмэлт, өөрчлөлт оруулах тухай хуулийн төслийг батлах санал хураалт явуулъя. Санал хураалт явагдаж байна.
Санал хураалтад 52 гишүүн оролцож, 44 гишүүн зөвшөөрч, 84,6 хувиар батлагдаж байна.

Энэ хуулийн төслийн хэлэлцүүлэг дууслаа.
Энд редакци бичээгүй байна. Дараа юу? Саяын батлагдсан хуулиудын үйлчлэх хугацааны талаар редакцийг батлуулахын өмнө ажлын хэсэг, Байнгын хороо хянаарай. Эхний асуудал дууслаа. Ажлын хэсэгт баярлалаа.

Дараагийн хэлэлцэх асуудал.

Хоёр. Шүүх байгуулах тухай хуульд нэмэлт, өөрчлөлт оруулах тухай хуулийн төсөл, Шүүгчийн орон тоо тогтоох тухай, Тогтоолын хавсралтад нэмэлт оруулах тухай Улсын Их Хурлын тогтоолын төслүүдийн анхны хэлэлцүүлгийг явуулъя.
Хууль зүйн байнгын хорооны санал, дүгнэлтийг Улсын Их Хурлын гишүүн Л.Цог танилцуулна.

Л.Цог гишүүнийг индэрт урьж байна.
Л.Цог: Улсын Их Хурлын дарга, эрхэм гишүүд ээ,                  
Улсын Их Хурлын чуулганы 2012 оны 8 дугаар сарын 20-ны өдрийн нэгдсэн хуралдаанаар Шүүх байгуулах тухай хуульд нэмэлт, өөрчлөлт оруулах тухай хуулийн төсөл, Шүүгчийн орон тоо тогтоох тухай, Тогтоолын хавсралтад нэмэлт оруулах тухай Улсын Их Хурлын тогтоолын төслүүдийг  хэлэлцэхээр шийдвэрлэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ. 
Хууль зүйн байнгын хороо 2012 оны 9 дүгээр сарын 05-ны өдрийн хуралдаанаараа дээрх хуулийн төслүүдийн анхны хэлэлцүүлгийг хийж, Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.3 дахь хэсэгт заасны дагуу дээрх хуулийн төслийн талаар зарчмын зөрүүтэй санал гараагүй тул Шүүх байгуулах тухай хуульд нэмэлт, өөрчлөлт оруулах тухай хуулийн төсөл, Шүүгчийн орон тоо тогтоох тухай, Тогтоолын хавсралтад нэмэлт оруулах тухай Улсын Их Хурлын тогтоолын төслүүдийг хуралдаанд оролцсон гишүүд санал нэгтэйгээр чуулганы нэгдсэн хуралдаанаар хэлэлцүүлж анхны хэлэлцүүлгээр батлуулах нь зүйтэй гэж үзсэн болно.

Улсын Их Хурлын эрхэм гишүүд ээ,

Шүүх байгуулах тухай хуульд нэмэлт, өөрчлөлт оруулах тухай хуулийн төсөл, Шүүгчийн орон тоо тогтоох тухай, Тогтоолын хавсралтад нэмэлт оруулах тухай Улсын Их Хурлын тогтоолын төслүүдийг анхны хэлэлцүүлэгт бэлтгэсэн талаарх Хууль зүйн байнгын хорооны санал, дүгнэлтийг хэлэлцэн баталж өгөхийг Та бүхнээс хүсье. Анхаарал тавьсанд баярлалаа.

З.Энхболд: -Л.Цог гишүүнд баярлалаа. 

Ажлын хэсгийг танилцуулъя. Улсын дээд шүүхийн Ерөнхий шүүгч Ц.Зориг, Шүүхийн ерөнхий зөвлөлийн гүйцэтгэх нарийн бичгийн дарга Н.Ганбаяр, Улсын дээд шүүхийн Захиргааны хэргийн танхимын тэргүүн шүүгч О.Зандраа, Улсын ерөнхий прокурорын орлогч Ц.Бямбацогт, Шүүхийн ерөнхий зөвлөлийн Захиргаа, удирдлагын хэлтсийн дарга С.Энхбаяр.

Байнгын хорооны санал, дүгнэлттэй холбогдуулан асуух асуултай гишүүд байна уу?

Байгаа бол бүртгэлд орно уу.

-Асуулттай гишүүд алга байна. Санал, дүгнэлттэй холбогдуулан асуулт дууссан.

Байнгын хороо төслийг анхны хэлэлцүүлгээр батлах горимын санал гаргасан байна. 

Одоо энэ горимын саналыг дэмжье гэдгээр санал хураалт явуулъя. Горимын саналыг дэмжих санал хураалт эхэллээ.
Санал хураалтад 54 гишүүн оролцож, 41 гишүүн зөвшөөрч, 75,9 хувийн саналаар дэмжлээ.
Иймд хуулийн төслүүдийг батлах санал хураалт явуулъя. Гурван санал хураалттай.

1 дэх санал хураалт:

Шүүх байгуулах тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явууулъя. Санал хураалт явагдаж байна.
Санал хураалтад 54 гишүүн оролцож, 44 гишүүн зөвшөөрч, 81,5 хувийн саналаар дэмжигдэж байна.
2 дахь санал хураалт:

Шүүгчийн орон тоо тогтоох тухай Улсын Их Хурлын тогтоолын төслийг баталъя гэсэн санал хураая. Санал хураалт явагдаж байна.

Санал хураалтад 54 гишүүн оролцож, 44 гишүүн зөвшөөрч, 83,3 хувийн саналаар уг санал дэмжигдлээ.
3 дахь санал хураалт:

Прокурорын байгууллагын бүтэц, зохион байгуулалт, цалингийн сан тогтоох тухай тогтоолын хавсралтад нэмэлт оруулах тухай Улсын Их Хурлын тогтоолын төслийг баталъя гэсэн санал хураая. Санал хураалт явагдаж байна.

Санал хураалтад 54 гишүүн оролцож, 42 гишүүн зөвшөөрч, 77,8 хувийн саналаар уг санал дэмжигдэж байна. Редакци нь дараа юм байна.

Хоёр дахь хэлэлцэх асуудал дууслаа. Ажлын хэсэг явж болно.

Гурав дахь хэлэлцэх асуудал.

Гурав. Нийгмийн даатгалын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулъя.

Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Л.Эрдэнэчимэг танилцуулна.

Л.Эрдэнэчимэг гишүүнийг индэрт урьж байна.

Л.Эрдэнэчимэг: -Нийгмийн даатгалын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлэг хийсэн талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлт.
Улсын Их Хурлын дарга, эрхэм гишүүд ээ,

Монгол Улсын Их Хурлын гишүүн С.Одонтуяа, Ж.Батзандан нараас 2012 оны 8 дугаар сарын 27-ны өдөр Улсын Их Хуралд өргөн мэдүүлсэн Нийгмийн даатгалын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх асуудлыг 2012 оны 09 дүгээр сарын 04-ний өдөр нэгдсэн хуралдаанаар хэлэлцээд анхны хэлэлцүүлэгт бэлтгүүлэхээр тус Байнгын хороонд шилжүүлсэн билээ.

Дээрх хуулийн төслүүдийн анхны хэлэлцүүлгийг Нийгмийн бодлого, боловсрол, соёл, шинжлэх ухааны байнгын хороо 2012 оны 09 дүгээр сарын 05-ны өдөр хийж, гаргасан санал, дүгнэлтийг Та бүхэнд танилцуулж байна.

 
Улсын Их Хурлын гишүүн С.Дэмбэрэл, С.Ганбаатар нараас Нийгмийн даатгалын тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн "тухайн шатны Засаг даргатай зөвшилцөж" гэснийг "Нийгмийн даатгалын үндэсний зөвлөлийн аймаг, нийслэл, дүүрэг дэх салбар нэгжтэй зөвшилцөж" гэж өөрчлөх, Нийгмийн халамжийн тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн "тухайн шатны Засаг даргатай зөвшилцөж" гэснийг "Хөдөлмөр, нийгмийн зөвшлийн гурван талт Үндэсний хорооны аймаг, нийслэл, дүүрэг дэх салбар нэгжтэй зөвшилцөж" гэж өөрчлөх зарчмын зөрүүтэй саналууд тус тус гаргасныг Байнгын хорооны хуралдаанд оролцсон гишүүдийн олонхи дэмжлээ.

 
Улсын Их Хурлын дарга, эрхэм гишүүд ээ,

 
Монгол Улсын Их Хурлын гишүүн С.Одонтуяа, Ж.Батзандан нараас өргөн мэдүүлсэн Нийгмийн даатгалын тухай хуульд нэмэлт, өөрчлөлт оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлэг хийсэн талаар тус Байнгын хорооноос гаргасан санал, дүгнэлт болон зарчмын зөрүүтэй саналыг хэлэлцэн шийдвэрлэж өгөхийг хүсье. Анхаарал тавьсанд баярлалаа.

 
З.Энхболд: -Л.Эрдэнчимэг гишүүнд баярлалаа.

Байнгын хорооны санал, дүгнэлттэй холбогдуулан асуух асуулттай гишүүд байвал нэрээ бүртгүүлнэ үү.


-Асуулттай гишүүд алга байна.

Зарчмын зөрүүтэй саналтай юм байна. Одоо зарчмын зөрүүтэй саналуудаар санал хураая. Санал тус бүрээр санал хураалт явуулна.

Эхний санал хураалт:
Байнгын хороогоор дэмжигдсэн, Нийгмийн даатгалын тухай хуульд нэмэлт, өөрчлөлт оруулах тухай хуулийн төслийн талаар төслийн 1 дүгээр зүйлийн “тухайн шатны засаг даргатай зөвшилцөж” гэснийг “Нийгмийн даатгалын үндэсний зөвлөлийн аймаг, нийслэл, дүүрэг дэх салбар нэгжтэй зөвшилцөж” гэж өөрчлөх. /Санал гаргасан: Улсын Их Хурлын гишүүн С.Дэмбэрэл, С.Ганбаатар/
Санал хураалт эхэлж байна.

Санал хураалтад 52 гишүүн оролцож, 33 гишүүн зөвшөөрч, 63,5 хувийн саналаар уг санал дэмжигдэж байна.
Хоёр дахь санал хураалт:

Нийгмийн халамжийн тухай хуульд нэмэлт, өөрчлөлт оруулах тухай хуулийн төслийн талаар төслийн 1 дүгээр зүйлийн “тухайн шатны засаг даргатай зөвшилцөж” гэснийг “хөдөлмөр, нийгмийн зөвшлийн гурван талт үндэсний хорооны аймаг, нийслэл, дүүрэг дэх салбар нэгжтэй зөвшилцөж гэж өөрчлөх. /Санал гаргасан: Улсын Их Хурлын гишүүн С.Дэмбэрэл, С.Ганбаатар/

Санал хураалт явуулъя.

Санал хураалтад 52 гишүүн оролцож, 26 гишүүн зөвшөөрч, 50,0 хувийн саналаар олонхийн дэмжлэг аваагүй. Энэ санал дэмжигдсэнгүй. Хуучин төсөлд байгаа хэлбэрээрээ үлдэж байна гэсэн үг.

Зарчмын зөрүүтэй саналаар санал хурааж дууслаа.
Нийгмийн даатгалын тухай хуульд нэмэлт, өөрчлөлт  оруулах тухай, Нийгмийн халамжийн тухай хуульд нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ.

Гуравдугаар асуудал дууслаа.

Дөрөвдүгээр асуудал.

Дөрөв. Монгол Улсын 2012 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2012 оны төсвийн тухай хуульд өөрчлөлт оруулах тухай, Хүний хөгжил сангийн 2012 оны төсвийн тухай хуульд нэмэлт, өөрчлөлт оруулах тухай хуулийн төслүүдийн хоёр дахь хэлэлцүүлгийг явуулъя.
Ц.Даваасүрэн дарга хаана байна?

Төсвийн байнгын хорооны санал, дүгнэлтийг Төсвийн байнгын хорооноос нэг гишүүн танилцуулъя. Уг нь Байнгын хорооны дарга нь танилцуулахаар бичүүлсэн юм байна.

С.Баярцогт гишүүнийг индэрт урья.

С.Баярцогт: - Улсын Их Хурлын дарга, эрхэм гишүүд ээ,

Монгол Улсын Засгийн газраас Монгол Улсын 2012  оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2012 оны төсвийн тухай хуульд өөрчлөлт оруулах тухай, Хүний хөгжил сангийн 2012 оны төсвийн тухай хуульд нэмэлт, өөрчлөлт оруулах тухай хуулийн төслүүдийг Улсын Их Хуралд 2012 оны 08 дугаар сарын 30-ны өдөр өргөн мэдүүлсэн билээ.

Эдгээр хуулийн төслүүдийн нэг дэх хэлэлцүүлгийг Улсын Их Хурлын чуулганы 2012 оны 9 дүгээр сарын 04-ний өдрийн нэгдсэн хуралдаанаар хэлэлцээд Байнгын хороод, Төсвийн зарлагын хяналтын дэд хороонд хоёр дахь хэлэлцүүлэгт бэлтгүүлэхээр шилжүүлсэн юм. Төсвийн байнгын хороо 2012 оны 9 дүгээр сарын 06-ны өдрийн хуралдаанаараа дээрх хуулийн төслүүдийн хоёр дахь хэлэлцүүлгийг хийлээ. 

Засгийн газрын бүтэц бүрэлдэхүүнд өөрчлөлт орсон, санхүүгийн жилийн явцад эдийн засгийн өөрчлөлтөөс шалтгаалан батлагдсан төсөвт төлөвлөсөн орлого орох боломжгүй болсон зэргээс шалтгаалан төсвийн тодотгол хийх саналыг боловсруулсан байна.    

Монгол Улсын 2012 оны төсвийн тухай хуулиар нэгдсэн төсвийн нийт тэнцвэржүүлсэн орлого 6 их наяд 3.6 тэрбум, нийт зарлага 6 их наяд 467.7 тэрбум төгрөг, Монгол Улсын нэгдсэн төсвийн тэнцлийн нийт алдагдал 464,1 тэрбум төгрөг буюу  төсвийн алдагдлын дотоодын нийт бүтээгдэхүүний эзлэх хувь 2.9 хувь байхаар баталсан билээ. 


Төсвийн тодотголын төсөлд нэгдсэн төсвийн нийт орлогыг 904.0 тэрбум төгрөгөөр бууруулахаар тооцсон байна. Тогтворжуулалтын сангийн орлого 221.1 тэрбум төгрөгөөр, импортын барааны нэмэгдсэн өртгийн албан татварын орлого 56.4 тэрбум төгрөгөөр, импортын барааны гаалийн албан татварын орлого 25.7 тэрбум төгрөгөөр, импортын автобензин, дизелийн түлшний онцгой албан татварын орлого 69.0 тэрбум төгрөгөөр, ашигт малтмалын нөөц ашигласны төлбөрийн орлого 40.9 тэрбум төгрөгөөр, агаарын бохирдлын төлбөрийн орлого 8.7 тэрбум төгрөгөөр, гарын үсгийн төлбөрийн орлого 496.4 тэрбум төгрөгөөр, дамжуулан зээлдүүлсэн зээлийн хүүгийн орлого 0.7 тэрбум төгрөгөөр тус тус буурах саналыг тодотголд тусгасан байна.  

Хэмнэж болох зардлууд болон хэрэгжиж эхлээгүй байгаа нэг удаагийн арга хэмжээг хойшлуулах, гадаад томилолт арга хэмжээний зардлыг бууруулах, тендер нь зарлагдаагүй, ажил нь эхлээгүй барилга байгууламжид төсөвлөгдсөн хөрөнгийг 2013 оны төсөвт шилжүүлэх зэрэг зарчмыг баримтлан төсвийн хөрөнгө оруулалтын зардлын тооцоог хийжээ.  

Хөрөнгө оруулалтын зардлаас нийт 312.3 тэрбум төгрөгийг ирэх онд шилжүүлэн тооцож, 30.5 тэрбум төгрөгийн хөрөнгийг багцад нь багтаан өөрчлөх замаар хөрөнгө оруулалтын төлөвлөгөөг 281.8 тэрбум төгрөгөөр бууруулахаар төсвийн тодотголд тусгасан байна.  

Дээрх өөрчлөлтүүдийг Монгол Улсын 2012 оны төсвийн тухай хуулинд тусгаснаар нэгдсэн төсвийн тэнцвэржүүлсэн нийт орлого 495.0 тэрбум төгрөгөөр буурч 5 их наяд 508.6 тэрбум төгрөг, нийт зарлага 160.6 тэрбум төгрөгөөр буурч нэгдсэн төсвийн нийт зарлага 6 их наяд 307.1 тэрбум төгрөг болж, нэгдсэн төсвийн нийт алдагдал 334.4 тэрбум төгрөгөөр нэмэгдэж, 798.5 тэрбум төгрөг буюу ДНБ-ний 4.9 хувьтай тэнцэхээр байна. 

Хүний хөгжил сангийн 2012 оны төсөвт ашигт малтмалын нөөц ашигласны төлбөрийг  25.1 тэрбум төгрөгөөр, урьдчилгаа төлбөрийн эх үүсвэрийг 232.5 тэрбум төгрөгөөр бууруулах, зээлийн хүүгийн төлбөр 18.9 тэрбум төгрөгийн зарлагыг нэмж тусгах, төр хариуцах иргэний эрүүл мэндийн даатгалын шимтгэлийг 1.3 тэрбум төгрөгөөр нэмэгдүүлэх, хүүхэд бүрт сар бүр 20.0 мянган төгрөг олгох арга хэмжээнд 59.1 тэрбум төгрөг нэмж тусгах, санхүүжилтийн эх үүсвэр 313.1 тэрбум төгрөгийг Засгийн газрын үнэт цаас гаргах замаар санхүүжүүлэх гэсэн өөрчлөлтүүдийг хийхээр төлөвлөжээ. 

Тодотголоор Нийгмийн  даатгалын сангийн 2012 оны төсвийн хуульд орлогыг 76,3 тэрбум төгрөгөөр, зарлагыг 57,4 тэрбум  төгрөгөөр нэмэгдүүлэхээр тусгасан байна. 

Улсын Их Хурлын эрхэм гишүүд ээ.

Монгол Улсын 2012 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2012 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2012 оны төсвийн тухай хуульд өөрчлөлт оруулах тухай хуулийн төслүүдийг  Улсын Их Хурлын Байнгын хороод болон Төсвийн зарлагын хяналтын дэд хороо 2012 оны 9 дүгээр сарын 05-06-ны өдрүүдэд хэлэлцэн санал, дүгнэлтээ гарган, зарчмын зөрүүтэй саналын хамт Төсвийн байнгын хороонд ирүүлсэн билээ.

Төсвийн зарлагын хяналтын дэд хороо нь Монгол Улсын 2012 оны төсвийн хуулийн хөрөнгө оруулалтын төсөл, арга хэмжээнээс төсвийн тодотголоор хойшлуулахааар оруулж ирсэн хөрөнгө оруулалтын төсөл, арга хэмжээнүүдийг зохих бэлтгэл хангасны үндсэн дээр 2013 оны төсвийн төсөлд суулган  УИХ-д өргөн мэдүүлэх, Монгол Улсын 2012 оны төсөвт тусгагдсан хөрөнгө оруулалтын арга хэмжээний гүйцэтгэгч шалгаруулах ажилд хариуцлагагүй хандсан албан тушаалтнуудтай  бүх шатанд хариуцлага тооцох, улсын төсвийн төлөвлөлтийн үндэсийг сайжруулах, улсын хөгжлийн бодлоготой нягт уялдуулан, зураг, төсөв болон бусад бэлтгэл хангаагүй объектыг төсөвт тусгахгүй байх талаар Засгийн газар онцгой анхаарч ажиллах шаардлагатай гэж үзсэн санал, дүгнэлт гаргасан байна.  

Эдийн засгийн байнгын хороо төсвийн төлөвлөлт, ялангуяа төсвөөс санхүүжих хөрөнгө оруулалтын бодлогод Эдийн засгийн хөгжлийн яамны байр суурийг гол чиглэл болгож байх, төсвийн төлөвлөлт, хэрэгжилтийг хэлэлцэн шийдвэрлэхдээ албан ёсны статистик тоон мэдээллийг өргөн ашиглах, төсвийн тооцоонд хэрэглэж байгаа норм норматив, тариф, үнэлгээг бодитой болгон шинэчлэхэд онцгой анхаарах, тендерт тавих хөндлөнгийн хяналтыг хүчтэй болгох, төсвийн төлөвлөлтийг макро эдийн засгийн суурь ойлголт, үзүүлэлтүүдтэй нягт уялдуулж, нэг мөр ойлгомжтой болгох нь зүйтэй гэсэн саналыг санал, дүгнэлтэндээ тусгасан байна. 
Мөн Төв банкны тухай хуульд заасан Санхүүгийн тогтвортой байдлын зөвлөлийг Эдийн засгийн хөгжлийн яам, хувийн хэвшлийн төлөөллийн байгууллагыг оролцуулах замаар өргөтгөн зохион байгуулж, “Эдийн засаг, санхүүгийн тогтвортой байдлын зөвлөл” болгон байнгын ажиллагаатай болгох асуудлыг судлан шийдвэрлэх, Гаалийн Ерөнхий газрыг Сангийн яам, Эдийн засгийн хөгжлийн яамны гэсэн хоёрдмол удирдлага, харьяалалтай болгох асуудлыг судлан үзэх шаардлагатай гэсэн санал гаргажээ. 

Төсвийн байнгын хорооны хуралдаан дээр Засгийн газраас өргөн барьсан Монгол Улсын 2012  оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2012 оны төсвийн тухай хуульд өөрчлөлт оруулах тухай, Хүний хөгжил сангийн 2012 оны төсвийн тухай хуульд нэмэлт, өөрчлөлт оруулах тухай хуулийн төслүүдийг дэмжиж, Монгол Улсын 2012 оны төсвийн алдагдлыг ДНБ-ний 5 хувиас хэтрүүлэхгүй байх зарчмыг баримтлах нь зүйтэй гэсэн саналыг дэмжсэн болно.  

Төсвийн орлогыг бүрэн дайчлах замаар орлогын төлөвлөгөөг бүрэн биелүүлж, үлдэж буй хугацаанд орлогын нэмэгдэх эх үүсвэр буй болгох, төсвийн зарлага, санхүүжилтийг бүх шатанд хэмнэлтийн хатуу зарчим баримтлах замаар бууруулж, төсвийн алдагдлыг багасгах замаар Засгийн газар онцгой анхаарч ажиллах нь зүйтэй гэж үзлээ. Мөн Монгол Улсын 2012 оны төсвийн хуулиас хойшлуулж байгаа хөрөнгө оруулалтын төсөл, арга хэмжээнүүдийн зураг төсөл болон бусад шаардлагатай нөхцөлийг бүрдүүлж, Монгол Улсын 2013 оны төсвийн хуулийн төсөлд тусган өргөн мэдүүлэх нь зүйтэй гэж Төсвийн байнгын хороо үзлээ.     


Гадаад эдийн засгийн байдал, дотоодын зах зээлд үүсч байгаа эдийн засгийн нөхцөл байдлыг зөв тооцон үүсч болох санхүүгийн эрсдэлийг даван туулах санхүүгийн эх үүсвэр бүрдүүлэхэд Засгийн газар онцгой анхаарч ажиллах нь зүйтэй гэж Төсвийн байнгын хороо үзлээ.   

Монгол Улсын 2012 оны төсвийн тухай хуульд нэмэлт, өөрчлөлт оруулах тухай,  Хүний хөгжил сангийн 2012 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2012 оны төсвийн тухай хуульд өөрчлөлт оруулах тухай хуулийн төслүүдийн  талаар гаргасан зарчмын зөрүүтэй саналын томъёолол нэг бүрээр санал хураалгаж шийдвэрлэсэн.

            Монгол Улсын 2012  оны төсвийн тухай хуульд өөрчлөлт оруулах тухай, Нийгмийн даатгалын сангийн 2012 оны төсвийн тухай хуульд өөрчлөлт оруулах тухай, Хүний хөгжил сангийн 2012 оны төсвийн тухай хуульд нэмэлт, өөрчлөлт оруулах тухай хуулийн төслүүдийн талаар Төсвийн байнгын хорооноос гаргасан зарчмын зөрүүтэй саналын томъёоллыг Та бүхэнд тараасан болно.

Улсын Их Хурлын эрхэм гишүүд ээ,

Монгол Улсын 2012  оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2012 оны төсвийн тухай хуульд өөрчлөлт оруулах тухай, Хүний хөгжил сангийн 2012 оны төсвийн тухай хуульд нэмэлт, өөрчлөлт оруулах тухай хуулиудын төслийн хоёр дахь хэлэлцүүлгийг хийж өгөхийг Та бүхнээс хүсье. Анхаарал тавьсанд баярлалаа.

          З.Энхболд: -С.Баярцогт гишүүнд баярлалаа. Одоо санал, дүгнэлттэй холбогдуулан Байнгын хорооны санал, дүгнэлтээс асуулттай гишүүдийг нэрээ өгөхийг хүсэж байна. Ерөнхий асуултыг одоо асууна. Тухайлсан саналын талаар асуух асуулт, саналыг санал хураах үед асууна.

Д.Оюунхорол гишүүнээр тасаллаа. Нямаагийн Энхболд гишүүнийг нэмье.


С.Бямбацогт гишүүн асууя.


С.Бямбацогт: -Баярлалаа. Төсвийн тодотгол дээр иргэн бүрт олгох 1,5 сая төгрөгийн үлдэгдэл буюу хувьцаагаа бэлэн мөнгөөр сольж авъя, бэлэн мөнгөө авъя гэсэн хүсэлтэй 1 сая 570 орчим мянган иргэд хүсэлт гаргасан байгаа. Тэрний асуудлыг хэрхэн яаж шийдвэрлэх талаар орж ирээгүй байна. Өөрөөр хэлбэл, 1 сая төгрөгийн үнэ бүхий хувьцааных нь оронд 1 сая төгрөг олгох асуудал ерөөсөө тодорхой орж ирээгүй байна. Энийг бид шийдэх ёстой. Энэ бол өнгөрсөн 2008-аас 2012 онд Ардчилсан нам, МАН-ын хамтарсан Засгийн газрын мөрийн хөтөлбөрт тусгагдсан иргэн бүрдээ амласан амлалт байсан. Энийгээ Ардчилсан нам Засгийн газрын эрх барьж байх үедээ хийж дуусгах ёстой. Энэ яагаад тусгагдаагүй байна вэ? Энийг хариулж өгөөч.

Хоёрдугаарт, хүүхэд бүрт 20 мянган төгрөг сар бүр олгоё гэж байна. 2011 онд би бас олон хүүхэдтэй эхчүүдэд урамшуулал олгох тухай хуулийн төсөл, Алдарт эхийн 1 дүгээр одонтой эхэд 1 сая төгрөг өгөх, 2 дугаар одонтой эхэд 500 мянган төгрөг өгөх хуулийн төслийг санаачлаад Улсын Их Хурлын чуулганаар хэлэлцэх гэтэл Ардчилсан намын бүлэг маань жил гаруйн хугацаанд завсарлага аваад, өөрөөр хэлбэл, сонгууль болох гэж байна. Сонгууль болох гэж байгаа үед нийгмийн халамжийн шинжтэй асуудлыг бид хэлэлцэхгүй гэсэн шалтгаар шалтаглаж эхчүүдэд урамшуулал олгох, олон хүүхэдтэй эхчүүдийг дэмжих, мөрийн хөтөлбөрт тусгагдсан Алдарт эхийн 1 дүгээр одонтой эхэд 1 сая төгрөг өгөх асуудлыг завсарлага авч бүтэн жил гаруйн хугацаанд хэлэлцүүлэхгүйгээр хойш нь тавьж байсан.

Одоо орон нутгийн сонгууль хоёр сарын дараа болох гэж байна. Гэтэл хүүхэд бүрт 20 мянган төгрөг олгоё гэсэн асуудал оруулж ирж байна. Энэ, урьд нь та бүгдийг ярьж байсан бодлоготой нийцэж байна уу, нийцэхгүй байна уу? Хэлэхдээ нэг өөр хэлдэг, хийхдээ нэг өөр хийдэг ийм байж болмооргүй байна.

Дээр нь мөн адилхан, цэцэрлэг, сургуулиуд, 40 гаруй цэцэрлэг, 50-иад сургууль төсвөөс хасагдахаар болчихсон байгаа. Гэтэл манай Монгол улсын Ерөнхийлөгчөөс авахуулаад Их Хурлын гишүүд, манай эмэгтэй гишүүд бүгдээрээ л цэцэрлэг барих ёстой, сургууль барих ёстой, хамгийн тулгамдсан асуудал гээд яриад байдаг. Гэсэн мөртлөө хийхдээ төсвийн тодотгол дээр сургууль, цэцэрлэгийг олноор нь хасахаар орж ирж байгаа нь ямар учиртай юм бэ? Хийж чадахгүй байгаа бол хийж чадахгүй байгаа төрийн албан хаагчдад хариуцлага тооцох ёстой шүү дээ. Эцсийн эцэст, төрийн албан хаагчид хийх ёстой үүргээ биелүүлээгүйгээс болж, Төсвийн хуулийг зөрчсөнөөс болж ард иргэд, бидний үр хүүхэд хохирч байх ёстой юмуу? Энийг хасахгүй байж болохгүй юу? Үлдэж байгаа хугацаанд.

Үүнтэй холбогдуулан хэлэхэд Ховд аймгийн хөдөөгийн багуудыг холбоожуулахад 1,6 сая төгрөг тавьсан байсан. Алслагдсан бүс нутагт ажиллаж, амьдарч байгаа иргэдээ бид анхаарч чаддаггүй. Уулын мухарт амьдарч байгаа иргэд өвчин зовлон, гай барцад тохиолддог. Тэр үедээ гар утсаараа холбогдож ах дүүтэйгээ, эмнэлэгтэй холбогддог. Энэнд зориулж тавьсан мөнгийг одоо бас хасахаар оруулж ирж байна. Төрийн албан хаагчид Төсвийн хуулиа хэрэгжүүлээгүй хууль зөрчсөн. Хууль зөрчсөн тэр хүмүүстээ албан тушаалын хариуцлага тооцохгүй мөртлөө эцэст нь ард түмнийг хохироох байдлаар асуудал шийдэж байгаа нь хэр зөв юм бэ? Ийм байдлаар асуудалд хандмааргүй байна. Төрийн албан хаагч, хуулийг хэрэгжүүлэх ёстой албан тушаалтнуудтай хариуцлага тооцохгүй урд хөл бүдрэхээр хойд хөл ташуурддаг гэдэгтэй адилхан жирийн ард иргэдэд төрийн албан хаагчдын хариуцлагагүй үйл ажиллагаанаас болж хохироод байна шүү дээ. Ийм байдлаар асуудалд хандмааргүй байна. Энийг хэрхэн яаж шийдвэрлэх вэ? Энэ дээр тодорхой хариулт өгөөч ээ гэсэн гурван асуулт байна.
З.Энхболд: -Асуултад хариулахаас өмнө ажлын хэсгийн одоогоор ирсэн байгаа гишүүдийг танилцуулъя.

Сангийн яамны Төсвийн хөрөнгө оруулалтын хэлтсийн дарга М.Батгэрэл, Сангийн яамны Орлогын хэлтсийн дарга Б.Доржсэмбэд, мөн яамны Нэгдсэн төсвийн хэлтсийн дарга Н.Нарангэрэл, мөн яамны Хүний хөгжил сангийн хэлтсийн дарга О.Хуягцогт, Санхүүгийн зохицуулах хорооны дарга Д.Баярсайхан нар ирсэн байна.

Байнгын хорооноос асуудаг дэгийн горим дээр явж байгаа. Төсвийн хэлэлцүүлгийн хоёрдугаар хэлэлцүүлгээс эхлээд Улсын Их Хурлын ажил болдог учраас Байнгын хорооны дарга Ц.Даваасүрэн голдуу хариулна. Байнгын хорооны бусад гишүүдэд бас асуултаа хуваарилж өгч болно.

Ц.Даваасүрэн  гишүүн С.Бямбацогт гишүүний асуултад хариулъя.

Ц.Даваасүрэн: -С.Бямбацогт гишүүний асуултад хариулъя.

Байнгын хорооны хуралдааны явцад иргэн бүрт олгох 1,5 сая төгрөгийн асуудал яригдаагүй. Гэхдээ энэ асуудлаар ажлын хэсэг тодруулж ажилласан байгаа. Одоогийн байдлаар аж ахуйн нэгжүүдэд хувьцаа борлогдсон аж ахуйн нэгжүүд худалдаж авсан байдлыг харвал дансанд нь 22 тэрбум төгрөг орсон байгаа юм билээ. Үндсэндээ үлдсэн байгаа иргэддээ 1 сая төгрөгийг гүйцээд олгоход 1,5 их наяд төгрөгийн хэрэгцээ шаардлагатай. Энэ ажил цаашдаа хувьцаагаа авах, мөнгөө авах санал ирүүлсэн иргэдийн асуудлыг цэгцлээд яригдах байх гэж би бодож байна. Ахмад настан, хөгжлийн бэрхшээлтэй иргэдүүдийн хувьд 300 гаруй тэрбум төгрөгийг 2012 оны төсөвт  тусгачихсан байсан учраас энэ мөнгө олгогдоно. Одоо үлдсэн байгаа иргэдэд 120 тэрбум төгрөг олгох ийм асуудал төвөлөгдөөд явж байгаа.

Таны хэлээд байгаа олон хүүхэдтэй эхчүүдэд мөнгө олгох тухай асуудал Байнгын хорооны хурал дээр санал гаргагдаж, зарчмын зөрүүтэй саналын томъёоллоор санал хураагдсан. Гэхдээ дэмжигдээгүй. Энэ саналыг Улсын Их Хурлын гишүүн Эрдэнэбат гишүүн гаргаж хураалгасан. Энэ санал дэмжигдээгүй гэдгийг хэлэх байна.

Хөрөнгө оруулалтын хувьд бол 312 тэрбум төгрөгийн хөрөнгө оруулалт хасагдаж байгаа. Би тантай ижил саналтай байгаа. Ер нь хэдийгээр хэмнэлт гарч байгаа юм шиг мөртлөө цаанаа улс орны хөгжил, иргэдийн эрх ашгийг хохироосон, хөгжлийг хойш нь татсан ийм алхам болж байгаа. Тийм учраас хөрөнгө оруулалтын ажил хийгдээгүйн хариуцлагыг, нөгөө талаасаа энэ бол Төсвийн хууль хэрэгжээгүй гэдэгтэй нь уялдуулаад холбогдох хүмүүст хариуцлага тооцох ёстой гэдэг энэ зүйлийг бид ярьж байгаа. Би Улсын Их Хурлаас төсвийн хэрэгжилттэй холбогдолтой гарах тогтоол ч гэсэн иймэрхүү чиглэл, заалтууд орох байх гэж би ингэж бодож байна.

Багийн холбооны асуудлаар таны гаргасан саналыг бид нар хураалгасан. Жимобайлын сүлжээ байгуулах тухай асуудал байсан. Энэ бол бас Байнгын хорооны хурлаар дэмжигдээгүй.
З.Энхболд: -С.Бямбацогт гишүүн тодруулъя. 
С.Бямбацогт: -Хамтарсан Засгийн газрын мөрийн хөтөлбөрт туссан, Ардчилсан нам, МАН-ын иргэн бүртээ 1,5 сая төгрөг олгоно гэсэн асуудал. Үүнийгээ үргэлжлүүлж дуусгах талаар Байнгын хороон дээр яригдсан уу? Тодорхой, өгнө гэж яригдсан уу, өгөхгүй гэж яригдсан уу? Энэ дээр тодорхой хариулт хэлж өгөөч. Энэ бол ерөөсөө л Ардчилсан намын ард иргэдийнхээ өмнө хүлээсэн үүрэг, МАН-ын ч ард иргэдийн өмнө хүлээсэн үүрэг. Үүнийг бид нэгэнтээ ярьсан юм чинь биелүүлэх ёстой. Энэ талаар яг юу гэж яригдсан бэ? Тодорхой хариулж өгөхгүй юу.
Хоёрдугаарт, хүүхэд бүрт /нөгөө л ярьж байсан/ 20 мянган төгрөг олгоё гэж байгаа. Үүнээс гадна ахмадууд, хөгжлийн бэрхшээлтэй иргэд, амьжиргааны баталгаажих төвшнөөс доогуур орлоготой иргэдэд тодорхой хэмжээний сар бүр 21 мянган төгрөг үргэлжлүүлж олгоё гэсэн асуудлыг бид бас ярьж байгаа. Зөвхөн хүүхдүүдээс гадна ахмадууд, хөгжлийн бэрхшээлтэй иргэд, амьжиргааны баталгаажих төвшнөөс доогуур орлоготой иргэдэд. Энэ асуудлыг бид Байнгын хороон дээр ярилцвал дэмжих үү? Байнгын хороон дээр энэ талаар яригдсан уу?

З.Энхболд: -Ц.Даваасүрэн гишүүн хариулъя.

Ц.Даваасүрэн: -Би түрүүн бас яриандаа хэлсэн. Яг иргэн бүрт 1 сая төгрөгийг үргэлжлүүлж олгох тухай асуудал Байнгын хорооны хурал дээр яригдаагүй. Энэ асуудал хөндөгдөөгүй. Гэхдээ ажлын хэсэг дээр энэ асуудал яригдсан талаар би хэлсэн. Энэ дээр тодорхойгүй байгаа юм билээ. Яг тодруулъя гэвэл Засгийн газрын зүгээс байр сууриа тодруулах тийм бололцоо байгаа байх. 

Хүний хөгжил сангийн хувьд 2013 оны төсвийг хэлэлцэх үед ер нь ямар хэлбэрээр цаашдаа олгох вэ гэдэг зүйлээ тодруулж орж ирэх байх. Энэ удаа Хүний хөгжил сангаас олгох тухай асуудал яригдаагүй. Гол шалтгаан нь юу байна вэ гэхээр Хүний хөгжил сангийн орлого тасарч байгаа. Нөгөө талаасаа зээллэгээ аваад үндсэндээ 80 тэрбум төгрөгөөр хэтрүүлээд зарцуулчихсан явж байгаа юм билээ. 1 сая төгрөг, мөн тодорхой хэмжээний зээллэгээ авч олгосонтой холбогдуулан энэ жил төлөвлөсөн байсан хэмжээнээсээ хэтэрчихсэн явж байгаа учраас энэ талаар бид яриагүй.
Хүүхдийн мөнгөний тухай асуудал Байнгын хороогоор /микрофон хаагдав/.

З.Энхболд: -Ц.Даваасүрэн гишүүний микрофоныг 1 минутыг хязгааргүйгээр нэмээд өгчихье.

Ц.Даваасүрэн: -дэмжигдээд явсан учраас энэ санал дэмжигдээд орчихсон байгаа.

Жи-мобайлын сүлжээ хөдөөгийн багтай холбогдолтой асуудлаар Ч.Улаан сайд тодруулаад өгчихсөн нь дээр байх. Тэнд бас нэг асуудал байгаа юм билээ.

З.Энхболд: -Ч.Улаан гишүүн Байнгын хорооны гишүүнийхээ хувьд хариулъя.
Ч.Улаан: -Баярлалаа. Ховд аймагт гар утасны сүлжээ бий болгох асуудлаар нэг удаа тендер зарлагдсан. Тэгээд тэр нь бүтэлгүйтсэн юм билээ. Одоо дахиад зарлах асуудал нь бас тодорхойгүй байгаа. Яагаад тодорхойгүй байна вэ гэхээр нэр зааж хэрэгжүүлэх арга хэмжээ болгоод оруулчихсан байгаа юм. Тийм учраас Жи-мобайлын сүлжээ гээд ингэчихээр тэнд тендер зарлагдах бололцоо байхгүй шүү дээ. Энэ бол төсвийнхөө болон бараа, ажил, үйлчилгээ худалдан авах Тендерийнхээ хуулийн агуулгад нийцэхгүй байгаа учраас тендер нь зарлагдах эсэх нь тодорхойгүй болчихоод байгаа ийм асуудал байгаа юм билээ. Энэ ондоо энэ нь хэрэгжинэ гэх баталгаа байхгүй. Анхнаасаа төсөвт тусгахдаа тодорхой компанийн, тодорхой зориулалтын нэр заагаад оруулдаг нь өөрөө хуулинд нийцэхгүй ийм үйл явдал болчихсон юм билээ. Үүнийг залруулж байж дараагийн жилээс үүнийгээ хэрэгжүүлэхээс өөр аргагүй байна.
З.Энхболд: -Бадмаанямбуугийн Бат-Эрдэнэ гишүүн асуултаа асууя.

Б.Бат-Эрдэнэ: -Баярлалаа. Би энэ төсвийн тодотгол хэлэлцэж байгаатай холбогдуулан хоёр асуулт байна.

Нэгдүгээрт, орлого талаасаа. Ер нь жил болгон яригддаг. Төсвийн орлого бүрдүүлэхтэй холбоотой асуудлаар, тэгээд орлогоо бүрдүүлж чаддаггүй. Ялангуяа аж ахуйн нэгжийн авах татвар, тэр дундаа уул уурхайн компаниудаас авах татварыг төсөвт бүрдүүлж авч чадахгүй байна. Хамгийн ойроор нь Засгийн газар ард иргэдээс авах татварыг нэмэгдүүлдэг. Засгийн газар барьцаалж байгаад зээл авдаг, бонд гаргадаг. Ийм л аргатай. Яг л энэ аргаараа энэ төсвийн тодотголд хандсан байна гэж үзэж байгаа юм. Энэ ямар учиртай байна вэ?
Ноднин Засгийн газрын оруулж ирсэн татвар гэхэд жирийн иргэдийнхээ хормой хотыг тэмтрэхээр ийм хууль оруулж ирсэн. Бид Их Хурлын танхимд босож, тэмцэж байж энийг хүчингүй болгож зогсоосон. Гэтэл энэ жил бас л дахиад энэ байдал давтагдаж байна. Гэтэл том уул уурхайн компаниудаас авч чаддаггүй. Өнөөдөр Оюутолгойн хөрөнгө оруулалтын гэрээ, Оюутолгой компаниас 5 сая доллар улсын төсөвт төвлөрүүлж авах ёстой. Тэрийгээ авч чадаагүй сууж байна. Оюутолгой компани ирэх жил төсөвт төвлөрүүлэх ёстой 130 тэрбум төгрөгөө нөхөн суутгаж авна, улсын төсөвт төвлөрүүлэхгүй гэж байна гэсэн. Цаашилбал Монголын талын эзэмших 34 хувийг худалдаж авсан 7 тэрбум төгрөг доллараа ийм маягаар өгөхгүй 30 жил суух нь л дээ. Бусад аж ахуйн том алтны уурхайнууд мөн адилхан. Алтандорнотоос 75 тэрбум төгрөг авч төвлөрүүлэх ёстой. Тэрийгээ авч чадаагүй. Нодин мөн ялгаа байхгүй алтны компаниудаас авах ёстой төлбөр, татвараа авч чадаагүй. Тэгээд иргэдийнхээ кармаг улайх юм байхгүй сууж байдаг. Иймэрхүү байдалтай орлоготой холбоотой ийм юм байх юм.
Зарлагатай холбоотой юм бол хөрөнгө оруулалтын зардлыг хассан байгаа. Манай Хэнтий аймагт гэхэд олон арван барилга, объектууд, энэ бол эмнэлэг. Нэн тэргүүнд иргэдэд, бидний үр хүүхдэд хэрэгтэй сурах, боловсрох цэцэрлэг, дотуур байр, бүгдийг нь хассан. Тэгээд хэлж байгаа шалтгаан бол маш ойр. Бэлтгэл ажил нь хангагдаагүй. Тэнд хариуцаж байсан төрийн албан хаагчдыг хариуцлага тооцно. Одоо өнөөдөр шинэ байгуулагдсан Засгийн газар төрийн албан хаагчдыг хомроголж халж байгаа. Энэ хомроголж халах нэг сайхан илдээ энүүгээр бэлдэж авч. Тэгж яривал энэ хариуцлагыг улс төрчид хүлээх ёстой. Хамтарсан Засгийн газрын халуун хөнжилд тас тэврэлдээд хэвтэж байсан энэ улс төрчид хүлээх ёстой гэж би үзэж байгаа. Ийм байдлаар байж болохгүй. Энэ дээр  тодорхой, ягаад ийм байдалтай байна вэ?

Би гуйгаад ядсан. Хэнтий аймгийн Хэрлэн гүүрэн дээр Баянмөнхийн гүүр барих, тендер нь шалгараад, гүйцэтгэлийг нь сонгон шалгаруулаад, гэрээг нь хийхгүй, зориуд саатуулсаар байгаад үүнийг хүчингүй болгож байгаа юм. Гэтэл шинэ орж ирж байгаа саналууд дээр олон зохицуулалтыг хийсэн. Тэр байтугай өчнөөн арваас хэдэн зуун сая төгрөгийн зарлагыг, хөрөнгө оруулалтын зардлыг нэмэгдүүлээд оруулаад ирсэн. Ийм алагчлалтай байж болохгүй. Ийм байдлаар төрийн ажил, албыг явуулбал бид нар чинь ард түмэндээ юугаа хэлж, хуйхаа маажих юм бэ? Үүнийг олон түмэн харж байгаа шүү дээ. Энэ телевиз олон түмэнд хүргэх юмуу, үгүй юмуу. Харамсалтай нь энэ чинь хаалттай, мань мэтийн хэлж байгаа үгийг хүргэхгүй шүү дээ. Энэ дээр хэлээч. Энэ жил.
Дарга аа, би 1 минутаа аваад үргэлжлүүлээд асуучихъя.

З.Энхболд: -Б.Бат-Эрдэнэ гишүүний 1 минутыг нэмээд өгье.

Б.Бат-Эрдэнэ: -Энэ жил их эзэн богд Чингис хааны маань мэндэлсний 850 жилийн ойг өргөн дэлгэр тэмдэглэнэ гэж байгаа. Энэ бол их сайн хэрэг. Энд 2,7 тэрбум төгрөг төсөвлөсөн байна билээ. Энэ ойг зүгээр нэг сүржин тэмдэглээд шоу хийгээд өнгөрөх биш, бодитой үр дүнд үлдэх юм хийх хэрэгтэй байгаа юм. Өмнө нь Засгийн газар тогтоол, шийдвэр гаргачихсан, Чингис хааны өлгий нутагт, тэр түүхэн дурсгалт газруудад нь хэд хэдэн томоохон цогцолборууд барьж байгуулж, дэлхийд брэнд болгох, аялал жуулчлалыг татах ийм том бүтээн байгуулалтын ажлуудыг хийнэ гэсэн байгаа юм. Тэрэнд зураг төслийг нь хийх, ажлыг эхлүүлэх, хөрөнгө мөнгөнөөс энэ 2,7 тэрбум төгрөгөөсөө тавьж өгөх ёстой. Үүнийг тавьж өгсөн юм байна уу, үгүй юу? Төсвийн байнгын хорооноос би асуумаар байна.

З.Энхболд: -Б.Бат-Эрдэнэ гишүүний асуултад Төсвийн байнгын хорооны дарга Ц.Даваасүрэн хариулна.

Ц.Даваасүрэн: -Б.Бат-Эрдэнэ гишүүний асуултад хариулъя.

Таны хэлж байгаа, үнэхээр уул уурхайн компаниудаас авах орлого одоо тооцсон хэмжээгээр орж чадахгүй байгаа асуудлууд бий. Нэг талаасаа нүүрсний үнэ манай экспортын зарим уул уурхайн бүтээгдэхүүний үнэ унасантай холбогдуулан импорт багасаж байгаа юм бий. Би жишээлбэл, нүүрсний импортыг одоогийн төлөвлөж орж ирсэн хэмжээ ч гэсэн ер нь яг боломжтой гарах хэмжээнээс бас л ихээр тавигдсан байх гэж ойлгож байгаа. Тэр нь үнэтэй холбогдолтой юм билээ. Гэлээ гэхдээ бас олсон орлогоосоо татвар төлөхөөс зугатах, зайлсхийх ийм хандлага гадны компаниудад байна уу гэж ингэж ажиглагдаж байгаа. Үнэхээр Оюутолгой гэдэг компанийн хувьд 6 тэрбум төгрөгийг суутган тооцоонд оруулчихсан байгаа. Цаашдаа ирэх жилийн төсөвт 100 гаруй тэрбум төгрөгийг бас ингээд суутган тооцоонд оруулаад явна. Цаашдаа 2023 он хүртэл бас Монголын талын 34 хувьд авах 2, 3 их наядтай тэнцэх хэмжээний мөнгөөр жил бүр суутган тооцоо хийгээд яваад байх учраас тэндээс  татварын орлого харахад маш хүнд нөхцөл байдал харагдаж байгаа нь үнэн.
Бас нэг асуудал бол Эрдэнэтээс мөнгө авахад хүндрэлтэй. Ер нь нэлээн зээллэгээ аваад явчихсан юм байна. Тийм учраас Эрдэнэт гэхэд 100 тэрбум төгрөгийг цаашдаа татвартаа тооцох ийм л байдал руу орох ийм дүр төрх харагдаж байна.
Иргэдээс авах татварыг нэмлээ гэхэд дээр аль татварыг хэлээд байгаа юм бол? Хүн амын орлогын албан татвар дээр 10 тэрбум төгрөгийг нэмж 11 тэрбум төгрөгийг оруулна гэж ингэж тусгасан байгаа нь цалинг 07 дугаар сараас нэмэгдүүлэх байсныг Үйлдвэрчний эвлэлийн байгууллагын шаардлагаар 05 дугаар сараас олгох болсонтой холбогдолтойгоор урьдчилаад хоёр сарын өмнө олгосонтойгоо уялдуулаад хүн амын орлогын албан татвараа төлж эхэлснээр ийм хэмжээний зөрүү гарч байгаа юм. Тэрнээс энэ бол шууд нэмчихсэн биш гэдгийг хэлэх байна.
Алтандорнотын 70 тэрбум төгрөгийн асуудал бол төсвийн тооцоо, судалгаанд байхгүй юм билээ. Ер нь  Байнгын хорооны хэлэлцүүлгийн явцад С.Ганбаатар гишүүн энэ асуудлыг хөндсөн. Та бас энэ асуудлыг хөндөж байна. Тийм учраас энэ асуудлыг 2013 оны төсөв төлөвлөхөд зайлшгүй анхаарах ёстой гэж ингэж бодож байгаа юм. Мөн Зоос банкны, Хадгаламж, зээлийн хоршоодын, мөн ноолуур, ноосны 300 тэрбум төгрөгийн зээлийн гэрээ нэг жил болоод өнгөрөөд явж байгаа гэж ингэж ойлгож байгаа. Энэ асуудлуудыг ирэх жилийн төсвийг төлөвлөхөд анхаарч тооцож орж ир гэсэн ийм чиглэлийг өгсөн.
Хөрөнгө оруулалтын хувьд тантай бид ижил саналтай байна. Түрүүн би С.Бямбацогт гишүүнийг асуухад хэлсэн. 312 тэрбум төгрөгийн цаана ямар хэмжээний ажил хойш тавигдав гэдэг бол бас ярих ёстой асуудал. Тэнд иргэдийн эрх ашиг хохирч байгаа, улс орны, сум орон нутгийн хөгжлийн эрх ашиг хойш тавигдаж байгаа. Тийм учраас бид бас ийм чиглэлийг ярьж байна. Ер нь 312 тэрбум төгрөгийн асуудлыг гурав, дөрвөн сараар л хойшлуулъя. Ирэх жилийн төсөв, төлөвлөгөөнд тусгаж оруулж ирье. Тийм учраас 1,5 тэрбум төгрөгт зураг төсөв хийх хөрөнгийг төсвийн тодотголоор суулгаж өгсөн байгаа. Энэ ондоо багтаагаад зураг төсөв, хийх ажлыг хийе. Мөн газар болон бусад техникийн учир шалтгаантайгаа холбогдолтойгоор, тендертэйгээ холбогдолтойгоор саатсан асуудлаа цэгцлээд, ингээд ирэх онд ажлаа үргэлжлүүл. Энэ бол улс орны хөгжилтэй холбогдолтой асуудал гэсэн ийм байдлаар хандсан гэдгийг хэлэх байна.
З.Энхболд: -Гүүрний тухай яриад байгаа юм. Хамгийн сүүлийн асуудал.

Ц.Даваасүрэн: -Тэр нь энэ 312 дотроо ороод явчихаж байгаа учраас энийгээ ирэх он гэхэд багтаагаад, оруулаад яв гэж байгаа юм.

З.Энхболд: -Д.Оюунхорол гишүүн асуулт асууя. Чингис хааны цогцолборыг бас хариулсангүй. Ц.Даваасүрэн гишүүний микрофоныг нээе.
Ц.Даваасүрэн: -Нээрэн, та ийм асуудал хөндсөн. Их хөрөнгө оруулалтын заалтуудыг нэмж тусгасан байна гэж. Нэмж тусгагдаагүй. Хоёрхон асуудал нэмж тусгагдсан байгаа. Хөрөнгийн шинж чанартай гэж үзвэл. Нэг нь таны яриад байгаа эзэн богд Чингис хааныг мэндэлсний 850 жилийн ойг тэмдэглэн өнгөрүүлэхэд шаардагдах хөрөнгийн зардлыг нэмж тусгана гэсэн энэ санал л дэмжигдсэн.

Нөгөө нэг дэмжигдсэн санал бол зээлийн батлан даалтын сангийн тухай хууль гарсан. Энэ хуулийг хэрэгжүүлж эхэлье гэж байгаа юм. Энэ хуулийн ач холбогдол юу байна вэ гэвэл өнөөдөр үнэхээр юм хийх бололцоотой, гарын ур дүйтэй байдаг юмуу, аль эсвэл бизнесийн ур чадвартай мөртлөө зээлийн баталгаа гаргаж чадахгүй хохироод байгаа иргэд байгаа. Тэр иргэдийн өмнөөс, тэр жижиг аж ахуйн нэгжүүдийн өмнөөс төр баталгаа гаргах энэ тогтолцоогоо үйл ажиллагаанд нь оруулъя гэсэн зорилгоор 5 тэрбум төгрөг шийдсэн байгаа.
Бусад хөрөнгө оруулалтын зардлууд бүгд дэмжигдээгүй. Түрүүний С.Бямбацогт гишүүний хэлсэн 1,6; мөн батлан хамгаалахын салбарт 4 тэрбум төгрөг; Увсын Малчин, Тэс сумдын 35 квт-ын 750 сая гэх мэтийн тэр хөрөнгийн зардлууд чинь дэмжигдээгүй гэдгийг хэлэх байна. Тэр зардлууд дэмжигдээгүй, хасагдсан байгаа. Одоо ч гэсэн санал хураалтаар зарчмын зөрүүтэй саналын томъёололд энэ саналууд дэмжигдээгүй гэдгээр хураагдаад явна.
З.Энхболд: -2,7 нь хөшөө, дурсгалд болох юмуу, эсвэл яах юм бэ гэж асуугаад байсан.

Ц.Даваасүрэн: -Чингисийн тэр арга хэмжээний зардал тусчихсан байгаа. Гэхдээ үүнийг одоо хэлэлцүүлгийн явцад, гурав дахь хэлэлцүүлэг орж ирэхэд тодорхой дүн тавигдаад орж ирсэн байх ёстой.

З.Энхболд: -Д.Оюунхорол гишүүн асууя.
Д.Оюунхорол: -Баярлалаа. Би 2012 оны төсвийн тухай хуульд өөрчлөлт оруулах, өнгөрсөн 2012 оны төсвийн тухай хуулиар батлагдсан хөрөнгө оруулалтын олон зардлууд хасагдсан байгаа дээр эргэж хараач ээ гэж үзэж байгаа гол ганц, хоёр саналуудаа хэлье гэж бодож байна.

Нэгдүгээрт, 40 цэцэрлэгийг улсын хэмжээнд хассан асуудлаа эргэж хараач ээ. Үнэхээр цэцэрлэгийн хүүхдийн ачаалал нэмэгдсэн, цэцэрлэгийн хүүхдүүдийн хамрагдалт үнэхээр муу байгаа ийм үед ядаж төсөвт суучихсан, 2012 оны төсвийн хуулиар батлагдсан хуулийг хэрэгжүүлэх ажлыг Засгийн газар энэ ажил дээр онцгой анхаарч өгөөч ээ.
Би Ц.Даваасүрэн Байнгын хорооны даргыг энэ асуудлыг илүү сайн ойлгож байгаа байх. Тийм учраас та боловсролын салбарт байгаа сургууль, цэцэрлэг, соёлын төвийн асуудлууд дээр нэлээн анхаарлаа хандуулж, ядаж 2013 оны төсөвт тэгвэл энэ заалтууд нь эргэж ингэж орж суух юм, өнөөдрийн байдлаар үнэхээр төсөв хүндэрч байгаа инфляци нэлээд өссөн эдийн засгийн ийм хүндрэл байна гэж үзэж зохицуулалт хийж байгаа бол 2013 оны төсөв рүү яаж 2012 оны төсөвт сууж батлагдсан байсан хөрөнгө оруулалтууд эргэж сууж шийдэгдэх вэ гэдэг асуудлаар тодорхой санал хэлээч ээ гэсэн нэг ийм санал байна.

Хоёрдугаарт, 2012 оны төсвийн тухай хууль дээр хүүхэд бүрт 0-18 насны хүүхдэд 20 мянган төгрөг олгох тухай асуудал орж ирж байгаа. Энэ бол Хүний хөгжил сангийн тухай хуульд өөрчлөлт орж ирж байна гэж би үзэж байгаа. Хүний хөгжил сангийн тухай хуулийн үндсэн заалт бол Хүний хөгжил сангийн тухай хуульд нэмэлт, өөрчлөлт оруулахдаа Улсын Их Хурлын гишүүдийн 2/3-ын саналаар өөрчлөлт орох ёстой. Энэ санал дээр хэрвээ үндэслэж ийм санал оруулж ирж байгаа бол би дараах саналыг нэмье гэсэн саналтай байна.
Ер нь 21 мянган төгрөгийг сар бүр олгож байсан. Энэ бол орлогогүй, ажилгүй, амьжиргааны баталгаажих төвшнөөс доогуур байгаа иргэдийн амьжиргааны эх үүсвэр болж чадаж байсан. Тийм учраас 21 мянгыг үргэлжлүүлэн олгохдоо зөвхөн хүүхдэд 20 мянга гэхгүйгээр Хүний хөгжил сангийн тухай хуульдаа дөрвөн заалттай нэмэлт, өөрчлөлтийг оруулаад, хөгжлийн бэрхшээлтэй иргэн, 0-18 насны хүүхэд, ахмад настан, амьдралын баталгаажих төвшнөөс доогуур орлоготой иргэд гэсэн ийм заалтыг нэмж оруулаад, одоогийн өргөн барьсан төсвийг хүүхдийн мөнгө гэдэг дээр нэмээд ийм заалтыг оруулъя гэсэн ийм саналтай байна. Энэ заалтаа оруулахын тулд хуулийн төсөл санаачлаад бид нар өргөн бариад хэлэлцүүлгийн үе шатанд оруулчихъя гэсэн ийм саналтай байна.
Өнөөдөр ер нь улсын хэмжээнд 740 мянган өрхийн ойролцоогоор 220 орчим мянган өрх ядуу гэж үзэж байгаа. Өөрөөр хэлбэл, Үндэсний статистикийн газраас 2012 онд гаргасан тооцоо, судалгаагаар 29,8 хувийн ядууралтай байна гэж үзсэн. Тэгээд бодохоор дундаж өрхийг дөрвөн ам бүлтэй гэж тооцож судалгаагаа гаргахад ер нь өрхийн амьжиргааны төвшин орлого доогуур байгаа иргэд маань 880 мянга орчим байх юм байна гэсэн ийм статистик тооцоо судалгаа байсан. Энэ асуудлаа бид нар шийдвэрлэхэд үнэхээр өнөөдөр өргөн хэрэглээний бараа, бүтээгдэхүүний үнэ өсөж байгаа, инфляци өсөж байгаа, амьдрал нэлээн хүндэрч байгаа энэ цаг үед энэ ард иргэдэд 21 мянган төгрөгөө л амьжиргааны орлогын эх үүсвэр нь  болж чадна. Тийм учраас энэ асуудлыг шийдвэрлэх чиглэл дээр анхаарлаа хандуулаач ээ.
Гуравдугаарт, би Завхан аймагтай холбоотой төсвийн тодорхой асуудлуудаар санал тавья гэж бодож байна. Би сая боловсрол, эрүүл мэндийн салбарын асуудлыг нь хэлчихсэн. Зам, тээвэр, гүүрийн чиглэлээр манай аймгаас 403 сая төгрөгийг хассан байсан. Энэ асуудлаа тавьж өгөөч. Үнэхээр Завханы зарим нэг гүүрийн асуудал олон иргэдийн, тэр тусмаа баруун таван аймгийн иргэд зорчдог төв зам байдаг учраас энэ зам, гүүрийн асуудал ард иргэдэд маш их хүндрэл учруулдаг юм. Тийм учраас энэ зардлыг хасаж байгаа бол эргээд хэдийд яаж оруулж, буцааж суулгах /микрофон хаагдав/.
З.Энхболд: -Д.Оюунхорол гишүүний микрофоныг нээе.

Д.Оюунхорол: -Завханы зам, гүүрийн хасагдсан санхүүжилтийн асуудлыг яг тодорхой байдлаар шийдэж өгөөч ээ. Жишээлбэл, боловсролын салбараас Завхан аймагт 12 барилгын нийт 25,1 сая төгрөг хасагдсан байсан. Энэ зардлыг хэрвээ нөхөөд оруулна гэж үзэж байгаа бол хэдийд яаж оруулах боломжтой байгаа вэ гэдгийг би Ц.Даваасүрэн даргаас тодруулж асууж байна. Гүүртэй холбоотой асуудлаар тодорхой заалтуудыг нэмж оруулах хэрэгтэй байна. 

Эрчим хүчний асуудлаар манай аймагт байнгын хязгаарлалттай, эрчим хүч нэлээн хүнд байдаг юм. Өвөлжилт хүндэрдэг. Тийм учраас манай аймгийн эрчим хүчний зардлаас хасмааргүй байна. Өртөг, хөрөнгө оруулалтыг нь бас бууруулах, ер нь санхүүжилтийг нь нэлээн том хэмжээнд хасаж байгаа юм байна. Энэ асуудлыг бас анхаарч өгөөч гэсэн ийм саналууд байгаа. Би Хүний хөгжил сангийн тухай хуулинд нэмэлт, өөрчлөлт оруулах асуудлаар өнөөдөр хуулийн төсөл санаачлаад Засгийн газарт саналаа хүргүүлсэн.

З.Энхболд: -Ц.Даваасүрэн гишүүн хариулъя.

Ц.Даваасүрэн: -Ихэвчлэн санал хэлж байна. Гэхдээ ялангуяа 40 цэцэрлэгтэй холбогдолтой боловсролын салбар дээр хасагдаж байгаа объектуудын хувьд би тантай санал нэг байна. Яг үнэнийг хэлэхэд боловсролын салбарын хөрөнгө оруулалт маш муу хэрэгжсэн байна. Энэ юутай холбоотой байсан юм бол. Аль эсвэл зураг, төсөвгүй баахан объектуудыг гишүүд оруулчихсан байсан юмуу, маш муу хэрэгжсэн байсан. Энэ ямар учир шалтгаантай байсныг би сайн мэдэхгүй байна.
Ер нь, бас өнгөрсөн жилийн хувьд сонгуультай холбогдолтойгоор төсвийн хэлэлцүүлгийн явцад гишүүд зураг төсөвгүй объектууд ихээр нь хийсэн байгаа. Зураг, төсөвт нь найман сар шахам хийгдэж дууссан гэсэн тийм зүйлийг Ё.Отгонбаяр сайд өмнөх хуралдаан дээр ярьж байсан. Ийм байдлаасаа болоод энэ ажлууд хойшилсон байх гэж би ингэж бодож байгаа юм. Гэхдээ энийг ингээд хойшиллоо гээд орхиж болохгүй. 2013 оны төсөвт суулга гэж байгаа юм. Тийм учраас зураг, төсөв нь хийгдээгүй байвал зураг, төсвийг нь хийхэд зориулаад 1,5 тэрбум төгрөгийг суулгаж байгаа юм. Хэрвээ бусад хүмүүстэй хариуцлага тооцох тийм үндэслэл байвал тэр хариуцлага тооцох асуудлыг бид нар төсвийн хэрэгжилттэй холбогдолтой гарах тогтоолд тусгаад явуулъя гэсэн ийм чиглэлтэй байгаа. Тэгэхгүй бол боловсролын салбарын цэцэрлэг, сургуулиудын асуудал дээр бид хойш нь тавьж болохгүй гэсэн ийм байр суурьтай байгаа.
Ер нь бид бас анхаараад ялангуяа цэцэрлэгийн хүүхдийн хоолны зардал, мөн дотуур байрны хүүхдийн хоолны зардлыг ирэх оноос биш, одоо төсвийн тодотголоор 50-иас доошгүй хувиар нэмэгдүүлье гэсэн Л.Эрдэнэчимэг гишүүний гаргасан саналыг дэмжээд оруулсан байгаа юм.
Хүүхэд бүрт 20 мянган төгрөг өгөх асуудал дэмжигдээд явж байгаа. Хүний хөгжил сангийн хуульд орох өөрчлөлтийг Байнгын хороонд 2/3-оос дээш саналаар дэмжээд явсан. 

Таны ярьж байгаа 21 мянган төгрөгийг үргэлжлүүлж олгох тухай асуудал бол Байнгын хорооны хурал дээр гарч санал хураагдаагүй учраас одоо дэгээрээ ороход хүндрэлтэй болчихно. Төсвийн тодотголд. Тийм учраас тэр асуудлыг санал гаргаад, сая хоёр дахь хэлэлцүүлэг дээр хураах бололцоо байсан. Энэ санал гарч ирээгүй. Харин Эрдэнэбат гишүүн бол олон хүүхэдтэй эхчүүд, мөн эхэд олгох урамшууллын асуудлаар 25 тэрбум төгрөгийг нэмэх саналыг хураалгасан боловч энэ санал дэмжигдээгүй. Одоо дэмжигдээгүй саналаар хураагдана.
Зам, гүүртэй холбогдолтой таны тавьж байгаа саналыг бид нар 2013 оны төсөв хэлэлцэхэд анхааръя. Тодорхой жагсаалтуудыг өгчихөөрэй. Ер нь 2013 оны төсөв хэлэлцэхтэй холбогдуулаад манай Төсвийн төлөвлөлт, хэрэгжилт, хяналтын чиглэлээр ажиллах алба өчигдрөөс үйл ажиллагаагаа эхэлж байгаа. Энэ алба бол ялангуяа 312 тэрбум төгрөгийн хөрөнгө оруулалтын хойш тавигдсан асуудлаар ажиллана. Энийг ирэх жилийн төсөвт тусгах тэр чиглэлүүд дээр анхаарч ажиллана. Тийм учраас энэ албанд та энэ саналуудаа хүргүүлээрэй гэж хэлэх байна.

З.Энхболд: -Нямаагийн Энхболд гишүүн асуулт асууя.

Н.Энхболд: -Манай экспортын гол бүтээгдэхүүнүүдийн борлуулалт буурч байгаа, үнэ нь буурч байгаа, эдийн засгийн байдал маань нэлээн хүнд байгаа. Дээр нь дэлхийн эдийн засгийн хямрал бас дараагийн нэг давалгаа нүүрлэх гэж байгаа энэ үед макро эдийн засгийн үзүүлэлтүүдээ онцолж үзэхгүй бол хэцүү байгаа юм. Энгийн ухамсрын төвшинд ярихаар макро эдийн засгийн үзүүлэлтүүдийн ач холбогдлыг сайн нарийн ширийн юмнуудыг нь ойлгохгүй байгаа юм. Хүний шүд угаараа муудаж ёзоор нь байж байгаад нэг өдөр хуга үсрээд уначихдаг шиг анзаарагдахгүй байж байгаад макро эдийн засгийн үзүүлэлтүүд хүндрээд эдийн засгийн байдал маань хэн нь ч хаана ч байсан, тэрнээс шалтгаалахгүйгээр гэнэтхэн пад гээд унах вий дээ гэсэн ийм санаа зовнил их байгаа.
Байнгын хороон дээр энэ талын үзүүлэлтүүд дээр хэр зэрэг анхаарал тавьж ярьсан бэ? Жишээлбэл, төсвийн алдагдал дотоодын нийт бүтээгдэхүүний 4,9 хувь гээд Ц.Даваасүрэн дарга аа, гаргаад иржээ /Байнгын хорооноос/. Гэтэл энэ маань урьд нь төлөвлөсөн байсан хэмжээнээс 2 пунктээр нэмэгдсэн байна. Төсвийн алдагдал хувиараа. Энэ дээр гишүүд  хэр их анхаарал  тавьж ярьсан бол? Энэ чинь цаашдаа өнөөгийн нөхцөлд төсвийн алдагдлаа нэмэгдүүлээд байвал эдийн засаг маань 2013, 2014 онд улам хүндэрнэ шүү дээ. Дээр нь одоо айсуй байгаа эдийн засгийн хямрал давхар нөмрөөд байгаа. Урьд нь бид нарыг түрүүчийн хямрал үнэнийг хэлэхэд харьцангуй хайраад өнгөрсөн болохоос, яг дайраад нухчаад өнгөрч чадаагүй. Одоо бол Хятадын эдийн засаг хүндэрч байна. Манай гол эдийн засгийн харилцагч, Оросууд бас тийм сайнгүй байгаа. Европтой ярих ч юм байхгүй болж эхэлж байна. Ийм тохиолдолд яагаад Байнгын хорооноос төсвийн алдагдлаа улам нэмэгдүүлэхээр оруулж ирсэн юм бол? Олонхи гишүүд маань энэ дээр юу гэж үзсэн юм бол. Энэ дээр юу гэж санаа зовж ярьсан хүн байна уу, үгүй юу? Гол асуудал энэ шүү дээ. Тийм ээ? 
Мэргэжлийн хүмүүс, бодлого тодорхойлогч нар энэ дээр анхаарч  байхгүй бол зүгээр л мөнгө тарааж өгнө, хүүхдийн мөнгө өгнө, тэгнэ, ингэнэ гэсээр байтал нэг мэдэхэд цаад углуургаараа гараад явчихна шүү дээ. Энд санаа зовж ярьсан, асуудал гаргасан тийм юм байна уу? Байнгын хорооны даргын хувьд надад хариулт өгөөч. Гишүүд маань энэ асуудалд юу гэж хандаж байгаа вэ?
З.Энхболд: -Ц.Даваасүрэн гишүүн хариулъя.

Ц.Даваасүрэн: -Н.Энхболд гишүүн чухал асуудал хөндлөө. Энэ асуудал мэдээж хэрэг яригдсан. Эдийн засгийн, ялангуяа гадаад нөхцөл байдал хүндхэн байна. Үүнтэйгээ уялдаад импорт багасаж байна. Мөн экспортын гол нэрийн бүтээгдэхүүний үнэ унасантай холбогдуулан, ялангуяа нүүрс дээр гэхэд бид нар 8,7 сая тонноор төлөвлөснөөсөө бууруулж байгаа юм. Энэ хэмжээгээр бас Хүний хөгжлийн сан, Төсвийн тогтворжуулалтын сангийн орлогууд буурч байгаа юм. Хүний хөгжлийн сангийн орлого 40 тэрбум, тогтворжуулалтын санд 221 тэрбумаар буурч байгаа. Гэхдээ тогтворжуулалтын сан бол 103 тэрбум төгрөгийн орлого төвлөрнө гэсэн ийм төлөвлөгөөтэй батлагдаж байгаа.

Төсвийн алдагдлыг бид нар дотоодын нийт бүтээгдэхүүний 4,9 хувь байх энэ Засгийн газрын оруулж ирсэн саналыг 5-аас хэтрүүлэхгүй байх дээр л анхааръя гэсэн ийм зарчмын саналтайгаар ажлын хэсгүүд дээр шийдвэрлэсэн байгаа. 5-аас хэтрүүлэхгүй байх зарчмыг Байнгын хороон дээр ч санал гаргаж ингэж хурааж, төсвийн төслийг хэлэлцэх гол зарчим болгож ингэж хадгалсан байгаа. Энэ нь ямар үндэстэй вэ гэж. Одоо ингээд хямрал явагдаж байгаа үед бид нар хэрэглээг хэтэрхий хумьчихвал төлөвлөсөн ажлууд, хүлээгдэж байгаа ажлуудыг, жишээлбэл, бид хөрөнгө оруулалтаа 312 тэрбум төгрөгөөр бууруулж байна шүү дээ. Энэ чинь өөрөө бизнесийн эргэлтэнд сөргөөр нөлөөлнө. Энэ нь эргээд эдийн засагт сөргөөр нөлөөлнө. Тийм учраас хэрэглээг огцом хумих явдал явуулж болохгүй. Тэр тусмаа Засгийн газрын зарлага, хэрэглээ гэдэг чинь Монгол орны хэрэглээнд маш том хувийг эзэлж байгаа шүү дээ. Энэ чинь дотоодын нийт бүтээгдэхүүний 40 хувийг Засгийн газрын хэрэглээ эзэлж байгаа юм. Тийм учраас энэ дээр гэнэт хумих нь эдийн засагт сөрөг нөлөө үзүүлэх юм.
Нөгөө талаар бас бидэнд мөнгө босгох бололцоо байгаа юу гэвэл бий. Өнөөдөр дэлхийн зах зээл дээр хямрал боллоо ч гэсэн бас тэр мөнгөтэй хэсгийн мөнгө байж л байгаа шүү дээ. Хөрөнгө оруулагч нарын тодорхой бололцоо нь байж л байгаа. Харин тэд нар хямралтай хэсэг рүү биш, хямрал багатай хэсэг рүү мөнгөө байршуулах тухай л хөөцөлдөж байгаа юм. Тухайлбал, Хөгжлийн банкны хөрөнгө оруулалтыг босгох асуудал дээр 8 триллион долларын санал ирсэн байгаа юм. Гэтэл бид нар 600 саяыг авсан байгаа юм. 600 саяа ашиглаж чадаагүй байгаа, 20-хон саяыг ашигласан байгаа. Ингээд үзэхээр бидэнд бас мөнгө босгох бололцоо байгаа юм байна. Тийм учраас бид хэрэглээг гэнэт хумихгүй байя. Эдийн засгийнхаа өсөлтийг тогтвортой байдлыг хадгалж үлдье гэсэн энэ агуулгаар бид нар энэ бодлогоо тэлэх биш, тогтвортой байлгах дээр нь авч үлдье гэсэн энэ зарчмын баримталсан байгаа юм.
Харин нэг зүйл дээр бид анхаарах ёстой. Бидний кридет рейтинг буюу зээлжих зэрэглэл бололцоотой байна. Гаднаас мөнгө урсах бололцоо байна. Гэлээ гэхдээ бидний анхаарах зүйл бол өрийнхөө хэмжээг хянаж явах ёстой. 

Өнөөдөр бидний тооцож байгаагаар бол бас тодорхой сигнал өгөх төвшинд дотоодын нийт бүтээгдэхүүнтэй нийт өрийг харьцуулах харьцаа дөхчихсөн байгаа. Хэрвээ хувийн хэвшлийн өрийг Монгол улсын өр гэдэгт оруулж тооцвол тийм төвшинд ирчихсэн байгаа. Энэ асуудлаа харин анхаарах ёстой юм байна. Ялангуяа яамдын бүтцээр зээлийн бүртгэлийн асуудал, өрийн удирдлагын асуудал тарсныг анхаарах хэрэгтэй. Нэг газар нь зээллэгээ хийгээд, нөгөө газраа бүртгэл хийсэнтэй холбогдолтойгоор бас хуучин зээлүүд бүрэн бүртгэгдэхгүй байх, өр бүрэн тооцогдохгүй байх ийм зөрчлүүд 1990-ээд онд байсан. Энэ зөрчил саяын бүтцээр давтагдаж болзошгүй байгааг бид нар анхааруулж байгаа юм. Зээллэгээ байж болно, мөнгө босгож болно. Харин өрийн удирдлагын энэ үйл ажиллагааг улам сайжруулах ёстой. Нэгдсэн бүртгэлтэй байх, хяналтаа тавих энэ асуудал дээр анхаар гэсэн энэ зүйлүүдийг бид ярьж байгаа.

З.Энхболд: -Асуултанд хариулж дууслаа.
Одоо зарчмын зөрүүтэй саналуудаар санал хураалт явуулна. Санал тус бүрээр явуулна. Энд үг хэлэх дэг байхгүй юм байна. Төсвийн хэлэлцүүлэг өөр зохицуулалттай юм байна.
Монгол улсын 2012 оны төсвийн тухай хуульд нэмэлт, өөрчлөлт оруулах тухай, нийгмийн даатгалын сангийн 2012 оны төсвийн тухай хуульд өөрчлөлт оруулах тухай, хүний хөгжил сангийн 2012 оны төсвийн тухай хуульд нэмэлт, өөрчлөлт оруулах тухай хуулийн төслийн талаар монгол улсын их хурлын төсвийн байнгын хорооноос гаргасан зарчмын зөрүүтэй саналын томъёолол: 

   
Нэгдүгээр бүлэг санал.

Нэг. Төсвийн байнгын хороо дэмжсэн саналууд байна. Хамгийн анхны санал хураалт явуулъя.
1/Монгол Улсын Их Хурлын тухай хуулийн 421.3 дахь хэсгийг үндэслэн, Улсын Их Хурлын төсвийг Монгол Улсын 2012 оны төсвийн тухай хуульд заасан хэвээр үлдээх /Санал гаргасан: Улсын Их Хурлын гишүүн Д.Эрдэнэбат, Ж.Батзандан, Н.Батцэрэг, Д.Батцогт, М.Батчимэг, Л.Цог/.
Санал хураалт явагдаж байна. 
Санал хураалтад 56 гишүүн оролцож, 29 гишүүн зөвшөөрч, 51,8 хувийн саналаар дэмжигдэж байна.

Н.Энхболд гишүүн.

Н.Энхболд: -Их Хурлын төсөвтэй холбогдоод ийм асуудал хөндөгдөөд байгаа юм. Даргын зөвлөл дээр яригдсан гэж сонссон. Улсын Их Хурлын гишүүдийн зөвлөх, туслах орон нутагт ажиллах бие төлөөлөгчдийн асуудал энэ дотор 2012 оны төсвийн тухай хуульд заасан хэвээрээ үлдвэл /сая үлдчих шиг боллоо/ яригдаад байсан, жагсаалтаар сонгогдсон гэж гишүүд ялгагдахгүйгээр гишүүн болгон нэг зөвлөх, нэг туслах, орон нутагт ажиллах хоёр бие төлөөлөгчтэй үлдэж байна гэж ойлгож болох уу?
З.Энхболд: -Төсөв хэвээрээ үлдэж байгаа. Яах вэ гэдгийг дахиж ярина.

Н.Энхболд: -Гэхдээ тэр төсөв чинь дотроо зардлаараа.

З.Энхболд: -Төсвийн байнгын хороон дээр нэг санал хураачихсан юм. Тэрийг яах вэ гэдэг талаар бүлгүүдийг би дахиж нэг авч үз гэсэн байгаа. Төсвийн байнгын хороон дээр яагаад санал хураасан бэ гэхээр ирэх оны төсвийн төслийг Сангийн яам руу явуулахын өмнө санал хураалт явуулсан юм. Тэр дээр тийм юм яригдсан. Төсвийн байнгын хорооны тогтоол байгаа. Тэрийг, бүлгүүдийг дахиж авч үз гэж би хэлсэн байгаа.
Н.Энхболд: -Өөрөөр хэлбэл, туслах, зөвлөх, хоёр бие төлөөлөгчийн мөнгө энэ дотор үлдэж байна гэсэн үг, тийм ээ?

З.Энхболд: -Одоо бүх юм хэвээр үлдэж байна. Дотор нь яахыг намын бүлгүүд, гишүүд хоорондоо дахиж ярь гэсэн үг.

Н.Энхболд: -Манайх танд саналаа албан ёсоор өчигдөр хүргүүлсэн байгаа.

З.Энхболд: -Өчигдөр бичгээр авсан.

Хоёр дахь санал хураалт.

2/Аймаг, сум, дүүргийн Иргэдийн төлөөлөгчдийн Хурлын сонгуулийг зохион байгуулахад нэмж шаардагдах зардлыг Сонгуулийн ерөнхий хорооны даргын төсвийн багцад нэмж тусгах /санал гаргасан: Улсын Их Хурлын гишүүн Д.Батцогт, А.Бакей, Р.Гончигдорж, Р.Бурмаа, М.Батчимэг/.
Н.Энхболд: -Тоо яагаад байхгүй байна вэ?

З.Энхболд: -Тоо яагаад байхгүй талаар Байнгын хорооны дарга хариулна.

Ц.Даваасүрэн гишүүн.

Ц.Даваасүрэн: -Энэ дээр бид тооцоо хийгээд 3,1 тэрбум төгрөг гэж тоо тавьж оруулахаар тооцсон байна. Тийм учраас 3,1 тэрбум төгрөг гэдгээр хураалгах саналыг оруулж байна.

Н.Энхболд: -Хэд байсныг?
Ц.Даваасүрэн: -Энэ бол нэлээн өндөр том тоо орж ирсэн юм. Тэгээд энийг нь жаахан багасгачихсан юм. Энэ чинь нийтдээ 6 гэж байсан билүү, 9 гэж байсан билүү. Тэрийг багасгаж хянасан. Тийм учраас 3,1 болж байгаа юм.

З.Энхболд: -Хэн нь асуух юм бэ?

Ц.Даваасүрэн: -Зөрүү нь 3,1. Ч.Улаан сайд тайлбарлая гэж байна.

З.Энхболд: -Ж.Энхбаяр гишүүн асуулт асууя.

Ж.Энхбаяр: -Саяын Улсын Их Хурлын сонгууль явуулдаг шиг Америкийн компаниас программ хангамж авахад мөнгө төлнө, гадны автоматаар тоолдог машиныг тойргийн хороодод нэмж байрлуулахад мөнгө төлнө. Яг үүнтэй холбоотойгоор гарч байгаа зардал гэж ойлгож болох уу? Энийг тайлбарлаж өгөөч.
Яг гарч байгаа наад 3,1 тэрбум чинь тэр программын зардал болоод та нар нэмж оруулж ирж байна уу, машины зардал уу? Яг юутай холбоотой гарч ирж байгаа юм бэ? 
З.Энхболд: -Санал гаргасан гишүүдээс хариулах уу? Ц.Даваасүрэн гишүүн хариулах уу?

Ж.Энхбаяр: -Бид Орон нутгийн сонгуулийн хуулийг шийдэж дуусаагүй байгаа шүү дээ. Тийм болохоор шийдэж дуусаагүй байхад батлагдаагүй хуулинд зарцуулагдах мөнгийг гаргаж болохгүй л дээ. Тэрийг задлаад өгөөч.
З.Энхболд: -Ц.Даваасүрэн гишүүн.

Ц.Даваасүрэн: -Нэг талаараа таны хэлж байгаа урьдчилсан байдлаар төсөвт тусгаж өгч болох уу, үгүй юу гээд байгаа асуудлыг бас бодох ёстой л доо. Гэхдээ урьдчилаад тусгаж өгөхгүй бол болохгүй байна. Яагаад гэвэл энэ хууль хэрэгжиж эхэлнэ. Гэтэл хууль маань хэрэгжиж эхлэхэд маш богино хугацаа сонгууль явуулахад үлдчихсэн байгаа учраас одоо Орон нутгийн сонгуулийн хуулийг баталчихаад дахиад төсвийн тодотгол хийж болохгүй байна. Угаасаа тэгж болохгүй шүү дээ. Хэнд ч ойлгомжтой. Тийм учраас бид нар ялангуяа тойрог, хэсгийн хороодод төрийн албан хаагч ажиллаж байсныг болиулъя гэж байгаа. Одоогийн хуулийн төсөл дээр намуудын төлөөлөл оролцсон байдлаар шийдье гэж байгаа юм. Тэгэхээр цалингүй болно.
Ж.Энхбаяр: -Батлагдаагүй байхад тоо орж ирээд.

Ц.Даваасүрэн: -Ж.Энхбаяр гишүүн ээ болно. Энэ чинь та 2012 оны сонгууль явахад сонгуулийн дараа баталсан юмуу? Өмнө нь баталсан биз дээ? Тэгээд өмнө нь л батлах гэж байна шүү дээ. Өмнө нь батлахгүй бол наадах чинь болохгүй шүү дээ. Тийм учраас бид нар урьдчилан.

Тэгээд наадах чинь хэмнэлт гараад явж болно. Заавал үүнийг зарцуул гэж байгаа юм биш шүү дээ. Тийм учраас хэрвээ нөхцөл байдал өөрөөр эргээд хэлэлцүүлгийн явцад ямар нэгэн өөрчлөлт гарвал тэр мөнгө хэмнэгдээд л үлдэнэ. Харин одоо шийдэж өгөхгүй бол Орон нутгийн сонгуулийн хууль хэлэлцэж дууссаны дараа дахиад төсвийн тодотгол хийж болохгүй ээ. 
Ж.Энхбаяр: -Задаргаа нь юу вэ? 
Ц.Даваасүрэн: -Зардлыг нь Ч.Улаан сайд тодруулаад өгчихье.

З.Энхболд: -Ч.Улаан гишүүн Ж.Энхбаяр гишүүний асуултад нэмж хариулъя.
Ч.Улаан: -Энэ онд орон нутгийн сонгууль явагдана гэж бүгдээрээ мэдэж байсан учраас өнгөрсөн онд төсөв батлахдаа орон нутгийн төсөвт 6,1 тэрбум төгрөг, Сонгуулийн ерөнхий хороон дээр 800 орчим сая төгрөгийг орон нутгийн сонгуулийн зардалд зориулаад баталчихсан юм.

Энэ онд сонгууль явагдахтай холбогдуулан Сонгуулийн ерөнхий хороо төсвөө нарийвчлан тооцоод 9,2 тэрбум төгрөгийн зардал гарах юм байна гэсэн урьдчилсан ийм саналыг Сангийн яаманд ирүүлсэн. Ингээд өмнө нь тусгагдсан мөнгөнөөс нэмэгдэж шаардагдаж байгаа 3,1 тэрбум төгрөгийг энэ дээр төсвийн тодотголоор нэмж өгөхөөр тусгаж байгаа юм.

Ж.Энхбаяр: - Программд юмуу, машин авах гээд байгаа юмуу?

Ч.Улаан: -Энэ дотор бүх л үйл ажиллагаа байгаа. Бүгдээрээ л байгаа.

З.Энхболд: -Ц.Даваасүрэн дарга аа, би тоо тавьж байж санал хураалгах уу?

Ч.Улаан: -3,1-ээр.

З.Энхболд: -Тэгвэл одоо санал хураах томъёолол ингэж өөрчлөгдөх нь байна шүү.

Аймаг, сум, дүүргийн Иргэдийн төлөөлөгчдийн Хурлын сонгуулийг зохион байгуулахад нэмж шаардагдах 3 тэрбум 100 сая төгрөгийг Сонгуулийн ерөнхий хорооны даргын төсвийн багцад нэмж тусгах.  Санал гаргасан хүмүүсийг уншсан. 

Санал хураалт явагдаж байна.

Санал хураалтад 50 гишүүн оролцож, 28 гишүүн зөвшөөрч, 56,0 хувийн саналаар уг санал дэмжигдэж байна.
Гурав дахь санал хураалт.

3/Зээлийн батлан даалтын сангийн үйл ажиллагааг явуулах зорилгоор тухайн санд  шаардагдах  5.0 тэрбум төгрөгийн хөрөнгийг 2012 оны төсөвт багтаан зохицуулах /санал гаргасан: Улсын Их Хурлын гишүүн Б.Гарамгайбаатар, Х.Болорчулуун, Д.Ганбат, С.Одонтуяа, Л.Энх-Амгалан/. Энэ саналаар санал хураалт явуулъя.

Ж.Энхбаяр гишүүний микрофоныг нээе.

Ж.Энхбаяр: -Төсөвт багтаан зохицуулах гэдэг саналыг юу гэж ойлгох вэ? 5 тэрбум төгрөгийн хөрөнгийг зохицуулах, шаардагдах. Зохицуулна гээд байгаа нь нэмнэ гээд байгаа юмуу, хасна гээд байгаа юмуу?

С.Баярцогт: -Хууль баталсан. Байгаа боломжиндоо хийх юмаа.

Ж.Энхбаяр: -Энэ дээр зарчмын зөрүүтэй.  Би Н.Алтанхуяг Ерөнхий сайдын үгтэй холбож хэлэх гээд байна шүү дээ. Бид инфляцид хөтлөгдөх биш ээ, зохицуулдаг тогтолцоонд шилжинэ. Дотоодын нийт бүтээгдэхүүнд эзлэх төсвийн алдагдлыг 2 хувиас илүүгүй байна гэж үг хэлсэн. Өнөөдөр дотоодын нийт бүтээгдэхүүн 4,9 хувьтай тэнцэж байгаа. Төлөвлөсөн хэмжээнээс 2 пунктээр илүү гарч байгаа. Ингээд төсвийн алдагдлыг янз янзын шинэ статъя гаргаад нэмээд байх нь өөрөө Монгол улсын эдийн засагт хэр таатай нөхцөлийг бүрдүүлж байгаа юм бол? Энэ 5 тэрбум маань аль салбар дээр, аль яаман дээр, ямар зээлийн батлан даалтын сан болж зохицуулагдах, юу хийх гээд байгаа мөнгө вэ?

З.Энхболд: -Асуулт нь ойлгогдож байна. Хариулъя.

Ч.Улаан: -Баярлалаа. Ж.Энхбаяр гишүүний асуултад хариулъя. Энэ оны төсөв дотор бас тодорхой хэмжээний зээл, хүүгийн үйлчилгээнд зориулж Сангийн сайдын төсөв дээр батлагдсан эх үүсвэрүүд байгаа. Тэрний ашиглалтын байдалтай уялдуулаад энэ зээлийн батлан даалтын санд энэ хэмжээний хөрөнгийг байршуулах арга хэмжээ ав гэж ингэж үүрэг авч байгаа юм.
Төсвийн алдагдлын хувьд 4,9 хувь байна. Энийг ээлж дараатайгаар бууруулж, 2 хувьд багтаах бодлого явуулна гэж манай Засгийн газар бодлогоо тодорхойлсон шүү дээ. Одоо яагаад 4,9 байна вэ гэвэл өнөөгийн байж байгаа бодит байдал маань л ийм байна шүү дээ. Ийм л төвшингөөс биднийг эхлэх нөхцөлд байдал үүссэн байна. Тийм учраас бид энэ төвшингөөс цааш нь бууруулаад явах энэ бодлогоо тодорхойлж хэрэгжүүлж байгаа юм. Баярлалаа.

З.Энхболд: -Ц.Даваасүрэн гишүүн тайлбарлая. Дараа нь С.Баярцогт гишүүн.
Ц.Даваасүрэн: -Ямар хэрэгцээтэй эд вэ гэдэг дээр түрүүн би тайлбар хийсэн шүү дээ. Энэ бол банкинд баталгаа гаргаж чаддаггүй, өөрөө бизнес эрхлэх бололцоотой, үйлдвэрлэл, үйлчилгээ эрхлэх бололцоотой тийм иргэд байна. Жижиг аж ахуйн нэгжүүд байна. Тэрний өмнөөс төр ийм сан гаргаж баталгаа хийж өгдөг тогтолцоог шинээр өнгөрсөн хаврын чуулганаар хууль гаргаж хэрэгжүүлж эхэлж байгаа юм.
Ж.Энхбаяр: -Аль яаман дээр байх вэ?

З.Энхболд: -С.Баярцогт гишүүн нэмээд хариулъя. Аль яаман дээр байх юм бэ гэж байна.

С.Баярцогт: -Жижиг, дунд үйлдвэрийн зээлийн, бид нар анх 30 тэрбумаар гаргасан шүү дээ. Тэгсэнд, жижиг, дунд үйлдвэрүүд авч чадахгүй байсан юм. Яагаад гэвэл банкинд барьцаа хөрөнгө нь байхгүй байгаа учраас төр өөрөө тодорхой хэсгийг нь барьцаа хөрөнгө болгож тавья гэдэг хуулийг манай Баярсайхан гишүүн зэрэг санаачилж байгаад бид ноднин баталчихсан шүү дээ. Тэгээд үүнийг ингээд хэрэгжүүлээд явъя гэдэг ийм зохицуулалт хийж байгаа юм.

Төсвийн алдагдлын хувьд ийм шүү дээ. Бид нар Төсвийн тогтвортой байдлын тухай хууль баталсан. 2013 оноос эхлээд төсвийн алдагдал 2 хувиас хэтэрч болохгүй гэдэг хуультай. Эсвэл алдагдалгүй ийм төсөвтэй байна гээд. Үүнийг 2013 оны төсвийг боловсруулах, батлахдаа бид яг энэ зарчмаа бариад л явна. Төсвийн тогтвортой байдлын хуулийн дөрвөн зарчим хэрэгжиж байгаа шүү дээ. Энэ удаад бол дөрвөн зарчим хэрэгжихийн өмнөх, хамгийн сүүлийн оны төсөв. Энэ дээр 2,9 байсныг 4,9 болгоод алдагдлыг нь оруулж ирж байгаа. Тэгэхээр дараа жилийн төсөв дээр л нэлээн зохицуулалт хийх шаардлагатай ийм зүйл болж байгаа гэдгийг хэлэх гэсэн юм. Баярлалаа.
З.Энхболд: -Одоо санал хураалтаа явуулъя.
Санал хураалт явагдаж байна. Зээлийн батлан даалтын санг 5 тэрбум төгрөгөөр багтаан зохицуулах.
Санал хураалтад 51 гишүүн оролцож, 38 гишүүн зөвшөөрч, 74,5 хувийн саналаар уг гуравдугаар санал дэмжигдлээ.

Дөрөвдүгээр санал.

4/Санхүүгийн зохицуулах хорооны урсгал зардлыг 98.9 сая төгрөгөөр нэмэгдүүлж, Монгол Улсын Засгийн газар, Азийн хөгжлийн банк хооронд байгуулсан “JFPR9152-MON” төслийн үйл ажиллагааны зардалд 30.6 сая төгрөгийг төсөлд шинээр нэмж тусгах /санал гаргасан: Улсын Их Хурлын гишүүн Б.Гарамгайбаатар, Х.Болорчулуун, Д.Ганбат, С.Одонтуяа, Л.Энх-Амгалан/. Энэ саналаар санал хураалт явуулъя. 

Ж.Энхбаяр: -Дарга аа, асууя.

З.Энхболд: -Санал хураалтын дараа асууя. Кнопоо дарчих.

Санал хураалтад 50 гишүүн оролцож, 35 гишүүн зөвшөөрч, 70,0 хувийн саналаар уг санал батлагдаж байна. Ж.Энхбаяр гишүүн асууя.

Ж.Энхбаяр: -Ерөнхийдөө нэмэгдэж байгаа урсгал зардалтай холбоотой асуултууд гарч ирээд байна. Дахиад л Ерөнхий сайд Н.Алтанхуяг Засгийн газар шинээр бүрдүүлэхэд зардал, орон тоо нэмэгдэхгүй, урсгал зардал нэмэгдэхгүй гэж амлалт өгсөн шүү дээ. Бүх ард түмэн сонссон. Өнөөдөр энэ төслүүдийг харахад урсгал зардал, ялангуяа Засгийн газрын зардал нэмэгдээд байгаа юм. Шадар сайдын зардал 229 саяар, Гадаад харилцааны сайд 3,2 тэрбумаар, Хууль зүйн сайд 676,3 саяар нэмэгдээд байгаа юм.
Мөн энэ тодотголд чинь Засгийн газрын бүтэц, шинээр бий болгох дэд сайд, төрийн нарийн бичгийн дарга, яаманд нэмэгдэж байгаа газар, хэлтсийн орон тоо ерөөсөө тусаагүй байгаа юм. Тэгэхээр Засгийн газрын зардал өөрөө бүрэн тусаж чадаагүй. Энэ Байнгын хорооны саналууд дээр бусад зардлууд дутуу хаягдчихсан, яаж санхүүжих вэ? Эх үүсвэр харагдахгүй байна. Тэрийг тайлбарлаж өгөөч.

З.Энхболд: -Ц.Даваасүрэн дарга хариулах уу?

Ц.Даваасүрэн: -Засгийн газрын оруулж ирж байгаа, жишээлбэл, сая яамдын бүтцийн өөрчлөлттэй холбогдолтойгоор оруулж ирж байгаа энэ төсөв дотор өсөж байгаа яамд бий. Жишээлбэл, Гадаад харилцаа 3,2 тэрбум төгрөг; Эдийн засгийн яам шинээр байгуулагдаж байгаатай холбогдуулаад 2,3; Улсын бүртгэлийн газарт харин бичиг хэргийн зардлыг нь 70 саяар бууруулж орж ирж байгаа. Цагдаагийн ерөнхий газрынхыг 150 сая төгрөгөөр  нэлээн бууруулж байгаа. Шүүхийн шинжилгээний үндэсний хүрээлэнг 50 сая, Батлан хамгаалахыг 4 тэрбум гэх мэтээр. Ер нь би хийх ажилтайгаа уялдуулж төлөвлөж оруулж ирж бай гэж ингэж ярьж байгаа. Бид мөн ажлын хэсэг гаргаж ингэж ажилласан. Ажлын хэсэг дээр ч гэсэн эдгээрийг нарийвчилж нэлээн ярьсан байгаа.

Энэ хураагдаж байгаа асуудалтай холбогдолтойгоор энэ бол техникийн шалтгааны учраас хаягдчихсан байсан юм билээ. Тийм учраас сүүлийн гурван сарынхаа цалинг авч чадахгүй нөхцөл байдал үүссэн байгаа учраас ганцхан энэ саналыг Байнгын хорооны санал хураалтаар дэмжсэн байгаа. Бусад зардлыг санхүүжүүлэх талаар Ч.Улаан сайд хариулъя.
З.Энхболд: -Ч.Улаан сайдын микрофоныг нээе.
Ч.Улаан: -Ер нь яг энэ тохиолдол бол их тодорхой, бодитой шалтгаантай учраас ингээд дэмжлэг авч орж ирсэн. Нийт дүнгээрээ Засгийн газрын, ялангуяа удирдлагын зардал бол буурах ийм зарчмыг бид барьж ажиллаж байгаа. Энэ жил гэхэд бүтцийн өөрчлөлт, зохицуулалтын улмаас нэлээдгүй ийм орон тоо хэмнэгдэх ийм урьдчилсан тооцоо байгаа. Одоо яамдуудын бүтцийн өөрчлөлтийн асуудал үндсэндээ цэгцэрч байна. Залгуулаад агентлагуудын бүтцийн өөрчлөлтийн асуудлыг бид нар үргэлжлүүлэн хийнэ. Тэгээд агентлаг, яамны дүнгээр нь авч үзэж, энэ хэмнэлтийн дүн гарна. Орон тоогоор бодитой буурсан дүн төсвийн тодотгол дээр харагдаж байгаа. Зардлынх нь хувьд аваад үзвэл бүтцийн өөрчлөлт хийхтэй холбоотой нэмэгдэл зардлууд гардаг учраас зардлын дүнгээрээ ингэж байгууллага тус бүрээрээ ялгарч харагдахгүй байгаа. Ирэх оноос энэ бүтцийн өөрчлөлт жинхэнэ хэмжээгээрээ орон тооны хувьд ч, зардлын хувьд ч хэмнэлт нь тодорхой харагдаад явна. Дүнгээрээ өсөхгүй. Энэ зарчим хатуу баригдаж байгаа. Баярлалаа.
З.Энхболд: -Байнгын хорооны дэмжсэн 5 дугаар санал. 

5/Эзэн богд Чингис хааны мэндэлсний 850 жилийн ойг тэмдэглэн өнгөрүүлэхэд  шаардагдах хөрөнгийг төсөлд нэмж тусгах /санал гаргасан: Улсын Их Хурлын гишүүн Д.Ганбат/.
Кнопуудаа дарчих. Ж.Батсуурь гишүүнээр асуулт тасаллаа.

Ж.Батсуурь гишүүн асууя.

Ж.Батсуурь: -Баярлалаа. Ер нь манай экспортын гол бүтээгдэхүүний үнэ ханш борлуулалтад нэлээд хэмжээгээр нөлөөлж байгаа. Төсвийн тодотголын илтгэл дээр Ерөнхий сайд маань бас 30 гаруй сая тонн нүүрс экспортлох ёстой. Гэтэл өнөөдөр дөнгөж 10-аад сая тонныг экспортлоод, цаашид бас экспортлох боломжгүй болох хандлага байна гээд төсвийн орлогын хүндрэлийн талаар бодитой зүйлүүдийг нэлээд ярьсан. 
Чингис хааны хөшөө маань газар сайгүй л зөндөө байгаа шүү дээ. Заавал энэ арга хэмжээнд тийм том хөшөө. Ер нь энэ ямар хэмжээний хөрөнгөөр чухам юу хийх гээд байгаа юм бэ? Үүний задаргаа тодорхой ойлголт өгөөч ээ гэж хүсмээр байна. Энэ төсвийн тодотгол маань би ойлгохдоо энэ оны төсвийн орлогын болзошгүй хүндрэл, энэ нөхцөл байдал, татварын орлого бүрдэхгүй байгаатай холбогдуулж, хэмнэлтийн горим буюу цаашид дараа, дараагийн он жилүүдэд бас төсвийн хүндрэл бэрхшээл гарахгүй гэх газаргүй. Тэгэхээр хямралаас урьдчилан сэргийлэх энэ тал руугаа ихээхэн явах шаардлагатай гэж ойлгоод байгаа юм. Ингээд хараад байхад зардал нэмэгдүүлнэ, тийм ч ой, тийм ч арга хэмжээнд мөнгө гэсэн ийм л асуудал удаа дараа гарч ирээд байх юм. Үүнийг юу гэж ойлгох вэ гэсэн ийм асуулт байна.

З.Энхболд: -Санал гаргасан гишүүн Д.Ганбат хариулах уу? Дотор нь юу байгаа, хэдэн төгрөг байгаа талаар. Байнгын хороон дээр яагаад дэмжигдсэн талаар Ц.Даваасүрэн гишүүн бас нэмээд хариулъя. Д.Ганбат гишүүний микрофоныг нээе.
Д.Ганбат: -Бүтэн жилээр тэмдэглэх юм билээ. Чингис хаан маань мянганы хүн. Монголчуудын маань энд, тэнд ганц нүүрийг нь тахалж байгаа хүн. Энэ дээр бид нар ингэж болохгүй. Үүнээс гадна 850 жил ганц л удаа болно. Өмнөх хамтарсан Засгийн газар бол үүнийг оруулж ирээд 2,7 тэрбумаар батлаад ингээд явж байсан юм билээ. Үүнийг би бас 850 жил бол эргээд Чингис хаан маань дахиад 850 жил байхгүй. Ийм учраас монголчууд бид үүнийг тэмдэглэх хэрэгтэй. Үүнийг тэмдэглэхдээ их олон арга хэмжээ тавьчихсан юм билээ. Ер нь өөрийгөө монгол хүн гэж үздэг хүн болгон, ер нь дэлхий дээр монголчууд бид 10 саяулаа байна. Энд голомт нь болсон 3 сая орчим хүн байгаа. Үүнийг бид бүхэн л ингэж ач холбогдол өгөхгүй бол болохгүй. Тэгэхгүй бол бид бүхэн архин дээрээ наагаад, иймэрхүү байдлаар явж болохгүй гэсэн бодлын үүднээс энийг хэлсэн юм.  

Ж.Энхбаяр: -Тоо нь?

Д.Ганбат: -2,7 тэрбум төгрөг. Таны барьсан Засгийн газрын үед оруулж ирсэн юм билээ. Тэрүүгээр нь явж байгаа.
З.Энхболд: -Ц.Даваасүрэн гишүүн нэмэх үү? Ц.Даваасүрэн гишүүн нэмж хариулъя. Тооны тухай асуугаад байна.
Ц.Даваасүрэн: -Энэ саналыг Байнгын хороон дээр дэмжихдээ гол нь Монгол улсаа дэлхий дахинд ойлгуулж таниулахтай холбогдолтой юм. Жишээлбэл, сая дэлхийн мисс Ордос хотод болж байна. Тэгэхэд дэлхий юу гэж харж байна вэ гэхээр Монгол гэдэг чинь Өвөрмонгол байна гэж хараад байна шүү дээ. Тэгээд тэнд нь Чингисийн онгон гээд. Бид чинь Чингис монгол гэдгээ баталгаажуулж явахгүй бол болохгүй шүү дээ. Тэр агуулгаар л бид нар ганц брэнд болсон.

Гадныхнаас асуухад тэгдэг шүү дээ. Монгол гэхээр бодож байснаа “аан, Чингис” гэж. Сүүлийн үед бокс гээд Африкууд дуугараад байдаг болчихсон байсан. Спорт бас таниулдаг юм байна. Тэгэхээр Монгол орныг таниулдаг гэдэг агуулгаар энэ ойг далимдуулаад томоохон арга хэмжээнүүдийг зохион байгуулахаар төлөвлөсөн юм билээ. Тэгэхдээ бид жишээлбэл, энд ингэж байгаа юм. Эзэн богд Чингис хаан Тэмүүжин мэндэлсний 850 жилийн ой Монгол үндэсний их ёслолын нээлт 700 сая гээд тавьчихсан байгаа юм. Энийг болохгүй гэж байгаа юм. Тэгээд юу гэсэн чиглэл өгсөн бэ гэхээр энэ 2,7 биш юм. 1,5 тэрбумд багтааж дахин хянаарай. Зарим нээлт гэдэг юмуу, яг үлдчих тийм зардлуудаа хумиа гэсэн ийм чиглэл өгөөд 1,5 тэрбумд багтаа гэсэн энэ саналыг оруулж ирж байгаа юм.
З.Энхболд: -Би тоотой хураах уу, тоогүй хураах уу?

Асууя гэж байгаа бол кнопоо дар. Гишүүд асуулт асууя. Н.Энхболд, Д.Оюунхорол гишүүнээр тасалъя.

Н.Энхболд гишүүн асуулт асууя.

Н.Энхболд: -Тодорхой асуудлууд дээр биш, Байнгын хороон дээр тоо яригдаагүй мөртлөө энд орж ирээд тоо яриад байгаа нь манай дэгтэй, хуралдааны асуудал хэлэлцүүлэх дэгтэй хэр нийцэж байна вэ? Хууль зөрчөөд байгаа юм биш үү? Байнгын хорооноос яг тоотой ямар арга хэмжээнд хэдэн төгрөг гэсэн тоотой л орж ирэх ёстой шүү  дээ. Бид нар түүгээр нь санал хураах ёстой. Түүнээс биш, тоогүй орж ирчихээд, энд ярьж байгаад хаа нэг газраас тоо хэлэхээр тэрийг нь санал хураалгаад байж болохгүй шүү дээ. Угаасаа тийм дэгээр бид нар 20-иод жил явж ирсэн мөртлөө одоо ингээд шууд эндээс тоо нэмээд, яригдаад хураагдаад яваад байх юм.

Би санаж байна. Хурал удирдаж байх үед яг л Байнгын хорооноос орж ирсэн томъёоллоор хураагаад дэмжээд явж байсан болохоос, тэр томъёоллыг энд өөрчлөөд тэгээд хурааж байсан тохиолдол байхгүй. Тэр ч байтугай тэгэх гэж оролдсон тохиолдолд танхимаас эсэргүүцэл гараад тийм юм байхгүй, яг Байнгын хорооноос орж ирснээрээ л хураана. Өөрөөр хураахгүй гээд болиулж байсан хэд хэдэн удааг би санаж байна. З.Энхболд дарга аа, ингэж явж болохгүй байх аа. Шаардлагатай бол үүнийг Байнгын хороогоор дахиж хэлэлцэж байж, задаргаа юмаа харж байж, тоогоо тавьж байж, тэгж оруулж ирж хураах ёстой шүү дээ.

Гурав дахь хэлэлцүүлгээр харамсалтай нь тийм юм болдоггүй юм л даа. Зүгээр тоонуудаа уншаад батлаад, батлаад явчихдаг шүү дээ. Тэнд хэлэлцүүлэг юу ч байхгүй. Дэг жаахан, арай ингэж болохгүй байх аа.

З.Энхболд: -Ингэе. Байнгын хороон дээр би өчигдөр суусан юм. Эд нар 2,7 байна, дотор нь тийм юм байна, их ч байна, бага ч байна, ихэсгэе, багасгая гээд тодорхой тоон дээр тохирч чадаагүй юм билээ. Одоо бид нар энэ дээр санал хураахын өмнө Байнгын хороо гарч хуралдаад яг хэдэн төгрөгөөр юу хийх гээд байгаагаа оруулж ирэхгүй бол гуравдугаар хэлэлцүүлэг дээр энэ чинь ойччих гээд байгаа юм. Б.Бат-Эрдэнэ гишүүний санал бас байгаа. Дотор нь тийм байх ёстой гээд өглөө яриад байсан. Тэгэхээр одоо Байнгын хороог яг энэ 5 дугаар саналаараа хэдэн төгрөг, юу хийх гэж байгаагаа тодорхой болгоод оруулаад ирэхээр чуулганаа үргэлжлүүлээд явъя.

С.Баярцогт: -Тэгэх хэрэггүй.

З.Энхболд: -Сангийн сайд Н.Энхболд гишүүний асуултад хариулъя.

Ч.Улаан: -Баярлалаа. Энэ төсвийн асуудлаар Байнгын хороон дээр ажлын хэсэг гарч ажилласан юм. Ажлын хэсэг дээр ярьж байгаад Байнгын хороонд дүгнэлтээ оруулахдаа 2,7 тэрбумыг хянаад 1,5 болгох бололцоо ийм байна. Энийг дахиж нарийвчил гэж үүрэг өгсөн юм. Ярихдаа 1,5-ыг Байнгын хороон дээр ярьсан шүү. Тэгээд яг хуралдаан дээр үүнийг нягтлаарай гэсэн. Бид өчигдөр орой суугаад, тооцоод, нягтлаад 1,5 нь нотлогдож байна. Тийм учраас энийг нь хүлээж авъя гээд 1,5; 3,1; Их Хурлын 1,2 байгаа. Энэ гурвыг бид нар орой тооцоогоо нягтлаад ингээд энэ орж байгаа санал нь зөв байна. Үүгээр нь авъя гэж орж байгаа учраас одоо Байнгын хороо тоогоо тавьж батлуулъя гэсэн ийм л юм болсон юм. Тийм учраас энэ бол Байнгын хороон дээр үндэслэл, тооцоо нь яригдчихсан асуудал.
З.Энхболд: -Ц.Даваасүрэн гишүүн.

Ц.Даваасүрэн: -Энэ дээр ганцхан саяын хэлээд байгаа Чингис хааны арга хэмжээний зардал ч бас биш юм. Цэцэрлэгийн хүүхдийн хоолны зардлыг бас хураасан. Бас тоогүй  санал орж ирсэн. Бид үүнийг тоотой болгоод одоо хураая. Дэмжлээ. Тоотоо болгоод оруулж ир гээд протоколд тэмдэглээд үлдээчихсэн байгаа. Мөн архи, спиртийн онцгой албан татварыг нэмэгдүүлэх санал дэмжигдсэн. Үүнийг нэмэгдүүлэх гэдгээр хурааж болохгүй. Тодорхой тоо тавьж хураалгах ёстой байсан учраас, энэ тоог нь нягталъя. Бид энэ саналыг дэмжлээ гээд бас дараа нь хураагдах цэцэрлэгийн хүүхдийн хоолны зардал, мөн архинд ногдуулах онцгой албан татварын асуудал бас тоо байгаа. Тийм учраас би дэгээр ямар байна вэ? Уг нь бид протоколд тэмдэглэсэн байгаа. Энийг чуулганд оруулж ирэхэд тоо оруулж ир гэдэг ийм чиглэлийг өгчихсөн байгаа юм.
З.Энхболд: -Д.Оюунхорол гишүүнээс өмнө, хариулт өгөх гээд байна. Р.Гончигдорж гишүүн хариулаадах даа.
Р.Гончигдорж: -Ер нь төсөв гэдэг бол бодлогын мөнгөөр илэрхийлэгдсэн илэрхийлэл гээд манай нэг гишүүн оновчтой хэлсэн. Улсын Их Хурлын гишүүд энэ тооцоог нь хийгээд тоог нь гаргаж өгөх юмуу? Үгүй шүү дээ. Улсын Их Хурал энэ арга хэмжээг явуулах нь зүйтэй. Энэ арга хэмжээнээс санхүүжилтийг төсөвт нэмье, энэ арга хэмжээг явуулах ёстой. Үүний тоог нь төсөвт нэмье. Ямар тоо гарахыг  тэрийг нь тоолдог, тооцдог тэр хүмүүс нь гаргаж ирээд оруулж ирэх хэрэгтэй шүү дээ. Жишээлбэл, би тийм арга хэмжээ хийх нь зүйтэй байна гэж хэлнэ. Яаж санхүүжиж, хэдэн мөнгө гарахыг би яаж мэддэг юм бэ? Улсын Их Хурлын тогтоодог бодлого энэ шүү дээ. Тэрний төлөө Сангийн яам нь байж байна. Тэгдэггүй бол Их Хурлын гишүүд тоо гаргаж ирчихээд тоо бодоод, тоогоо тавиад. Тэгж яривал би тоонд арай илүү байх. Гэхдээ би тэгж чадахгүй. Тийм учраас ингэж гаргах нь зөв шүү дээ, Их Хурлын дарга аа.
З.Энхболд: -Д.Оюунхорол гишүүн нэмээд асуучих. Хэлэлцэж байгаа асуудалтай холбоотойгоор.

Д.Оюунхорол: -Би яг энэ асуудалтай холбоотой. Р.Гончигдорж гишүүн ээ, би бас таныг их гайхаж байна. Улсын Их Хурлын төсөв өөрөө тоо хэлэлцээд баталдаг хууль шүү дээ. Та өнөөдөр тоогүй, задгай, ер нь бүх объектын жагсаалтыг бичиж байгаад ингээд ярьчих юм шиг. Эсвэл үйл ажиллагааны зардал нэр тавьж байгаад, тэгээд мөнгийг нь та нар бодоорой гээд тавих. Хэзээ ч бид нар тэгж төсөв баталж байгаагүй.

Улсын Их Хурлын дэгийн тухай хуулиар бол Р.Гончигдорж гишүүн ээ, бид өнөөдөр Байнгын хороон дээр санал хураагаад саяын Д.Ганбат гэдэг гишүүн өөрөө тайлбарлаж байна шүү дээ. Бид 2,7 тэрбум төгрөгөөр төсөв гээд Байнгын хороогоор дэмжүүлээд санал хураагаад ороод ирчихсэн байна гээд. Үүнийг нь л бид хэлэлцэх ёстой шүү дээ. Яагаад өнөөдөр Ч.Улаан гишүүн тэнд тоогүй, бид протоколоор 1,5 болго гэсэн юм, тийм учраас ингэнэ гээд. Үгүй шүү дээ. Өнөөдөр Улсын Их Хурлын гишүүдэд тараагаад өгчихсөн байгаа зарчмын зөрүүтэй саналын томъёолол дээр чинь 2,7 тэрбум төгрөгөөр энэ арга хэмжээг санхүүжүүл гэсэн заалт ороод ирчихсэн байна шүү дээ. Энэ цаас чинь өөрөө материал мөн биз дээ? Бид нарт тарааж өгсөн материал нь?

С.Баярцогт: -Байнгын хороон дээр тодорхой тоотой орж ирсэн. Юу асуугаад байгаа юм бэ?

Д.Оюунхорол: -Харин тийм, тодорхой тоогоо тавьчихаад л оруулж ирэх ёстой шүү дээ. Тоо тавьдаггүй батална гэдэг бол Р.Гончигдорж гишүүн ээ, хэзээ ч бид нар урьд нь Их Хурлын хэлэлцүүлэг явж байхад ийм юм ярьж байгаагүй шүү дээ.

З.Энхболд: -Р.Гончигдорж гишүүн.

Д.Оюунхорол: -Тэгвэл бид нар ингэж болох юм байна шүү дээ. Завхан аймгийн хасагдсан төсвийг нэмэгдүүлье гэдэг санал хураалтыг явуулаад, тэгээд тэрийгээ оруулж ирэх ёстой гэсэн тийм юм та яриад байна шүү дээ.

З.Энхболд: -Д.Оюунхорол гишүүний асуултад Р.Гончигдорж гишүүн хариулъя.

Р.Гончигдорж: -Ер нь ойлголцох хэрэгтэй шүү дээ. Бид нар шинэ гишүүд ч байна, хуучин гишүүд ч байж байна. Хуучин буруу жишиг тогтсон байж магадгүй. Тэр сумын тэрэнд төдөн хүүхдийн сургууль, төдөн сая төгрөг гэж оруулж ирээд. Тэгээд Сангийн яамныхан, барилга зураг нь байхгүй, цээж тоо байж байдаг. Заримдаа тэр нь дутдаг, заримдаа илүү гардаг ийм дутагдлууд байсан шүү дээ. Миний хэлж байгаа санаа юу вэ гэхээр бас тийм ерөнхий биш байна. Энэ чинь тодорхой арга хэмжээ байгаа шүү дээ. Энэ тодорхой арга хэмжээг хэрэгжүүлье. Тоог нь эд нар тогтоолоо, тогтоосон тоогоо өнөөдөр хураалгахаар оруулж ирж байна. Ингэж л явах ёстой биз дээ? Яагаад гэвэл өмнө нь төсвийн тодотгол оруулж ирэхдээ ийм арга хэмжээг явуулна гэж бодоогүй байсан. Гишүүд бодлогын хувьд энэ арга хэмжээг ингэж санхүүжүүлнэ гээд ороод ирлээ. Санхүүжилт нь хэд байх вэ гэдгийг нь мэргэжлийн итгэмжлэгдсэн хүмүүс нь гаргаад тэр тоог нь оруулж ирээд өнөөдөр батлуулж байна шүү дээ. Тэгээд боллоо шүү дээ. Тоогүй юм батлах гээгүй байна шүү дээ. Тоог нь бид тодорхойлж байдгийг болих нь зөв шүү. Тэрнээс болж ер нь төсөв гэдэг бол дараа нь их буруу, төсөвлөгдөөгүй төсөв дээр Их Хурлын гаргасан саналууд дотор  тийм зүйлүүд зөндөө гардаг. Дараа нь тэр нь маш их бэрхшээл учирдаг. Үүнийг бид давтах ёсгүй шүү. Тийм учраас Их Хурлын гишүүд ерөнхийдөө тодорхой, зүгээр нэг Завханы төсвийг нэмэгдүүлэх биш, Завхан аймагт 10 жилийн сургууль нэгийг нэмж барих ёстой гэдгийг гаргаж ирэнгүүт, тэр 10 жилийн сургуулийн төсөв, төлөвлөгөө, бүх юмыг нь нарийн тооцож чаддаг газар нь тооцоод мөнгийг нь оруулж ирэхээс, Их Хурлын гишүүн толгойноосоо тоо тавьж болдоггүй л байхгүй юу.

Д.Оюунхорол: -Та л тэгж явсан байх.

Р.Гончигдорж: -Би л тэгж явж байсан. Та нар магадгүй дур дураараа тоо тавьдаг, Малжуулах хөтөлбөрт гээд дураараа тоо тавьж ирсэн л байх. Тэгэхээ одоо больё.
З.Энхболд: -Байнгын хорооны даргын саналыг сонсъё. Ц.Даваасүрэн гишүүн.

Ц.Даваасүрэн: -Дэгээрээ ийм л юм билээ. Хэдүүлээ энэ дээр ойлголцоод явчихад болох юм. Гурав, дөрөв дэх дээр яг тоо ярихаас өөр аргагүй юм байна. Хоёрдугаар хэлэлцүүлэг дээр Байнгын хороон дээр бид нар хэлэлцээд тодорхой арга хэмжээнийхээ чиглэлийг өгөх ёстой юм байна. Үүнийг бид дэмжлээ гээд. Тэгэнгүүт эд нар тооцоогоо оруулж ирээд явах ёстой юм билээ. Харин гурав, дөрвөөс хойш энэ нь хөдлөхгүй учраас энэ дээр шүүмжлэлтэй хандах юм юу байна вэ гэвэл сая тоогоо тараахдаа энэ тоогоо тараах ёстой байсан байх. Тэр нь амжаагүй юм бол байна. Гэхдээ энэ дээр жишээлбэл, шууд тоо оруулаад яриад явахад буруудах юм байхгүй юм билээ. Тараахыг хоцроосон асуудал байна.

Д.Оюунхорол: -Тоогүй санал хураалгаад байгаа талаар ярьж байна.

Ц.Даваасүрэн. –Харин тэгээд тоотой санал хураалгах гээд тоо хэлээд байна л даа.
З.Энхболд: -Тамгын газрын хуулийнхнаас хэн байна вэ?
Хоёрдугаар хэлэлцүүлэг дээр тоогүй санал хурааж болох юмуу, болохгүй юмуу? Би хуулийнхнаас асууж байна. Битгий орлиод бай. Тэр хүн хэлээдэх дээ. Тамгын газраас асуугаадахъя. Болохгүй бол болохгүй шүү дээ. Байнгын хороогоо дахин хуралдуулъя.

Б.Балган: -Хуулийн хэлтсийн Балган байна. Түрүүн бид нар яг энүүгээр хураачихсан л даа. Хоёрдугаар санал дээр сонгуульд шаардагдах санал хэд юм бэ гэхээр тооцоогоо хийгээд ирсэн.

З.Энхболд: -Үгүй ээ, чи болно, болохгүй гээд л нэг юм хэлээдэх.

Б.Балган: -Явчихсан уже прицедент байгаа учраас ингэж явахаас өөр арга байхгүй.
З.Энхболд: -Биш ээ, хоёрдугаар хэлэлцүүлэг дээр тоогүй, бодлогын санал гаргаад, гуравдугаар хэлэлцүүлэг дээр тоог нь тавиад оруулж ирж болдог юмуу, болохгүй юмуу?

Б.Балган: -Тэгж болно.

З.Энхболд: -Болно?

Б.Балган: -Одоо Чингис хааных дээр бол.

З.Энхболд: -Биш ээ, тухайн асуудал дээр биш. Одоо Улсын Их Хурлын гишүүд бодлогоо гаргах гээд байна шүү дээ. Д.Ганбат гишүүн Чингис хааны 850 жилийн ойд санал гаргасан байна. Тоогүй санал. Л.Эрдэнэчимэг, Г.Уянга гишүүн хоёр цэцэрлэгийн хүүхдийн хоолны мөнгийг нэмэгдүүлье, 50-иас доошгүй хувиар нэмэгдүүлье гэсэн байна. Төсвийн байнгын хорооны ажлын хэсэг архинд ногдуулах онцгой албан татварыг нэмэгдүүлэх гээд тоогүй санал байна л даа. Энэ бодлогыг Байнгын хороо гаргаад, чуулган дэмжээд гарвал гуравдугаар хэлэлцүүлэг дээр тодорхой тоонуудаа тавиад оруулж ирж. Тоо тавингуут бодогдоно шүү дээ. Баланслахын тулд. Ингэж болж байна уу, болохгүй байна уу гэж асуугаад байна.

Б.Балган: -Ингэж явахаас өөр арга байхгүй л дээ. Энэ дээр.

З.Энхболд: -Ингэж явж болох юмуу?

С.Энхцэцэг: -Хуулийн хэлтсийн зөвлөх. Их Хурлын дэгийн тухай хуулийн 25-ын 9-ийн 3-т гурав дахь хэлэлцүүлгээр Төсвийн байнгын хороо нэгдсэн хуралдааны хоёр дахь хэлэлцүүлгээр олонхийн дэмжлэг авсан саналыг төсвийн төсөлд нэмж тусган, төслийн эцсийн хувилбарыг танилцуулгын хамтаар нэгдсэн хуралдаанд оруулна.

З.Энхболд: -Одоо асуулт байхгүй. Энэ хүндрэлээс яаж гарах вэ гэдэг тодорхой горимын саналуудыг сонсъё.
Н.Энхболд гишүүн, дараа нь С.Баярцогт гишүүн.

Н.Энхболд: -Нэгдүгээрт, бид нар 22 жил Улсын Их Хурлаар улсын төсөв хэлэлцэхдээ шат болгонд нь тоотой. Тэр тоонуудаа хооронд нь нэмж, хасаад, тэрнээсээ үүдээд эдийн засгийн макро үзүүлэлтүүдээ бүгдийг нь гаргаад хоорондоо харьцуулаад явж ирсэн. Тэргүйгээр явах бололцоо байхгүй. Төсөв бол өөрөө дандаа тоо, дандаа судалгаа. Би тоогүй зүгээр санал оруулаад, тэр тусмаа хоёр дахь шатны хэлэлцүүлэг дээр явна гэсэн санал гараад, үнэхээр гайхаж байна. Урьд өмнө нь бид 22 жил төсвийг дандаа буруу хэлэлцэж, буруу явж ирсэн юм байна. Хамгийн наад зах нь энэ. 

Ер нь нарийн яривал яг Байнгын хорооноос орж ирсэн томъёоллоор л бид нар санал хураах ёстой. Энэ дээр тоонууд байхгүй байна, тоотой хураалгах ёстой гэдэг дээр нь бүгдээрээ санал нэгдэж байх шиг байна. Бид цаашдаа ингэж явж болохгүй. Одоо энэ жишгээ. 

Би ажил саатуулъя гэж байгаа юм биш, Их Хурлын ажил зөв явах ёстой. Тоогүйгээр төсөв ярина гэж хэзээ ч байхгүй. Гараад л тоонуудаа тавиад, эргээд томъёолоод оруулаад ир л дээ. Эсэргүүцэж байгаа юм байхгүй шүү дээ. Ганцхан Их Хурлын ажил зөв л явах ёстой. Тэгж л бодож байна. Тэгэхгүй гэвэл энэнээс хойш төсвийг тоотой ярих ерөөсөө хэрэггүй. Энд төмөр зам барина, дэмжих үү, дэмье. Хэдэн төгрөгийг нь Сангийн яам юмуу, мэргэжлийн байгууллага нь тооцоод ороод ирье. Тооцоод ороод ирдэг, нөгөө томъёоллууд, макро үзүүлэлтүүд маань зөрчихвөл яах вэ? Засгийн газрын тавьж байгаа зорилгоор зөрчихвөл яах вэ? Төсвийн алдагдал дотоодын нийт бүтээгдэхүүнээс төдөөс хэтрүүлэхгүй байна гээд зорилгоо тавьдаг биз дээ? Энэ чинь Их Хурлаас тавьдаг зорилго шүү дээ. Их Хурал гаргаад. Гэтэл тоогүй баахан явж байгаад, тэнд нэг цэцэрлэг барина, энд нэг хөшөө барина, мэргэжлийн хүмүүс нь тооцоод ир гэчихээд нөгөө нь төсвийн алдагдлаасаа хамаагүй их болчихсон юмуу, эсвэл бусад макро үзүүлэлтүүд нь зөрөөд ороод ирвэл Их Хурал яах вэ? Яахав, угаасаа тоогүй явчихсан юм чинь бид үүгээрээ л явъя гэж ярьдаггүй биз дээ? Болохгүй шүү дээ, цаад утгаараа. Ажил зөв яваасай гэж л манай үг хэлж байгаа хүмүүс хэлж байна гэж ойлгож байна. Энэ дээрээ тоогоо тавиад л эргээд ороод ирнэ биз дээ.

З.Энхболд: -С.Баярцогт. Дараа нь Д.Эрдэнэбат.
С.Баярцогт: -Сая Н.Энхболд гишүүний хэлээд байгааг ерөөсөө эсэргүүцээгүй шүү дээ. Энэ дотор ийм л юм болсон шүү дээ. Нэгдүгээр хэлэлцүүлгээр хүмүүс асуултаа асуугаад саналаа хэлээд дуусчихдаг. Хоёрдугаар хэлэлцүүлгээр бүх Байнгын  хороон дээр гишүүд өөрсдийнхөө саналыг, өөрсдийнхөө ойролцоогоор тооцож байгаа тоотойгоо саналаа гаргаад хураалгачихдаг.

Төсвийн байнгын хороон дээр 1, 2, 5, 6, 11 дүгээр саналууд бүгдээрээ тоотой орж ирсэн. Гэхдээ энэ тоонуудыг нь бид юу гэж ярьсан бэ гэхээр та нар тооцоо судалгааг нь дор дор нь санал гаргаад хийчихсэн учраас энийг нь Улсын Их Хурлын чуулган дээр орж ирэхдээ Сангийн яамныхан нягтлаад тэр тоонуудыг нь хэлээд яв, тэгээд саналыг нь хураачихъя гэдэг протоколтойгоор орж ирсэн байхгүй юу. Тэрнээс тоогүй санал хураалгах гээд байгаа юм ерөөсөө байхгүй шүү дээ. 

Үүний дараа гуравдугаар хэлэлцүүлгийн онцлог юу вэ гэхээр  тоогоор тавигдаад нэмж, хасагдаж байгаа саналууд чинь хөдөлгөөн орно шүү дээ. Тэрийг нь бүгдийг нягтлаад оруулж ир гэдэг ийм л санал байхгүй юу. Тэгээд сая бид яасан бэ? Хоёрдугаар саналыг хураагаад, хоёрдугаар санал дээрээ ажлын хэсэгт өгсөн үүргийн дагуу тоог нь хэд гэсэн бэ гэж хэлээд, сая Байнгын  хорооны дарга төд гэж хэлээд, Байнгын хорооны даргын хэлснээр аваад явж байгаа юм. Энэ дээр ямар ч зөрчилтэй зүйл байхгүй. Тэнгэрээс огт тоогүй санал ярьсан зүйл ерөөсөө байхгүй. Цэвэр ойлголцлын асуудал.
Түрүүн Байнгын хорооны дарга хэлж байна шүү дээ. Энэ тоогүй хэдэн саналуудыг түрүүлээд тараачихжээ. Энэ тоог нь тавьж тараах байсан юм. Ажлын хэсэгтээ тийм үүрэг өгчихсөн байхгүй юу. Тэрнээс техникийн асуудал байхгүй юу, Энхболд дарга аа.

Хоёрдугаар асуудал бол, Төсвийн байнгын хорооны хоёрдугаар хэлэлцүүлэг яваад бүх санал нь хураагдаад дуусчихсан байхад Төсвийн байнгын хорооны хоёрдугаар хэлэлцүүлгийг Байнгын хороон дээр дахиж хийж болохгүй. Энэ бол өөр асуудал. Одоо та ийм болгож байна шүү дээ. Төсвийн байнгын хорооны  хоёрдугаар хэлэлцүүлгийг хоёр удаа явуул гэж болохгүй. Тийм юм байхгүй. Дүгнэлт гараад энэ нь ороод явчихсан. Энэ дээр харин ажлын хэсэг чинь саяын зургаан заалт дээр гаргаж ирсэн тоонуудыг нь нягтал гэсэн. Бүгдээрээ тоотой санал байсан гэж хэлж байгаа юм. Ийм маягаар л явдаг шүү дээ.

З.Энхболд: -Д.Эрдэнэбат гишүүний горимын саналыг сонсъё.
С.Баярцогт: -Тэгээд, эхний хийсэн хоёрдугаар хэлэлцүүлгээ хүчингүй болгох юмуу?

Д.Эрдэнэбат: -С.Баярцогт гишүүн ээ, орхичихъё. Хэдүүлээ болно, болохгүй гээд хүссэн, хүсэхгүй гээд яриад байвал явахгүй шүү дээ. Уг нь ойлгомжтой зүйл байгаа юм. Тэртэй тэргүй төсөв чинь дөрвөн удаа ярилцах гээд байхад шат, шатаараа /тэр бүсгүй хуулийн заалтыг хэлчихлээ шүү дээ/ нягтлаад, нягтлаад тодорхой болгож аваад эцсийн вариантаар батлагдаг юм гэж байхад анхан юман дээр орж ирж байхад албатай юм шиг ингэж яриад байхаа больё.

Яг үнэндээ хэлэхэд, Чингис хааны асуудлыг 2,7 тэрбум гээд оруулаад ирсэн. 850 жилийн ойг өнгөрүүлэх гээд. Ноднин жилийн юмыг энэ жил ингэх нь зөв үү? Энийгээ нягталж хар, гэхдээ бодлогын хувьд дэмжих нь зөв юм байна гээд Байнгын хороон дээр дэмжигдсэн нь ойлгомжтой л зүйл. Тэгээд 1,7. Дараагийн хоёр дахь хэлэлцүүлгээр орно. 1,5 болоод орж ирэх юм байна.

Дараагийн жишээг би тодорхой хэлчихье. Жишээлбэл, цэцэрлэгийн хүүхдийн мөнгийг архины онцгой албан татвараас 2 мянга 100 төгрөгөөр тогтооё гээд орж ирсэн санал. 2 мянга 100 санал гэдэг нь цээжний тоо л байгаа байхгүй юу. Архины онцгой татвар яг хууль нэмэгдэхэд хэд болох нь тодорхой биш байгаа. Гэхдээ бодлогын хувьд дэмжих нь зөв үү, буруу юу гэдэг дээр дэмжих нь зөв л гэсэн байхгүй юу. Гэхдээ 50 хувь орчим нэмэгдэх юм байна. Тэр тоог нь тавья. Дараагийн хэлэлцүүлгээр харин яг хэдэн төгрөг нэмэгдэх юм, архины татварын онцгой албан татварууд хийгдэхэд хичнээн төгрөгийн хөрөнгө орж ирэхийг нь Сангийн яам гаргаж ирээрэй л гэсэн байхгүй юу. Ийм ойлгомжтой юман дээр ойлгомжгүй царай гаргаад бие биенээ эсэргүүцээд байвал бидний ажил урагшаа явахгүй гэдгийг бүгдээрээ хаана, хаанаа санамаар байна. Тийм учраас одоо орж ирсэн бүх асуудал дээр нь дэмжих үү, үгүй юу гэдэг саналаа хураагаад, дараагийн хэлэлцүүлгээр Төсвийн байнгын хороон дээр тодорхой болгоод явчихъя гэдэг саналтай байна.
З.Энхболд: -Ц.Даваасүрэн гишүүн ээ, хүлээж бай. Би дундын вариант хэлээдэхье. Одоо дахиад гурван хуудас санал байна. Энэ гурван хуудас саналыг хурааж байх явцад дэмжээгүй санал бас зөндөө олон байгаа юм. Тоогүй 5, 6, 11 гэсэн энэ гурвыг тусад нь бичээд, үүний үргэлжлэл маягаар гишүүдэд тараая. Сая Байнгын хороон дээр тоо ярьчихаад та нар ярьсан тоогоо Сангийн яам нягтлаад ирэхээс өмнө энэ чинь тараагдсан юм байна. Энийгээ шинэчлэл маягаар 5, 6, 11 дээр тодорхой тоогоо тавиад гишүүдэд тараагаадах. Би 5, 6,11-ийг хураахгүйгээр алгасаж яваад, одоо гурван хуудас саналаа хурааж байтал гурван өгүүлбэр тоотой бичээд ороод ирэхэд болно шүү дээ. Ийм маягаар явъя. Байнгын хорооны хоёр дахь хэлэлцүүлгийг хийчихсэн учраас дахиж хийж болохгүй юм байна. Тэгээд явъя.

Би 5, 6-г алгасаад 7-гоор санал хураая. Зарчмаар нэг хураагаад тоо тавьж хурааж хоёр ажил хийж байхаар нэг мөсөн явчихъя. Тоогүй саналаар санал хураах гэж байна. Гишүүд ирцэндээ ороорой.
7/Хөвсгөл аймгийн  Жаргалант суманд баригдах “Уурын болон дулааны зуух” гэснийг Хөвсгөл аймгийн Цэцэрлэг сумын “Уурын болон дулааны зуух” гэж өөрчлөх /санал гаргасан: Төсвийн байнгын хорооны Ажлын хэсэг.
Энэ саналаар санал хураалт явуулъя. Санал хураалт явагдаж байна. Нэр өөрчлөгдөж байгаа юм байна.

Санал хураалтад 52 гишүүн оролцож, 37 гишүүн зөвшөөрч, 71,2 хувийн саналаар энэ санал дэмжигдэж байна.

8/Нийгмийн даатгалын сангийн чөлөөт үлдэгдлээр 2012 онд Засгийн газрын бонд худалдан авах хязгаарыг 150.0 тэрбум төгрөгөөр нэмэгдүүлж, 210.0 тэрбум болгон өөрчлөх /санал гаргасан: Улсын Их Хурлын гишүүн С.Баярцогт/.
Ж.Энхбаяр гишүүн асууя. Дараа нь Н.Энхболд гишүүн асууя.

Ж.Энхбаяр: -Нийгмийн даатгалын сангийн чөлөөт үлдэгдлээр Засгийн газрын бонд авах хязгаарыг тогтоосон. Өнгөрсөн оны төсвийг санаж байна. Үлдэгдэл 50 байна уу, 60 тэрбум байсан. Одоо Засгийн газрын бонд худалдан авах хязгаарыг 150 тэрбумаар нэмэгдүүлээд нийгмийн даатгалын сангийн нийт үлдэгдэл буюу 210 тэрбум төгрөгөөр Засгийн газрын үнэт цаасыг авах нь л дээ. Тэгж байж бусад зардлыг санхүүжүүлэх эх үүсвэрийг гаргана гэж оролдож байгаа юмуу? Одоо жилийн эцэс дуусаж байна. Нийгмийн даатгалын ерөнхий газраас хүмүүс байна уу? Сангийн зарцуулалт хийж байгаа хүмүүсээс асуух гээд байна л даа.

Одоо үлдэгдэл хэд байгаа вэ? Энэ мөнгө чинь чөлөөт үлдэгдэл хэвээр байгаа юмуу, арилжааны банкуудад таран байршчихсан байгаа юмуу, Монголбанкинд үнэт цаасан дээр байгаа юмуу, гадаад зах зээлд байршсан байна уу? Яагаад ингэж 210 тэрбум төгрөг болгон өөрчлөхөөр оруулж ирэв? Ийм боломж бий юу? Хэрэв энэ болохгүй нөхцөлд яах вэ? Хэрвээ энэ батлагдвал тэр бусад эх үүсвэрт байршсан гэрээ, хэлэлцээртэй мөнгүүдийг бүгдийг нь цуцлаад, эх үүсвэрийг татан аваад, үүгээрээ Засгийн газрын бондыг худалдаж авч эх үүсвэртэй болно гэж ойлголоо шүү дээ. 
Энэ бол бодлого гарвал биелэх ёстой. Үүнээс үүдэн гарах хор хохирлыг тооцсон зүйл бий юу? Миний, бид нарын урьд нь ярьж байсныг санахад ихэнх нь дотоод арилжааны банкууд дээр 210 тэрбум төгрөг байгаа. Энэ 210 тэрбумыг Засгийн газар бонд болгож эдийн засгийн бодит сектороос татах нь өөрөө инфляциа хөөргөдөх, үнийн өсөлтийг бий болгох, банк, санхүүгийн салбарт маш том цохилт, хүндрэл өгөх болов уу гэж бодож байх юм. Үүнийг С.Баярцогт сайд ямар бодлого гаргаж оруулж ирж байна вэ? дээр нь үлдэгдлийн талаар мэдээллээ дэлгэрэнгүй өгөөч. Ийм бололцоо байгаа юу гэдгийг сайн тодотгоорой.
З.Энхболд: -Асуултанд санал гаргасан гишүүн С.Баярцогт хариулна. С.Баярцогт гишүүний микрофоныг нээе.

С.Баярцогт: -Ж.Энхбаяр гишүүний асуултанд хариулъя. Нийгмийн даатгалын сангийн чөлөөт үлдэгдэл жилийн эцсийн байдлаар 518 тэрбум төгрөг болно гэж байгаа. Одоогийн байдлаар 40 орчим тэрбум төгрөгийг Засгийн газрын бонд худалдаад авчихсан. Энд нь хүү төлөгдөж байгаа гэсэн үг. Нийгмийн даатгалын сангийн мөнгө бол төрийн сангийн дансанд байрлаад Монголбанкин дээр байдаг. Хүү төлөгддөггүй юм. Арилжааны банкин дээр тодорхой хэсэг нь байгаа. Тэр дээр хүү төлөгддөг. 

Төрийн  сан дээр байгаа хэсэг дээр ерөөсөө хүү төлөгдөж явдаггүй учраас төрийн сан дээр байгаа тэр нөөцийг нь бонд худалдаж аваад хүү төлөгдөөд явагддаг энэ зарчим руу шилжүүлбэл яасан юм бэ? Засгийн газрын бонд бол хамгийн найдвартай санхүүгийн инстервумент. Ийм л боломжийг нь Засгийн газарт нээгээд өгчихье. Засгийн газар өөртөө оногдсон 60 гээд эрхээ авчихаад одоо 40-ийг хэрэглэж байна шүү дээ. Тэрний оронд дахиад 210 хүртэлх эрхийг нь нээгээд өгчихье, тодорхой хэсгийг нь хэрэглэ гэж байгаа юм. Ийм боломжийг нь нээж өгье гэж байгаа юм. Тэрнээс, энэ бол өрийн хэмжээ эсвэл орлого юмуу, зарлагыг нэмэгдүүлж байгаа хэсэг биш юм. Энэ бол өөрсдийнхөө чөлөөт үлдэгдлийг зөв менежмент хийх боломжийг нь Засгийн газарт эрхийг нь нээж өгч байгаа ийм л зохицуулалт. Баярлалаа.

З.Энхболд: -Асуулт, хариулт дууслаа.

С.Баярцогт: -Төрийн сан дээрээ байгаад байвал Монголбанкинд.

З.Энхболд: -Микрофон дээр хариултаа хэлчихсэн. Одоо санал хураалтаа явуулъя.

Ж.Энхбаяр: -З.Энхболд дарга аа, дутуу өгөөд байна шүү дээ.

З.Энхболд: -Одоо ингээд байвал дуусахгүй л дээ. Нямаагийн Энхболд гишүүн нэмээд асуучихъя.

Н.Энхболд: -Зарчмын хувьд мөнгөө эргэлдүүлээд арвижуулах бодлогыг нь дэмжиж байгаа юм. Цаана нь үлдэж байгаа үлдэгдэл нь төрийн санг даатгалын сангаас явуулдаг үйлчилгээгээ явуулах хэмжээнд байгаа юу, үгүй юу гэдэг л асуудал байгаа юм.

З.Энхболд: -Хангалттай юу гэж байна шүү дээ.

Н.Энхболд: -Тийм, хангалттай юу гэсэн ийм л асуудал байгаа юм.

З.Энхболд: -С.Баярцогт гишүүн хариулчих.

Ж.Энхбаяр: -З.Энхболд дарга аа, энэ их нарийн асуудал байхгүй юу.

З.Энхболд: -С.Баярцогт хариулах уу, С.Эрдэнэ сайд хариулах уу?
С.Эрдэнэ сайд хариулъя.

С.Эрдэнэ: -Ж.Энхбаяр гишүүн, Н.Энхболд гишүүн хоёрын хувьд нэг зүйлийг тайлбар хэлчихье. Энэ бол 150 тэрбумаар нэмэгдүүлээд үүнийг хатуу тогтоож байгаа тоо биш ээ. Зүгээр хязгаар тогтоож байгаа юм. Энэ дотроо Нийгмийн даатгалын үндэсний зөвлөл, Хүн амын хөгжил, нийгмийн хамгааллын яамтай хамтраад энэ оны Засгийн газраас худалдаж авах нийт бондын дээд хэмжээг 210 тэрбумаар болгоё гэж байгаа юм. Энэ дотор заавал авна гэсэн үг биш. Энэ бол дээд хязгаарыг нь тогтоож байгаа тоо. Тэгээд бид нар Нийгмийн даатгалын үндэсний зөвлөлтэйгээ ярилцаад 210 тэрбум дотроо бид нар зохицуулалтаа Сангийн яамтай манай яам, Нийгмийн даатгалын ерөнхий газрынхантайгаа хамтраад зохицуулалт хийгээд явах юм. Тэрнээс биш, одоо 210 тэрбум гэж тогтоочихоод 210 тэрбумаараа тэр чигээр нь бонд худалдаж авна гэсэн ийм ойлголт биш гэж тайлбарлах гээд байгаа юм.
Ж.Энхбаяр: -Цаад үлдэгдэл нь?

З.Энхболд: -Цаад үлдэгдэл нь бусад ажилдаа хүрэх үү гэж байна.

С.Эрдэнэ: -Одоо тэрийгээ тооцно шүү дээ. Дээд хязгаараа тогтоолгоё, тэгээд цаад үлдэгдлийнхээ боломжийг судлаад энэ хязгаар дотроо бид нар зохицуулалт хийгээд явах юм.

Ж.Энхбаяр: -Тоо нь?

С.Эрдэнэ: -Одоо 514 тэрбум төрийн санд байгаа.

З.Энхболд: -Төрийн сан дээр байгаа гэж хэлж байна.

С.Эрдэнэ: -Одоо арилжааны банкуудад байршсан мөнгө байна уу? Үлдэгдэл мөнгө 30 тэрбум л байгаа. Өөр ямар ч мөнгө арилжааны банкинд байхгүй.

З.Энхболд: -Арилжааны банкинд 30 байгаа гэж байна.

Асуулт, хариулт дууслаа. Санал хураалтандаа оръё.

8 дугаар саналаар санал хураалт явуулъя. Санал хураалт эхэлж байна. Саналаа өгөөрэй.
Санал хураалтад 56 гишүүн оролцож, 29 гишүүн зөвшөөрч, 52,7 хувийн саналаар санал дэмжигдэж байна.


9/Төслийн хавсралтын XXIII.1.2.25-ын “Цэцэрлэгийн барилгын засвар /Сэлэнгэ, Хүдэр, 23 дугаар цэцэрлэг/” гэснийг “Сургуулийн барилгын засвар /Сэлэнгэ, Хүдэр/” гэж өөрчлөх /cанал гаргасан: Улсын Их Хурлын гишүүн С.Баярцогт/.

Энэ саналаар санал хураалт явуулъя. 


Санал хураалт явагдаж байна. Нэр солих ажил байна.


Санал хураалтад 55 гишүүн оролцож, 37 гишүүн зөвшөөрч, 67,3 хувийн саналаар уг санал дэмжигдэж байна.


10/Төслийн хавсралтын XV.1.1.2-ын “Бельгийн Вант Улс дахь ЭСЯ-нд газар худалдан авах” гэснийг  “Берлин дахь ЭСЯ-нд байр авах урьдчилгаа” гэж өөрчлөх /санал гаргасан: Төсвийн байнгын хорооны Ажлын хэсэг/.

Энэ саналаар санал хураалт явуулъя. 

Санал хураалт явагдаж байна. Мөнгөний дүн байхгүй, зөвхөн нэр өөрчлөгдөж байгаа юм байна.

Санал хураалтад 52 гишүүн оролцож, 35 гишүүн зөвшөөрч, 67,3 хувийн саналаар 10 дахь санал дэмжигдэж байна.


11 дэх саналыг алгасаад,

Төсвийн байнгын хороо дэмжээгүй саналууд
1/Зэвсэгт хүчний хөгжлийн сангийн 2012 оны орлого, зарлагыг 2,270.0 сая төгрөгөөр бууруулах /санал гаргасан: Улсын Их Хурлын гишүүн М.Батчимэг, Б.Гарамгайбаатар/. Дэмжээгүй саналаас Нямаагийн Энхболд гишүүн асууя.
Н.Энхболд: -Би Байнгын  хороон дээр байгаагүй болохоор мэдэхгүй байна. Уг нь өнгөрсөн дөрвөн жилд Зэвсэгт хүчнийг бэхжүүлэх, хөгжлийн сангаар нь дамжуулаад арга хэмжээ авах зүйлүүдээр нэлээд олон зүйл хийчихсэн байсан. Тэгээд үргэлжлүүлээд явах юм байх гэж бодож байсан. Яагаад ингээд хасчихсан юм бол? Шалтгаан нь юу байсан юм бол? Юунаас нь хассан юм бол?
З.Энхболд: -М.Батчимэг гишүүн хариулах уу? Санал гаргасан гишүүн.

М.Батчимэг гишүүний микрофоныг нээе.

М.Батчимэг: -Энэ асуудал бол Өмнөд Суданд Монгол улсын энхийг дэмжих хүчний баг очиж үүрэг гүйцэтгэхээр явсан байгаа. Гэхдээ явсан хугацаа нь явах ёстой хугацаанаасаа маш их хойшилж очсон. Үүнтэй холбоотойгоор НҮБ-аас манайд орж ирэх ёстой санхүүжилт хойшилсон, тасалдсан гэж байгаа юм. Тэгэхээр энэ орлого нь өөрөө орж ирэхгүй болсонтой холбоотойгоор энийг бууруулж өгөөч ээ гэсэн хүсэлт орж ирсэн. Төсвийн байнгын хороон дээр яагаад нэгэнт тасалдаж байгаа орлого бууруулах асуудал яагаад дэмжигдээгүйг би сайн мэдэхгүй байна. Энэ дээр Төсвийн байнгын хороо хариулах болов уу.
З.Энхболд: -У.Хүрэлсүх гишүүн.
У.Хүрэлсүх: -Баярлалаа. Сүүлийн үед Монгол улсын нэр хүндийг гадаад ертөнцөд ганц гаргаж байгаа юм бол манай зэвсэгт хүчин шүү дээ. Энхийг сахиулах үйл ажиллагаанд оролцож байна, цэрэг эрс эх орныхоо нэр хүндийг гадаад ертөнцөд гаргаж байна, үүргээ сайн гүйцэтгэж байна. Тэдний амьдрал бас хүнд амьдрал шүү дээ. Бид бүгдээрээ л мэдэх байх. Нэн ялангуяа цэргийн алба хаасан хүмүүс бүгдээрээ мэднэ. Тэгээд орж ирэх ёстой мөнгө нь орж ирэх юмуу, үгүй юмуу? Цаашдаа орж ирэх ёстой бол энийг заавал ингэж хасах шаардлага байсан юмуу, үгүй юу. 
Д.Бат-Эрдэнэ: -Орж ирнэ.

У.Хүрэлсүх: -Энэ ондоо юу?

Д.Бат-Эрдэнэ: -Хугацаа нь хоцроод орж ирж байгаа.

У.Хүрэлсүх: -Энэ улс чинь зэвсэгт хүчнээ, аюулгүй байдлаа бид хангаж явах ёстой шүү дээ. Энэ чинь зүгээр нэг олон нийтийн арга хэмжээнээс их чухал ач холбогдолтой ийм салбарынхаа санхүүжилтийг хасчихна гэдэг бол жаахан харамсалтай л байна. Үүнийг нарийн сайн тооцож үзсэн юм байна уу, үгүй юу?

З.Энхболд: -Ж.Энхбаяр гишүүн үг хэлье.

Ж.Энхбаяр: -Энэ асуудал дээр зөв ойлголт өгье. Зэвсэгт хүчний хөгжлийн сан маань өөрөө олон улс болон НҮБ-ын мандатаар ажиллагаа явуулснаас нөхөн төлбөрийн хэмжээнд авч байгаа эх үүсвэрээс бүрдэж байгаа. Ялангуяа энэ жил манай зэвсэгт хүчин маань өөрөө Өмнөд Суданд 850 хүний бүрэлдэхүүнтэй том багийг бие дааж явуулж байгаа юм. Үүнтэй холбоотойгоор тээвэрлэлт, томилолт, зардал, зэвсэглэл, хангалт гээд урьдчилан гарсан маш их зардлууд байгаа. 
Бид анхны гэрээ, хэлэлцээрээр бол 2012 оны 01 дүгээр сард бүрэн бүрэлдэхүүн очих ёстой байсан бол хугацаа хойшилсоор байгаад сая 2012 оны 07 дугаар сард хамгийн сүүлийн бүрэлдэхүүн очиж байгаа юм. Үүнтэй холбоотойгоор орж ирэх орлогын хуваарь 2013 он руугаа шилжиж байгаа юм. Мөнгө орж ирэх нь орж ирнэ. Гэхдээ 2012 ондоо багтаж орж ирэхгүй, 2013 оны нэгдүгээр улирлын дунд хэсэгт энэ мөнгө орж ирнэ. Тэгэхээр энэ ямар нэгэн эх үүсвэр хасагдаж байгаа юм биш, төлөвлөгдсөн ажил саатаж байгаа юм биш. Энэ ажил хойшилж байгаа юм байхгүй. Бид урьдчилаад гаргачихсан. Гэхдээ энэ дээр Д.Бат-Эрдэнэ сайдад, гишүүддээ хандаж хэлэхэд бид ингэсэн юм. Нэгэнт урьдчилж их мөнгө гарч байж, орлого нь дараа нь орж ирдэг. Бид урьдчилаад, ялангуяа арилжааны банкуудаас тодорхой эх үүсвэрийг аваад ашиглаад бүрэлдэхүүнийг илгээчихсэн байгаа юм.  Тэгэхээр 2012 оныхоо орлого гэдгийг 2,7 тэрбумаар нь орлогоо авч үлдэх ёстой. 

Орлого нь Хөгжлийн сан руу заавал нөхөн төлбөрөөс  ч, бусад эх үүсвэрээс орлого орно. Гэхдээ зарлага нь 2,2-оор хасагдах ёстой. Тийм зохицуулалт жаахан хийвэл болохоор юм. Манайхан зөв ойлгоорой. Энэ бол ямар нэгэн үйл ажиллагаа зогсоож байгаа, хязгаарлаж байгаа юм биш ээ. Үнэхээр бодит байдлаараа мөнгө орж ирэхээр байгаа. Орлого нь орж ирэхгүй, үйл ажиллагаа нь явагдаж байгаа ажил юм гэж хэлэх байна. Тийм болохоор энийг дэмжээгүй биш, үүнийг дэмжих ёстой санал юм. Бууруулаад өгөх ёстой юм.

З.Энхболд: -Д.Бат-Эрдэнэ сайд хариулах уу? 

Д.Бат-Эрдэнэ: -Энд ямар нэгэн төсөвт дарамжттай ч юмуу тийм юм байхгүй байгаа. Орж ирэх орлогын асуудал нь 2013 онд шилжиж байгаа учраас энэ орлогыг өнөөдөр энэ онд орох ёстой юм гэж бичихийг нь хасъя гэж байгаа юм.

З.Энхболд: -Байнгын хороо уг нь дэмжих ёстой санал байсан юм байна. Энэ зүгээр санхүүгийн. 

Ж.Энхбаяр: -Гэхдээ зарлага нь гарчихсан.

З.Энхболд: -Гарчихсан зарлагыг бас бууруулж болохгүй гэж байна. Тэгэхээр энэ томъёолол чинь болохгүй байна.

Дэмжээгүй саналыг дэмжээд санал өгчихвөл хуучнаараа үлдэх юм байна. Орлого нь байхгүй. Одоо дахиад гуравдугаар хэлэлцүүлэг байгаа юм чинь үүнийг дэмжээгүйг нь дэмжихгүйгээр байгаад, гуравдугаар хэлэлцүүлэг дээр тэртэй тэргүй Төсвийн байнгын хороон дээр гарсан зарлагаа зарлага болгож бичээд, орох орлогоо 2013 он руугаа шилжүүлээд явчихвал болох юм байна шүү дээ. Тийм маягаар.

Зарлага нь гарчихсан учраас зарлагыг бууруулах гэдэг нь бас болохгүй юм байна. Тэгэхээр энэ саналыг дэмжээгүйг дэмжчихээд, гуравдугаар хэлэлцүүлэг дээр дахиад саяын ярьснаар орлого, зарлагаа тус, тусад нь тооцоод дахиад санал оруулаад ирэхэд чуулган дахиад батлаад өгье.

Төсвийн байнгын хорооны дэмжээгүй саналыг дэмжье. Тэрний дараа Төсвийн байнгын хороо гурав дахь хэлэлцүүлэг дээрээ энийгээ янзалж оруулж ирье. Орлогоо 2013 он, зарлагаа энэ ондоо.

Сангийн яамнаас тодруулъя гэж байна. Сангийн яамныхан хэлээдэх дээ. Ажлын хэсгийн микрофоныг өгье.
Ж.Ганбат: -Сангийн яамны Төсвийн бодлогын газрын дарга. 

Хэрвээ орлогыг 2 тэрбум 270 саяар бууруулбал тэнцэлд нөлөөлнө. Энэ хэмжээгээр өөрийнх нь орлого буурч байна шүү дээ.
З.Энхболд: -Тэгээд ямар томъёолол байвал болох вэ?

Ж.Ганбат: -Бид нар өчигдрийн Байнгын хороон дээр энэ хэмжээгээр манай төсвийн тэнцэл дээр нөлөөлнө. Тэр хэмжээгээр бид нарын орлого буурч байна.

Ц.Даваасүрэн: -Энийг унагах юмуу?

Ж.Ганбат: -Орлогыг 2 тэрбум 270-аар бууруулаад хураагаад явахад болно л доо. Тэгэхээр нөгөө талдаа 2 тэрбум 270-аар зарлагаа хасах ёстой болчихож байгаа юм. Тэгэхгүй бол орлогыг нь хасчихаар нөгөө талдаа зарлага нь үлдэхээр санхүүжилт нь эх үүсвэргүй шүү дээ. Тэгэхээр энэ дээрээ саналын томъёолол дээр орлого, зарлагыг цуг гэдэг байдлаар явж байгаа юм.

З.Энхболд: -Гишүүд ээ, одоо ингэе. Байнгын хорооны саналыг дэмжчихээд, энэ санал чинь алга болчихно. Энийг орлуулах саналаа гуравдугаар хэлэлцүүлэг дээр 2/3-оор оруулж ир. Ямар механизм байгаа Байнгын хороо өөрөө бод гэсэн үг.

С.Баярцогт: -2/3-оор босгох, үгүй нь Төсвийн байнгын хорооны асуудал шүү дээ.

З.Энхболд: -Сая надад 2/3 гэдэг юм зааж өгөөд байна.

Саналаа хураая. Тэрний дараа учраа олъё. Санал хураалтаас өмнө Ц.Даваасүрэн гишүүн үг хэлье.

Ц.Даваасүрэн: -Бүртгэлийн шинж чанартай юман дээр Улсын Их Хурлын гишүүн заагаад хэрэггүй шүү дээ, Ж.Энхбаяр аа. Утгагүй шүү дээ. Тийм учраас яг энэ бүртгэлээ хариуцаж байгаа хүмүүс нь өөрсдөө энийгээ хэл. Ингэснээр болж байгаа юмуу, болохгүй байгаа юмуу? Тэгэхгүй бол бид нар санал хураачихвал гурав дээр өөрчлөлт байхгүй шүү. Тийм учраас одоо та нар энийгээ, Б.Нямаа тайлбарлачих. Тэгэхгүй бол Улсын Их Хурлын гишүүн энэ бүртгэлийг зааж болохгүй ээ.

Б.Нямаа: -Энэ дээр гол нь ийм л асуудал байна. Орлогыг хасчихаар зарлага нь эх үүсвэргүй юм чинь энэ сангаасаа санхүүжихээр зарлага нь батлагдчихсан юм чинь энэ зардлыг нь дараа гаргачихсан байвал хууль зөрчсөн асуудал үүснэ шүү дээ. Хоёуланг нь хасъя гэдгээр л хураана.

С.Баярцогт: -Орлогыг нь дараа жил тайлагнаж болно. Дараа жил гүйцэтгэл дээр тайлан ордог юм. Гүйцэтгэл дээрээ.

З.Энхболд: -Ж.Энхбаяр гишүүн.

Ж.Энхбаяр: -Энэ юу вэ гэвэл банкнаас зээл авчихсан юм билээ.

С.Баярцогт: -Тийм учраас санхүүжилтээрээ байж байг.

Ж.Энхбаяр: -Зээл аваад наад 2 тэрбум чинь урьдчилаад гарчихаж байгаа юм. Тэгэхээр яах вэ?

С.Баярцогт: -Орлогыг нь дараа жил тайлагнаж болно. 2012 онд ирэх ёстой байсан орлого нөхцөл байдлаас үүдээд 2013 онд орж болно.

Ж.Энхбаяр: -Орлого, зарлага бариулах бололцоо байхгүй шүү. Урьдчилаад банкнаас зээл аваад санхүүжүүлсэн ажил.

З.Энхболд: -Энэ бол ийм юм байна. Орлого, зарлага хоёрыг  бууруулах нь буруу юм байна. Яагаад гэвэл саяын гарсан зарлагаа банкаар санхүүжүүлээд орлого, зарлага чинь хаагдчихаж байгаа юм байна. Тэгэхээр энэ санал болохгүй юм байна. Тэгээд бүртгэл дээрээ наад тайлбараа хийгээд тайлангаа л гаргана. Тэртэй тэргүй банкиндаа НҮБ-аас орж ирэх мөнгөө ирэх жил өгчих юм байна. Тийм болохоор нэг их хүндрэл байхгүй, Байнгын хорооны саналыг дэмжээд санал өгөхөд болох юм байна. Байнгын хороо зөв шийдсэн юм байна. Одоо саналаа хураая. Банкаар санхүүжүүлээд хаачихсан юм байна.

Төсвийн байнгын хорооны дэмжээгүй саналаар санал хураая. Дэмжье.

Санал хураалт явагдаж байна.

Санал хураалтад 53 гишүүн оролцож, 39 гишүүн зөвшөөрч, 73,6 саналаар уг санал дэмжигдсэнгүй. 
Төсвийн байнгын хорооны дэмжээгүй хоёрдугаар санал.

2/Төслийн хавсралтын XXYII.1.6 дахь заалтын “Барилга, инженерийн батальоны барилга байгууламж” төслийн тодотголын дүнг 350.0 сая төгрөгөөр нэмэгдүүлж, ”барилга байгууламж” гэсний дараа “худалдан авах” гэж нэмэх /санал гаргасан: Улсын Их Хурлын гишүүн М.Батчимэг, Б.Гарамгайбаатар/.
Санал хураалт явуулъя. Төсвийн байнгын хорооны дэмжээгүй санал. 350 сая төгрөгөөр нэмэхийг Байнгын хороо дэмжээгүй юм байна. Би томъёоллоо дахиж санал хураалт явуулъя. Байнгын хорооны дэмжээгүй саналыг дэмжье.
Санал хураалтад 53 гишүүн оролцож, 28 гишүүн зөвшөөрч, 52,8 хувийн саналаар санал дэмжигдсэнгүй.

Дараагийн санал.

3/Монгол Улсын 2012 оны төсвийн тухай хуульд заасан зарим зам барилгын ажлыг Хөгжлийн банкнаас санхүүжүүлэхээр тусгасныг нарийвчлан судалж, 2012 онд хэрэгжүүлэх боломжтой гэж салбарын яамд нь тооцоо судалгаа хийсэн, нийт 92.1 тэрбум төгрөгийн 14 төсөл, арга хэмжээг /хавсралтад дурдсан/ төсвийн тодотголын хөрөнгө оруулалтын жагсаалтад хэвээр үлдээх саналыг Улсын Их Хурлын гишүүн Б.Гарамгайбаатар, Х.Болорчулуун, Д.Ганбат, С.Одонтуяа, Л.Энх-Амгалан нар гаргасныг Төсвийн байнгын хороо дэмжээгүй байна. Энэ талаар санал хураалт явуулахаас өмнө Ж.Энхбаяр гишүүн асууя.
Ж.Энхбаяр: -Энэ чинь Ашигт малтмалын зохицлыг зохицуулах тухай хуулийн асуудлаар тухайн салбарт хамаатай хүмүүс төсвийн хөрөнгө оруулалт дээрээ ийм саналууд гаргах нь нэлээн хязгаарлалттай байгаа. Бас дэмжээгүй нь сайн байна. Би Б.Гарамгайбаатар гишүүнийг хэлэх гэж байна шүү дээ. Замын компанийн хүн замын сангаас 92 тэрбумаар ажил оруулна гэж оруулж ирж ерөөсөө болохгүй. Ялангуяа нэлээн хэдэн салбар дээр тухайн салбартай бизнес нь холбоотой хүмүүс оруулж ирсэн юм байгаа. Энийгээ дараа, дараа бүгдээрээ сайн бодолцоорой.
З.Энхболд: -Асуулт биш, санал байсан юм байна.

Одоо миний сая уншсаныг хэвээр үлдээхийг Байнгын хороо дэмжээгүйг дэмжиж санал хураалт явуулъя.

Санал хураалтад 53 гишүүн оролцож, 30 гишүүн зөвшөөрч, 56,6 хувийн саналаар санал дэмжигдсэнгүй. Байнгын хороо  хасъя гэсэн учраас 92 тэрбум төгрөг хасагдаж байна.
4 дэх санал.
4/Монгол Улсын 2012 оны төсвийн тухай хуульд заасан, Үндэсний статистикийн хорооны хөрөнгө оруулалтын зардал /их засвар/ 250.0 сая төгрөгийг төслийн хавсралтын тодотгол хэсэгт нэмж тусгах саналыг Улсын Их Хурлын гишүүн Б.Гарамгайбаатар, Х.Болорчулуун, Д.Ганбат, С.Одонтуяа, Л.Энх-Амгалан нар гаргасныг Байнгын хороо дэмжээгүй байна. Байнгын хорооны дэмжээгүй саналыг дэмжье гэсэн санал хураая.
Санал хураалтад 52 гишүүн оролцож, 26 гишүүн зөвшөөрч, 50,0 хувийн саналаар санал дэмжигдлээ. Статистикийн хороонд 250 сая төгрөгийг нэмж өгөхөөр боллоо. Байнгын хорооны санал дэмжигдсэнгүй. Төсвийн зарлага нэмэгдэж байна шүү. Анхааралтай байхгүй бол.
5/Монгол Улсын 2012 оны төсвийн тухай хуульд заасан, Увс аймгийн Малчин,Тэс сумын 35 кв-ын 115 км цахилгаан дамжуулах шугамын дэд станцын барилга угсралтын ажилд шаардагдах 750.0 сая төгрөгийг төслийн хавсралтын тодотгол хэсэгт нэмж тусгах саналыг Улсын Их Хурлын гишүүн М.Сономпил гаргасныг Байнгын хороо дэмжээгүй байна.
Байнгын хорооны дэмжээгүй саналыг дэмжье гэдгээр санал хураая. Нэмж тусгая гэдгийг Байнгын хороо дэмжээгүй байна. Тэрийг дэмжиж байна уу гэж асууж байна.
Санал хураалтад 54 гишүүн оролцож, 31 гишүүн зөвшөөрч, 57,4 хувийн саналаар санал дэмжигдсэнгүй.

6/Монгол Улсын 2012 оны төсвийн тухай хуульд заасан, багуудыг “Жи-мобайл” сүлжээгээр холбоожуулахад шаардагдах 1.6 тэрбум төгрөгийг төслийн хавсралтын тодотгол хэсэгт нэмж тусгах саналыг Улсын Их Хурлын гишүүн С.Бямбацогт гаргасныг Байнгын хороо дэмжээгүй байна.
Байнгын хорооны дэмжээгүй саналыг дэмжье гэдгээр санал хураалт явуулъя.
С.Бямбацогт гишүүн саналаа тайлбарлаж үг хэлье.
С.Бямбацогт: -Хөдөөгийн малчдыг гар утасны сүлжээнд холбоё гэсэн юм. Яагаад Жи-мобайлын сүлжээг гэсэн бэ гэхээр Жи-мобайл тархалт сайтай, сүлжээ хол барьдаг, хямд үйлчилгээтэй гээд. Гэхдээ тийм агуулгаар тусгасан юм. Уг нь Р.Амаржаргал гишүүн гаргасан санал /бүр тодорхой хэлбэл/. Тэгээд тендер зарлагдсан, зөвхөн Жи-мобайлд гэрээ хийгээгүй, тендер зарлагдсан. Тендер нь тодорхой шалтгааны улмаас хүчингүй болчихсон юм билээ. Энийг хууль зөрчөөд, түрүүн Ч.Улаан сайд хэлэхдээ ганцхан Жи-мобайл гээд хууль зөрччихсөн юм билээ, тийм болохоор болохгүй байгаа гэж хэлж байсан. Үгүй. Нээлттэй тендер зарлаад хууль зөрчихгүйгээр явсан. Асуудлыг Сангийн яамныхан бүгд сайн мэдэж байгаа. Одоо дахиад хэрэв үлдвэл явчих бололцоо байгаа юм. Дахиад зарлачихсан. Тийм болохоор дэмжээд өгөөч ээ. Гарцаа байхгүй, хөдөөд малчид маань гар утастай болох шаардлагатай байна. Энэ асуудлыг шийдээч ээ гэж хүсэж байгаа юм. Жи-мобайл гэсэн үгийг нь хасаад болж байгаа юм л даа. 

Ч.Улаан: -Объект зааж болохгүй.


С.Бямбацогт: -Объект биш, станц байгаа юм.

З.Энхболд: -Ч.Улаан сайд үг хэлье.


Ч.Улаан: -Энэ арга хэмжээг технологийг нь заагаад, хэрэгжүүлдэг компанийг нь заагаад ингээд тусгачихаар тендер зарлаад явуулах энэ процесстойгоо нэг талаас уялдахгүй байгаа юм. Нөгөө талаас бидний төсвийн тодотгол хийсэн зарчимтай маань зөрчилдөж байна. Өнөөдрийг хүртэл тендер нь зарлагдаагүй объектуудыг бид нар хөрөнгө оруулалтаас ирэх он руу ухрааж байгаа шүү дээ. Энэ зарчмаа эвдэх ийм шаардлага байхгүй гэж бид үзэж байгаа юм. Энийг ирэх оны төсөв рүү нь шилжүүлээд энэ ондоо бэлтгэлийг нь хангаад хэрэгжүүлэх бололцоотой гэсэн.

З.Энхболд: -С.Бямбацогт гишүүн ээ, ирэх онд Жи-мобайл гэдэг үгийг заахгүйгээр гуравхан сарын л асуудал байна шүү дээ. Ховд аймгийн тийм, тийм сумыг холбоожуулах гэдэг ерөнхий томъёоллоор орчихвол болно гэж Сангийн яам хэлээд байна шүү дээ. Тэгж ойлголцоод цаашаа явах уу?

Д.Дэмбэрэл гишүүн асуулт асууя.


Д.Дэмбэрэл: -Энэ асуудал дээр Сангийн яамны сайдын өгч байгаа тайлбараар нь явчихвал яасан юм бэ? Гэхдээ энэ Жи-мобайл гэдэг үгийг хасъя гэсэн санал хураалгая. Тэгвэл наадах чинь өнөө жилийн хувьд Жи-мобайл гэдэг үгнээс болоод байна. Объект заачихжээ гэж байна. Тэр тайлбарыг Жи-мобайл гэдэг үгийг хасаад, энийг малчдын холбооны асуудал үргэлжлээд явагдах ёстой. Энэ бол Р.Амаржаргал гишүүний гол оруулж ирсэн санал байгаа юм. Тийм учраас санал бол Жи-мобайлыг хасах санал. Үг хасах санал. Сая цэцэрлэгийн барилгын Жаргалант сумын гэдгийг Цэцэрлэг сумын гэдэг шиг юм.

З.Энхболд: -Ч.Улаан сайд бол  хоёр төрлийн зөрчил байна гэж байгаа юм. Нэгдүгээрт, Жи-мобайл гэдэг компанийн нэр орсон учраас Тендерийн хууль зөрчигдсөн. Хоёрдугаарт, энэ ажиллагаа эхлээгүй учраас хасагдсан. Энэ зарчмаараа яваад ирэх жил баталгаатай хийж өгье, компанийхаа нэрийг хасаад оруулчих л гэж байна.

Гишүүд ээ, микрофонгүй ярихаа болиод саналаа хураая.


Нэмж тусгах гэсэн саналыг Төсвийн байнгын хорооны дэмжээгүйгээр санал хураалт явуулъя.


Санал хураалт явагдаж байна.


Санал хураалтад 52 гишүүн оролцож, 27 гишүүн зөвшөөрч, 50,9 хувийн саналаар санал дэмжигдсэнгүй. Дэмжигдсэн бол компанийн нэрийг авчихгүй юмуу?


-Байнгын хорооны санал дэмжигдэж, нэмж тусгахааргүй боллоо. Ирэх жил хийж өгнө гэж Сангийн яам амласан, болох байх. Сангийн сайд амласан.


Цагаа сунгаад санал хураалтаа дуусгачих уу?


-Цайны цаг боллоо. 15 цагаас чуулган үргэлжилнэ.


13 цаг 02 минутад завсарлав.


Үдээс хойшхи хуралдаан 15 цаг 47 минутад эхлэв.


З.Энхболд: -Хурлаа эхэлье.  Ц.Даваасүрэн дарга Төсвийн байнгын хорооны хурлын мэдээллийг хийе. Сая завсарлагаар Төсвийн байнгын хороо хуралдсан.


Ц.Даваасүрэн гишүүний микрофоныг нээе.


Ц.Даваасүрэн: -Төсвийн хоёрдугаар хэлэлцүүлгээр С.Ганбаатар, Л.Эрдэнэчимэг гишүүдээс санал гараад цэцэрлэгийн хүүхдийн хоолны мөнгө, мөн дотуур байрны хүүхдийн хоолны мөнгийг нэмэхтэй холбогдолтойгоор архи, согтууруулах ундаад татвар ногдуулах тухай санал гаргаж, дэмжигдсэн байгаа. Тийм учраас энэ дэмжигдсэн саналтай холбогдуулан сая Засгийн газар хуулийн төсөл өргөн барьсан. Энэ өргөн барьсан хуулийн төслийг онцгой албан татварын тухай хуульд нэмэлт, өөрчлөлт оруулах тухай хуулийн төслийг сая бид хэлэлцэх эсэхийг дэмжээд оруулж ирсэн байгаа.


З.Энхболд: -Байнгын хорооны дүгнэлт гэж шинээр тараагаад, түрүүчийнхийгээ буцааж авч байгаа юм байна. Хуралдсан өдрөө 6, 7 гэсэн хоёр өдөр тавьсан шинэ илтгэлээр явах нь байна шүү.

Одоо санал хураалтаа үргэлжлүүлье.


Төсвийн байнгын хорооны дэмжээгүй саналын 7 дахь санал.


7/Монгол Улсын 2012 оны төсвийн тухай хуульд заасан, Чингэлтэй дүүргийн 7-9 дүгээр хорооны иргэдэд утаагүй зуух үнэ төлбөргүй олгоход зориулсан 396.7 сая төгрөгийг төслийн хавсралтын тодотгол хэсэгт нэмж тусгах гэсэн саналыг Улсын Их Хурлын гишүүн О.Баасанхүү, Б.Наранхүү нар гаргасныг Төсвийн байнгын хороо дэмжээгүй. Дэмжье гэдэг томъёоллоор санал хураая. 


Санал хураалт эхэлье. Хоосон кноп байна шүү.

Санал хураалтад 43 гишүүн оролцож, 30 гишүүн зөвшөөрч, 69,8 хувийн саналаар уг 396 сая төгрөгийг нэмж тусгахгүй гэсэн санал дэмжигдэж байна.

8/Жолоочийн хариуцлагын даатгалын сангийн эх үүсвэрт зориулан 1.5 тэрбум төгрөгийг төсөлд шинээр нэмж тусгах саналыг Улсын Их Хурлын гишүүн Б.Гарамгайбаатар, Х.Болорчулуун, Д.Ганбат, С.Одонтуяа, Л.Энх-Амгалан нар гаргасныг Төсвийн байнгын хороо дэмжээгүй. 
Дэмжээгүй саналыг дэмжье гэдгээр санал хураая.

Санал хураалтад 44 гишүүн оролцож, 39 гишүүн зөвшөөрч, 70,5 хувийн саналаар санал дэмжигдэж, 1,5 тэрбум төгрөгийг шинээр нэмж тусгах бололцоогүй гэж санал хураагдаж байна.

9/Зэвсэгт хүчний жанжин штабын 2012 оны төсвөөс хэмнэгдсэн цалингийн үлдэгдэл 4.0 тэрбум төгрөгийг нэг удаагийн тэтгэмжийн зардлыг санхүүжүүлэхээр төсөлд нэмж тусгах саналыг Улсын Их Хурлын гишүүн М.Батчимэг, Б.Гарамгайбаатар нар гаргасныг Төсвийн байнгын хороо дэмжээгүй байна. Дэмжээгүй саналыг дэмжье гэдгээр санал хураалт явуулъя.
Санал хураалт явагдаж байна.
Санал хураалтад 44 гишүүн оролцож, 30 гишүүн зөвшөөрч, 68,2 хувийн саналаар уг саналыг боломжгүй гэж үзсэн байна.

10/Тагнуулын ерөнхий газрын улсын төсөвт төвлөрүүлэх орлогоос 120.0 сая төгрөгийг хасч, Мэдээллийн технологи, шуудан, харилцаа, холбооны газрын улсын төсөвт төвлөрүүлэх орлогод мөн дүнгээр шилжүүлэх саналыг Улсын Их Хурлын гишүүн М.Батчимэг гаргасныг Төсвийн байнгын  хороо дэмжээгүй байна. 
Дэмжээгүй саналыг дэмжье гэдгээр санал хураая. Санал хураалт эхэлж байна.

Санал хураалтад 45 гишүүн оролцож, 34 гишүүн зөвшөөрч, 75,6 хувийн саналаар уг санал дэмжигдлээ.

11/Төслийн хавсралтын XXI.1.1.8, XXI.1.1.103, XXI.1.1.25, XXI.2.1.37, XXI.2.1.51 дэх заалт дахь хөрөнгө оруулалтын хэмжээг Монгол Улсын 2012 оны төсвийн тухай хуульд заасны дагуу төслийн тодотголын хэсэгт нэмж тусгах саналыг Улсын Их Хурлын гишүүн С.Бямбацогт гаргасныг Төсвийн байнгын хороо дэмжээгүй байна.
Төсвийн байнгын хорооны дэмжээгүй саналыг дэмжье гэдгээр санал хураая. Санал хураалт эхэлж байна.


Санал ураалтад 45 гишүүн оролцож, 35 гишүүн зөвшөөрч, 77,8 хувийн саналаар Байнгын  хорооны санал дэмжигдлээ.


12/Олон хүүхэд төрүүлж өсгөж байгаа эхэд өгөх урамшуулалд зориулж 8.5 тэрбум төгрөг, одонтой эхчүүдэд өгөх урамшуулалд зориулж 25.0 тэрбум төгрөгийг тус тус нэмж тусгах  саналыг Улсын Их Хурлын гишүүн Ж.Эрдэнэбат гаргасныг Төсвийн байнгын хороо дэмжээгүй байна.

Санал хураалтад 45 гишүүн оролцож, 29 гишүүн зөвшөөрч, 64,4 хувийн саналаар Байнгын хорооны саналыг дэмжиж, уг санал дэмжигдсэнгүй.

13/Хүүхдэд олгож байгаа нэрийн дор өрх бүрт хавтгайруулан мөнгө тараахын оронд амьжиргааны баталгаажих түвшингээс доогуур орлоготой иргэд, өрх, ахмад настан, хөгжлийн бэрхшээлтэй иргэдэд олгох гэж өөрчлөх саналыг Улсын Их Хурлын гишүүн Ж.Эрдэнэбат гаргасныг Төсвийн байнгын хороо дэмжээгүй байна.

Байнгын хорооны гаргасан саналыг дэмжье гэсэн санал хураая.


Санал хураалтад 45 гишүүн оролцож, 30 гишүүн зөвшөөрч, 66,7 хувийн саналаар Байнгын хорооны санал дэмжигдлээ.


14/Төсвийн алдагдлыг бууруулах зорилгоор гол нэр төрлийн бараа бүтээгдэхүүний үнэнд шууд нөлөөлөх нефт бүтээгдэхүүний импортын татварыг нэмэхгүй байх саналыг Улсын Их Хурлын гишүүн Ж.Эрдэнэбат гаргасныг Төсвийн байнгын хороо дэмжээгүй байна.

Байнгын хорооны дэмжээгүй саналыг дэмжье гэдгээр санал хураалт явуулъя. Санал хураалт явагдаж байна.


Санал хураалтад 45 гишүүн оролцож, 27 гишүүн зөвшөөрч, 60,0 хувийн саналаар Байнгын хорооны санал дэмжигдэж, Ж.Эрдэнэбат гишүүний санал санал авч чадсангүй.

Төсвийн байнгын хорооны дэмжээгүй саналаар санал хураалт явуулж дууслаа.


Түрүүн үлдээсэн, Төсвийн байнгын хорооны дэмжсэн 5, 6, 11 дүгээр саналууд тоотой, тоогүй дээр маргалдсан. Энэ саналыг Төсвийн байнгын хороо шинэчилж, тоо тавьж оруулж ирсэн байна.


Төсвийн байнгын  хорооны дэмжсэн санал:


5 дугаар санал.


5/Эзэн богд Чингис хааны мэндэлсний 850 жилийн ойг тэмдэглэн өнгөрүүлэхэд шаардагдах 1,5 тэрбум төгрөгийг төсөвд нэмж тусгах. Санал гаргасан Улсын Их Хурлын гишүүн Д.Ганбат.

Энэ саналаар санал хураалт явуулъя. Төсвийн байнгын хорооны дэмжсэн санал байна.


Санал хураалтад 45 гишүүн оролцож, 34 гишүүн зөвшөөрч, 75,6 хувийн саналаар Чингис хааны мэндэлсний 850 жилийн ойд шаардагдах 1,5 тэрбум төгрөгийг төсөвт нэмж тусгаж байна.

6/Цэцэрлэгийн хүүхдийн болон сургуулийн дотуур байрны хүүхдийн хоолны зардлыг 50-иас доошгүй хувиар нэмэгдүүлэхэд шаардагдах 7,5 тэрбум төгрөгийг төсөвт нэмж тусгах саналыг Улсын Их Хурлын гишүүн Л.Эрдэнчимэг, Г.Уянга нар гаргасныг Төсвийн байнгын хороо дэмжсэн байна.

Төсвийн байнгын хорооны дэмжсэн саналаар санал хураалт явуулъя. Санал хураалт явагдаж байна.

Санал хураалтад 47 гишүүн оролцож, 35 гишүүн зөвшөөрч, 74,5 хувийн саналаар хүүхдийн хоол, дотуур байрны хүүхдийн зардал 50 хувиар нэмэгдүүлэхэд шаардагдах 7,5 тэрбум төгрөг төсөвт нэмж тусаж байна. 

11/Архинд ногдуулах онцгой албан татварыг нэмэгдүүлэх замаар төсвийн орлогыг 21,7 тэрбум төгрөгөөр нэмэгдүүлэх саналыг Төсвийн байнгын хорооны ажлын хэсэг гаргасныг Төсвийн байнгын хороо дэмжсэн байна.

Төсвийн байнгын хорооны  дэмжсэн саналаар санал хураалт явуулъя. Санал хураалт явагдаж байна.

Санал хураалтад 48 гишүүн оролцож, 35 гишүүн зөвшөөрч, 72,9 хувийн саналаар архины онцгой татварын нэмэлт 21,7 тэрбум төгрөг төсөвт нэмж тусаж байна.

Ингээд улсын төсвийн тодотголын зарчмын зөрүүтэй саналуудаар санал хурааж дууслаа. 

Монгол Улсын 2012 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2012 оны төсвийн тухай хуульд өөрчлөлт оруулах тухай, Хүний хөгжил сангийн 2012 оны төсвийн тухай хуульд нэмэлт, өөрчлөлт оруулах тухай хуулийн төслүүдийн хоёр дахь хэлэлцүүлэг дууслаа. 


Төслүүдийг гурав, дөрөвдүгээр хэлэлцүүлэгт бэлтгүүлэхээр Төсвийн байнгын хороонд шилжүүллээ.


Дараагийн хэлэлцэх асуудалдаа оръё. Төсвийг дагаж өргөн баригдсан хуулиуд байгаа.


Хөдөлмөр эрхлэлтийг дэмжих тухай хуульд нэмэлт оруулах тухай, Онцгой албан татварын тухай хуульд нэмэлт, өөрчлөлт оруулах тухай, Гаалийн тариф, гаалийн татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай, Хүний хөгжил сангийн тухай хуульд нэмэлт оруулах тухай хуулийн төслүүд, тогтоолд нэмэлт оруулах тухай, Засгийн газрын үнэт цаас гаргахыг зөвшөөрөх тухай Улсын Их Хурлын тогтоолын төслүүдийг хэлэлцэж эхэлье.


С.Бямбацогт гишүүн горимын санал хэлье.
           С.Бямбацогт: -Төсвийг дагаж өргөн мэдүүлж байгаа энэ зургаан хуулиас Хүний хөгжил сангийн тухай хуульд нэмэлт оруулах тухай хуулийг бид нийт гишүүдийн 2/3-ын саналаар батлах ёстой. Бусад хуулиуд маань ердийн олонхиор батлаад явчих бололцоотой хууль байгаа юм. 

Хүний хөгжил сангийн тухай хуультай холбогдоод манай намын бүлгийн гишүүд бас тодорхой хууль санаачилсан байгаа. 2/3-оор хэлэлцэх гэхээр ирц маань бас тодорхой хэмжээнд асуудалтай байгаа юм болов уу гэж бодож байна. Тийм болохоор энэ асуудлыг түр хойшлуулж өгөөч ээ. Бусад хуулиудын хэлэлцэх эсэхийг шийдээд явж байя. Хүний хөгжил сангийн тухай хуульд нэмэлт оруулах тухай хуулийн төслийг түр хойшлуулж өгөөч гэсэн горимын санал гаргаж байна. Үүгээр санал хураалгаж өгнө үү.

З.Энхболд: -Горимын саналаар санал хураалт явуулъя. Зургаан хууль хэлэлцэхээс нэг нь Улсын Их Хурлын гишүүдийн 2/3-ын ирц шаардах учраас түр хойшлуулах саналыг С.Бямбацогт гишүүн гаргаж байна. 

С.Бямбацогт гишүүний гаргаж байгаа горимын саналаар санал хураалт явуулъя. Бусад тав нь үргэлжлээд явна гэсэн үг. Тэгэхгүй бол завсарлага гэдэг өөр юм руу явчих гээд байгаа учраас дэмжье.



Санал хураалтад 48 гишүүн оролцож, 31 гишүүн зөвшөөрч, 64,6 хувийн саналаар С.Бямбацогт гишүүний горимын санал дэмжигдэж байна.

Хүний хөгжил сангийн тухай хуулийн өөрчлөлтөөс бусад нь одоо хэлэлцэгдээд явна. 



Хууль санаачлагчийн илтгэлийг Улсын Их Хурлын гишүүн, Сангийн сайд Ч.Улаан танилцуулна. Ч.Улаан гишүүнийг индэрт урьж байна.

Ч.Улаан: -Улсын Их Хурлын дарга, эрхэм гишүүд ээ.

Монгол Улсын 2012 оны төсвийн тухай хуульд нэмэлт, өөрчлөлт оруулах тухай хуулийн төсөлтэй дагалдуулан улсын төсвийн орлого, зарлагатай холбоотой асуудлаар дараах хууль тогтоомжид нэмэлт, өөрчлөлт оруулахаар холбогдох төслийг боловсруулан хэлэлцүүлж байна. Үүнд:

Онцгой албан татварын тухай хуульд нэмэлт, өөрчлөлт оруулах тухай,

Гаалийн тариф, гаалийн татварын тухай хуульд нэмэлт оруулах тухай,

Нэмэгдсэн өртгийн албан татварын тухай хуульд нэмэлт, өөрчлөлт оруулах тухай,

Хөдөлмөр эрхлэлтийг дэмжих тухай хуульд нэмэлт оруулах тухай,

Монгол Улсын Их Хурлын 2008 оны 05 дугаар сарын 22-ны өдрийн 43 дугаар тогтоолд нэмэлт, өөрчлөлт оруулах тухай Улсын Их Хурлын тогтоолын төсөл,

Засгийн газрын үнэт цаас гаргахыг зөвшөөрөх тухай Улсын Их Хурлын тогтоолын төсөл, 

Улсын Их Хурлын 2011 оны 53 дугаар тогтоолд нэмэлт оруулах тухай Улсын Их Хурлын тогтоолын төсөл зэрэг болно.

Архи, тамхины онцгой хэрэглээний төлөвшил, түүний хор хөнөөлийг бууруулах, төсвийн орлогыг нэмэгдүүлэх зорилгоор архийг 25 хүртэлх хатуулгатай, 25-аас 40 хүртэлх хувийн хатуулгатай, 40 ба түүнээс дээш хатуулгатай гэж ангилан 25-аас дээш хатуулгатай архинд оногдох онцгой албан татварын хэмжээг хоёр дахин нэмэгдүүлэхээр; янжуур болон түүнтэй адилтгах бусад тамхинд оногдуулах онцгой албан татварын хэмжээг 100 ширхэгт 2,4 ам.доллар, дүнс болон түүнтэй адилтгах задгай тамхинд 1 кг-д 1,8 ам.доллар байхаар өөрчлөн Онцгой албан татварын тухай хуулийн холбогдох зүйл, заалтад нэмэлт, өөрчлөлт оруулах төслийг танилцуулж байна.

Түүнчлэн автобензин, дизелийн түлшинд оногдуулах татварын хэмжээг Улсын Их Хурлаас баталсан хязгаарын хүрээнд салбарын онцлогоос хамааруулан ялгавартай тогтоож байх нь зүйтэй гэж үзэж, Онцгой албан татварын тухай, Гаалийн тариф, гаалийн татварын тухай, Нэмэгдсэн өртгийн албан татварын тухай хуулийн холбогдох зүйлд Улсын Их Хурлын 2008 оны 43 дугаар тогтоолд нэмэлт оруулахаар төслийг боловсрууллаа.

Орон нутагт хөдөлмөр эрхлэлтийг дэмжих чиглэлээр төрөөс явуулж байгаа бодлогын хүрээнд орон нутгийн гэр бүлийн амьжиргааны төвшинг дээшлүүлэх талаар онцгой анхаарч Сум хөгжүүлэх сангийн үйл ажиллагааг өргөжүүлэх замаар сумдад шинээр ажлын байр бий болгох, жижиг, дунд үйлдвэр эрхлэгчдэд санхүүгийн дэмжлэг үзүүлэх зорилгоор Хөдөлмөр эрхлэлтийг дэмжих сангаас сум хөгжүүлэх санд хуваарилах хөрөнгийн асуудлыг зохицуулах зорилгоор Хөдөлмөр эрхлэлтийг дэмжих тухай хуульд нэмэлт оруулахаар тусгаж байна.

Улсын Их Хурал, Засгийн газраас гаргасан хууль тогтоол, шийдвэрүүдийн биелэлтийг хангах, төсвийн бодит гүйцэтгэлд үнэлэлт хийх, хүлээгдэж байгаа гүйцэтгэлийг тооцох, хэрэгжилтийн явцтай уялдуулан хөрөнгө оруулалтын зарим төсөл, арга хэмжээг шилжүүлэх зэрэг өөрчлөлтүүдийг тусгасан нь төсвийн тодотголыг боловсруулахад улсын төсвийн эх үүсвэргүй алдагдал 553,3 тэрбум төгрөгөөр нэмэгдэж байгаа зөрүүг, тухайн санхүүгийн жилд буцаан төлөх нөхцөлтэй авсан Монголбанкны түр хугацаатай зээлийг 2012 онд багтаан төлөх шаардлагатай болж байгааг харгалзан Засгийн газрын үнэт цаас гаргахыг зөвшөөрөх тухай Улсын Их Хурлын тогтоолын төслийг боловсруулан өргөн мэдүүллээ.

Хүний хөгжил сангаас иргэн бүрт 01-ээс 05 дугаар саруудад сар бүр 21 мянган төгрөг, 06 дугаар сард 23 мянган төгрөг хүртээснээр иргэн бүрт 500 мянган төгрөгийн хишиг хувийг 2010-2012 онд үе шаттайгаар бэлэн мөнгөөр хүртээх арга хэмжээ хэрэгжиж дууссан билээ.

Цаашид Хүний хөгжил сангаас бэлэн мөнгөөр хишиг хувь хүртээхдээ нийтэд нь хавтгайруулан олгож байгааг өөрчилж, цар хүрээг оновчтой тогтоох, бэлэн мөнгөний хишиг хувийг нийгмийн дэмжлэг зайлшгүй шаардлагатай бүлэгт чиглүүлэх замаар өрхийн орлогыг дэмжих шаардлагатай байгааг харгалзан Хүний хөгжил сангаас 2012 оны 10, 11, 12 дугаар саруудад 0-18 насны хүүхэд бүрт сар бүр 20 мянган төгрөг олгохоор тооцож Улсын Их Хурлын 2011 оны 53 дугаар тогтоолд нэмэлт оруулахаар танилцуулж байна.

Улсын Их Хурлын эрхэм гишүүд ээ, хуулийн болон тогтоолын төслүүдийг хэлэлцэн шийдвэрлэж өгөхийг хүсье. Анхаарал тавьсанд баярлалаа.

З.Энхболд: -Ч.Улаан гишүүнд баярлалаа. Төсвийн байнгын хорооны санал, дүгнэлтийг Улсын Их Хурлын гишүүн С.Ганбаатар танилцуулна. 

С.Ганбаатар гишүүнийг индэрт урьж байна.

Улсын Их Хурлын дарга, эрхэм гишүүд ээ. Монгол Улсын Засгийн газраас Монгол Улсын 2012 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2012 оны төсвийн тухай хуульд өөрчлөлт оруулах тухай, Хүний хөгжил сангийн 2012 оны төсвийн тухай хуульд нэмэлт, өөрчлөлт оруулах тухай хуулийн төслүүдийг Улсын Их Хуралд өргөн мэдүүлэхдээ Онцгой албан татварын тухай хуульд нэмэлт, өөрчлөлт оруулах тухай, Гаалийн тариф, гаалийн татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай, Хөдөлмөр эрхлэлтийг дэмжих тухай хуульд нэмэлт оруулах тухай хуулийн төслүүд, Тогтоолд нэмэлт, өөрчлөлт оруулах тухай Засгийн газрын үнэт цаас гаргахыг зөвшөөрөх тухай Улсын Их Хурлын тогтоолын төслүүд, Хүний хөгжил сангийн тухай хуульд нэмэлт, өөрчлөлт оруулах тухай хуулийн төсөл, Тогтоолд нэмэлт, өөрчлөлт оруулах тухай Улсын Их Хурлын тогтоолын төслийг хамтад нь өргөн мэдүүлсэн билээ.

Дээрх хууль, тогтоолын төслүүдийг хэлэлцэх эсэх тухай асуудлыг Төсвийн байнгын хороо 2012 оны 09 дүгээр сарын 06, 07-ны өдрийн хуралдаанаараа хэлэлцлээ. 

Төслүүдийн хэлэлцэх эсэх талаар Төсвийн байнгын хорооноос дараах санал, дүгнэлтийг гаргаж Та бүхэнд танилцуулж байна. 

Улсын Их Хурлын дарга, эрхэм гишүүд ээ,

 
Монгол Улсын Засгийн газраас Монгол Улсын 2012 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2012 оны төсвийн тухай хуульд өөрчлөлт оруулах тухай, Хүний хөгжил сангийн 2012 оны төсвийн тухай хуульд нэмэлт, өөрчлөлт оруулах тухай хуулийн төслүүдийг Улсын Их Хуралд өргөн мэдүүлэхдээ Онцгой албан татварын тухай хуульд нэмэлт, өөрчлөлт оруулах тухай, Гаалийн тариф, гаалийн татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай, Хөдөлмөр эрхлэлтийг дэмжих тухай хуульд нэмэлт оруулах тухай хуулийн төслүүд, “Тогтоолд нэмэлт оруулах тухай”, “Засгийн газрын үнэт цаас гаргахыг зөвшөөрөх тухай” Улсын Их Хурлын тогтоолын төслүүд, Хүний хөгжил сангийн тухай хуульд нэмэлт оруулах тухай хуулийн төсөл, “Тогтоолд нэмэлт оруулах тухай” Улсын Их Хурлын тогтоолын төслийг хамтад нь өргөн мэдүүлсэн билээ. 
 
Дээрх хууль, тогтоолын төслүүдийн хэлэлцэх, эсэх тухай асуудлыг Төсвийн байнгын хороо 2012 оны 09 дүгээр сарын 06-ны өдрийн хуралдаанаараа хэлэлцлээ. 
 
Төслүүдийн хэлэлцэх эсэх талаар Төсвийн байнгын хорооноос дараах санал, дүгнэлтийг гаргаж Та бүхэнд танилцуулж байна.  
Нэг. Онцгой албан татварын тухай хуульд нэмэлт, өөрчлөлт оруулах тухай, Гаалийн тариф, гаалийн татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төслүүд, “Тогтоолд нэмэлт оруулах тухай” Улсын Их Хурлын тогтоолын төслийн талаар.
 
Онцгой албан татварын тухай хуульд нэмэлт, өөрчлөлт оруулах тухай, Гаалийн тариф, гаалийн татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төслүүд, “Тогтоолд нэмэлт оруулах тухай” Улсын Их Хурлын тогтоолын төслийг боловсруулахдаа төсөл санаачлагч нь тамхинд ногдуулах онцгой албан татварын хэмжээг нэмэх зайлшгүй шаардлагатай гэж үзэж цаашид тамхинд онцгой албан татварыг ногдуулахдаа дотоод, гадаад гэж ялгахгүйгээр ижил хэмжээгээр тогтоон, татварын хэмжээг 2 дахин нэмэгдүүлэхээр тооцож, хуулийн төсөлд тусгажээ. Мөн иргэдийн дунд архины хэрэглээг хязгаарлах, зохистой төвшинд байлгах, түүний хор хөнөөлтэй тэмцэх зорилгоор хуулийн төсөлд дотоодод үйлдвэрлэсэн болон импортын архинд ногдох онцгой албан татварын 25 хүртэлх агуулгатай, 25-40 хүртэлх хатуулгатай, 40 бас түүнээс дээш хатуулгатай гэж ангилж, 25-аас дээш хатуулгатай архинд ногдох онцгой албан татварыг 2 дахин нэмэгдүүлэхээр тусгажээ.
 
Автобензин, дизель түлшний гааль, онцгой, нэмэгдсэн өртгийн албан татварын хувь хэмжээг салбарын онцлогийг харгалзан хуульд заасан хязгаарт багтаан Засгийн газар тогтоохоор тусгасан нь дотоодын нүүрсний уурхайгаас бусад уул уурхайн салбарт нийлүүлэгдэж буй автобензин, дизелийн түлшинд татварын хөнгөлөлт эдлүүлэхгүй байх нөхцөлийг бий болгохоор хуулийн төслийг боловсруулсан байна. 

 
Байнгын хорооны хуралдаанд оролцсон гишүүдийн олонх нь Онцгой албан татварын тухай хуульд нэмэлт, өөрчлөлт оруулах тухай, Гаалийн тариф, гаалийн татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төслүүд, “Тогтоолд нэмэлт оруулах тухай” Улсын Их Хурлын тогтоолын төслийг чуулганы нэгдсэн хуралдаанд оруулан хэлэлцүүлэх нь зүйтэй гэж үзлээ. 

 
Хоёр. Хөдөлмөр эрхлэлтийг дэмжих тухай хуульд нэмэлт оруулах тухай хуулийн төслийн талаар.
 
Хөдөлмөр эрхлэлтийг дэмжих тухай хуульд нэмэлт оруулах тухай хуулийн төслийг боловсруулахдаа Хөдөлмөр эрхлэлтийг дэмжих сан нь бүхэлдээ хөдөлмөр эрхлэлтийг дэмжих зорилтын чиглэлээр үйл ажиллагаа явуулдаг учраас эдгээр 2 сангийн үйл ажиллагааг хооронд нь уялдуулах зорилтын үүднээс Хөдөлмөр эрхлэлтийг дэмжих тухай хуулийн 23 дугаар зүйлд нэмэлт оруулахаар тусгажээ.

Хөдөлмөр эрхлэлтийг дэмжих сангаас Сум хөгжүүлэх санд хуваарилах хөрөнгийн хэмжээг тухай бүр нь Засгийн газраас тогтоож байхаар төслийг боловсруулсан байна. 

 
Байнгын хорооны хуралдаанд оролцсон гишүүдийн олонх нь Хөдөлмөр эрхлэлтийг дэмжих тухай хуульд нэмэлт оруулах тухай хуулийн төслийг чуулганы нэгдсэн хуралдаанд оруулан хэлэлцүүлэх нь зүйтэй гэж үзлээ. 

 
Гурав. “Тогтоолд нэмэлт оруулах тухай” Улсын Их Хурлын тогтоолын төслийн талаар. 
 
“Тогтоолд нэмэлт оруулах тухай” Улсын Их Хурлын тогтоолын төслийг Засгийн газраас боловсруулахдаа Хүний хөгжил сангаас бэлэн мөнгөөр хишиг, хувь хүртээхдээ нийтэд нь хавтгайруулан олгож байгааг өөрчлөх, цар хүрээг багасгах, бэлэн мөнгөний хишиг, хувийг тогтмол орлогогүй, нийгмийн дэмжлэг шаардлагатай бүлэгт чиглүүлэх, эмзэг бүлгийн өрхийн орлого огцом буурахаас сэргийлэх үүднээс Хүний хөгжил сангаас 2012 оны 10,11,12 дугаар саруудад 0-18 насны хүүхэд бүрт сар бүр 20.0 мянган төгрөг олгохоор тооцож “Хүний хөгжил сангаас Монгол Улсын иргэнд 2012 онд хүртээх хишиг, хувийн хэмжээг тогтоох тухай” Улсын Их хурлын 2011 оны 53 дугаар тогтоолд нэмэлт оруулахаар төсөлд тусгасан байна. 

 
Байнгын хорооны хуралдаанд оролцсон гишүүдийн дийлэнхи олонх нь буюу хуралдаанд оролцсон гишүүдийн гуравны хоёр нь “Тогтоолд нэмэлт оруулах тухай” Улсын Их Хурлын тогтоолын төслийг чуулганы нэгдсэн хуралдаанд оруулан хэлэлцүүлэх нь зүйтэй гэж үзлээ.

 
Дөрөв. “Засгийн газрын үнэт цаас гаргахыг зөвшөөрөх тухай” Улсын Их Хурлын тогтоолын төслийн талаар.
 
Төсвийн тодотголыг боловсруулахад улсын төсвийн эх үүсвэргүй алдагдал 553.3 тэрбум төгрөгөөр нэмэгдэхээр байгаа тул Засгийн газрын үнэт цаас гаргах замаар санхүүжүүлэхээр төлөвлөж “Засгийн газрын үнэт цаас гаргахыг зөвшөөрөх тухай” тогтоолын төслийг мөн “Засгийн газрын үнэт цаас гаргахыг зөвшөөрөх тухай” Улсын Их Хурлын тогтоолын төслийг Хүний хөгжил сангийн алдагдлыг санхүүжүүлэхэд шаардагдаж буй 336.5 тэрбум төгрөгийн эх үүсвэрийн дутагдлын 23.5 тэрбум төгрөгийг Хүний хөгжил сангийн 2012 оны эхний мөнгөн хөрөнгийн үлдэгдлээс санхүүжүүлэх, үлдэж буй 313.1 тэрбум төгрөгийн эх үүсвэрийг Засгийн газрын бонд гарган бүрдүүлэхээр тус сангийн 2012 оны төсвийн тодотголын төсөлд тусгасантай холбоотойгоор “Засгийн газрын үнэт цаас гаргахыг зөвшөөрөх тухай” Улсын Их Хурлын тогтоолын төслийг тус тус боловсруулжээ.  

 
Байнгын хорооны хуралдаанд оролцсон гишүүдийн олонх нь “Засгийн газрын үнэт цаас гаргахыг зөвшөөрөх тухай” Улсын Их Хурлын тогтоолын төслийг чуулганы нэгдсэн хуралдаанд оруулан хэлэлцүүлэх нь зүйтэй гэж үзлээ.

Тав. Хүний хөгжил сангийн тухай хуульд нэмэлт оруулах тухай хуулийн төслийн талаар. 

Н.Энхболд: -Наад хуулийн төслийг хойшлуулсан.

С.Ганбаатар: -Нэгэнт Байнгын хороон дээр яригдсан юм чинь унших ёстой биш үү?

З.Энхболд: -С.Ганбаатар гишүүн ээ, горимын саналаар үүнийг хойшлуулсан учраас унших шаардлагагүй.

С.Ганбаатар: -Ойлголоо. Би Байнгын хорооны нийт гишүүдийн даалгавраар явж байгаа учраас Их Хурлын даалгаврыг биелүүлэхээс өөр аргагүй байдалд орлоо.

 
Улсын Их Хурлын эрхэм гишүүд ээ, 

 
Онцгой албан татварын тухай хуульд нэмэлт, өөрчлөлт оруулах тухай, Гаалийн тариф, гаалийн татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай, Хөдөлмөр эрхлэлтийг дэмжих тухай хуульд нэмэлт оруулах тухай хуулийн төслүүд, “Тогтоолд нэмэлт оруулах тухай”, “Засгийн газрын үнэт цаас гаргахыг зөвшөөрөх тухай” Улсын Их Хурлын тогтоолын төслүүд, Хүний хөгжил сангийн тухай хуульд нэмэлт оруулах тухай хуулийн төсөл, “Тогтоолд нэмэлт оруулах тухай” Улсын Их Хурлын тогтоолын төслүүдийн хэлэлцэх, эсэх асуудлаар тус Байнгын хорооноос гаргасан  санал, дүгнэлтийг хэлэлцэн шийдвэрлэж өгнө үү. Анхаарал тавьсанд баярлалаа.

  
З.Энхболд: -С.Ганбаатар гишүүнд баярлалаа.
Хууль санаачлагчийн илтгэл болон Байнгын хорооны санал, дүгнэлттэй холбогдуулан асуух асуулттай гишүүд нэрээ өгнө үү.

-Алга байна.

Хууль санаачлагчийн илтгэл болон Байнгын хорооны санал, дүгнэлттэй холбогдуулан үг хэлэх гишүүд байна уу?

-Үг хэлэх гишүүд алга байна.

Одоо төслүүдийг хэлэлцэх эсэх асуудлаар санал хураая. Бөөнөөрөө байгаа учраас би эндээс хасаж унших юм байна.

Байнгын хорооны саналаар Хөдөлмөр эрхлэлтийг дэмжих тухай хуульд нэмэлт оруулах тухай, Онцгой албан татварын тухай хуульд нэмэлт, өөрчлөлт оруулах тухай, Гаалийн тариф, гаалийн татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төслүүд, Тогтоолд нэмэлт оруулах тухай Улсын Их Хурлын тогтоолын төслүүдийг хэлэлцэх нь зүйтэй гэсэн саналын томъёоллоор санал хураая.

Хүний хөгжил сан, Засгийн газрын үнэт цаас хоёр хасагдана шүү дээ. Үнэт цаас нь орохгүй юм байна. Хоёр юм хасагдсан.

 
Ц.Даваасүрэн гишүүнд үг өгье.

Ц.Даваасүрэн: -Нэгдсэн төсвийн алдагдлыг санхүүжүүлэхэд гарах Засгийн газрын бонд нь хэлэлцэгдэнэ шүү дээ. Зөвхөн Хүний хөгжлийнх нь л тусдаа үлдэж байгаа болохоос.
З.Энхболд: -Засгийн газрын үнэт цаас гэдэг нь ганцхан байна. Хоёр биш байна.

Ц.Даваасүрэн: -Хоёр байгаа.

З.Энхболд: -Хүний хөгжил сан гээд?

Ц.Даваасүрэн: -Энийг батлаад явчихад нэг их юу байхгүй дээ. Дараа нь Хүний хөгжил сандаа өөрчлөлт оруулах уу, үгүй юу гэдгээ тусдаа шийдээд явна шүү дээ. Тэр чинь эх үүсвэртэй, төсвийн алдагдлыг санхүүжүүлэх эх үүсвэртэй холбогдолтой л асуудал. Хэрвээ тэрийгээ шийдэхгүй гэвэл өөр хэлбэрээр эх үүсвэрээ санхүүжүүлээд явчихна.

З.Энхболд: -Би шинээр уншъя. Шинэ томъёолол

Хөдөлмөр эрхлэлтийг дэмжих тухай хуульд нэмэлт оруулах тухай, Онцгой албан татварын тухай хуульд нэмэлт, өөрчлөлт оруулах тухай, Гаалийн тариф, гаалийн татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төслүүд, Тогтоолд нэмэлт оруулах тухай, Засгийн газрын үнэт цаас гаргахыг зөвшөөрөх тухай хуулийн төсөл болон Улсын Их Хурлын тогтоолын төслүүдийг хэлэлцэх нь зүйтэй гэсэн саналын томъёоллоор санал хураая.

Санал хураалт явагдаж байна.

Санал хураалтад 54 гишүүн оролцож, 44 гишүүн зөвшөөрч, 81,5 хувийн саналаар саяын миний уншсан хуулиудын өөрчлөлт болон Улсын Их Хурлын тогтоолын төслүүдийг хэлэлцэхээр боллоо.
Төслүүдийг анхны хэлэлцүүлэгт бэлтгүүлэхээр Төсвийн байнгын хороонд шилжүүллээ.

Төсвийн байнгын хороо одоо хуралдаад гурав, дөрөвдүгээр хэлэлцүүлэг болон үүний анхны хэлэлцүүлгүүдийг хийгээд оруулаад ирнэ үү.

Зургадугаар асуудал дээр бүлгийн дарга нар үг хэлье гэсэн үү?

Д.Эрдэнбат, Н.Батцэрэг, Н.Энхболд.

Н.Энхболд: -Их Хурлын тухай хуульд өөрчлөлт оруулах тухай, Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүдийг бүлгүүд зарим намын удирдлагууд, гишүүд ярьж байгаад түр хойшлуулж өгөөч гэсэн хүсэлт тавьж байгаа юм. Энэ дээр манай нөгөө хоёр бүлгийн дарга нар байр сууриа илэрхийлэх байх гэж бодож байна.
Д.Эрдэнэбат, Н.Батцэрэг дарга микрофоныг нь нээгээд өгөөрэй.

Н.Батцэрэг: -Сая Н.Энхболд гишүүний гаргаж байгаа энэ горимын саналыг Их Хурлын тухай хуульд нэмэлт, өөрчлөлт оруулах тухай, Их Хурлын дэгийн тухай хуульд нэмэлт, өөрчлөлт оруулах тухай энэ асуудлыг хэлэлцэхийг ирэх 7 хоног хүртэл хойшлуулж өгөөч ээ гэсэн саналыг бас дэмжиж байгаа юм.

Д.Эрдэнэбат: -Үүнийг ярилцаад асуудлыг бүгдээрээ хэлэлцэх нь зүйтэй. Гэхдээ бас ойлголцлын ганц, нэг юмнууд байна. Үүнийгээ ярьж байгаад нэг мөсөн шийдье гэдэг дээр манай бүлэг хүлээцтэй хандаад, ирэх 7 хоногт шийдээд явчихъя гэсэн бодолтой байна.

З.Энхболд: -6 дугаар асуудал ирэх 7 хоногт болсон. Одоо бид Төсвийн байнгын  хороог төсвийнхөө гурав, дөрөвдүгээр хэлэлцүүлэг болон саяын хэлэлцэх эсэхийг нь баталсан хуулиудын нэгдүгээр хэлэлцүүлгийг хийгээд орж ирэхээр чуулганыг 30 минутын дараа эхлүүлэхээр түр завсарлаж байна. 

Түр завсарлахын өмнө Ажилласан жил, тэтгэврийн даатгалын шимтгэлийг нөхөн тооцох тухай хуулийн эцсийн найруулга дээр саналтай гишүүд байна уу?

Эцсийн найруулгыг сонссонд тооцлоо. 30 минутын дараа чуулган үргэжилнэ. Төсвийн байнгын хорооны хурлын дараа. 

16 цаг 20 минутад түр завсарлав.

З.Энхболд: -Гишүүд танхимд ирж хуралдаа суухыг урьж байна. Материалаа тараасан байгаа. Өнөөдөр цаг сунгаж хуралдаад өдрийн зогссон асуудлаа дуусгана.

19 цаг болсон байна. Хэлэлцэх асуудал уг нь хэлэлцэхэд бэлэн байгаа. Ирэх 7 хоногийн  Мягмар гариг хүртэл шилжүүлж байна. Бүлгүүд хоорондоо завсарлага, Хүний хөгжлийн сан, төсвөө эцсийн байдлаар яриад /нэг дэх өдөр/, дараагийн 7 хоногийн 1 дэх өдөр саяын миний хэлсэн бүх асуудлаараа эцсийн шийдвэр гаргаад хоёр дахь өдөр чуулган одоогийн зогссон цэгээсээ үргэлжлээд явъя. Гишүүдэд баярлалаа. Чуулган хаагдлаа.
Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ




Б.БАТГЭРЭЛ

